
KOYRO SINTTAA MISILIYAA:

PHawuloosi Roomen qashuwan deˈiiddi, Piliphphisiyuusa gubaaˈiyawu dabddaabbiyaa xaafiis. PHawuloosi he wode, bana naagiya wotaaddaratussinne oychchanawu yiyaageetussi markkattanawu danddayiyo hanotaakka loyttidi goˈettiis. (Xannaˈiyo huuphe yohuwaa 32, mentto 16 xeella)

Xannaˈiyo Huuphe Yohuwaa 31

“Nuuni Salettokko”!


“Hegaa gishshau, nuuni salettokko.”—2 QOR. 4:16.

MAZAMURE 128 Wurssettaa Gakkanaashin Gencciyoogaa

HA XINAATIYAN*




 1. Kiristtaaneti deˈuwaa wottaa wurssanawu ay oottana bessii?

KIRISTTAANETI deˈuwaa wottaa woxxiiddi deˈoosona. Nuuni wottaa biron doommidaageeta gidin woy daro layttawu woxxidaageeta gidin, wurssana gakkanawu aggennan woxxana koshshees. Kiitettida PHawuloosi Piliphphisiyuusa Kiristtaanetuyyo immido zoree, woxxiyo wottaa wurssanaadan nuna minttettees. Piliphphisiyuusa gubaaˈiyan deˈiya amaridaageeti PHawuloosi kiittido dabddaabbee eta gakkiyo wode, daro layttawu Yihoowawu haggaazidosona. Eti ammanettidi Yihoowayyo haggaaziiddi deˈoosona; shin aggennan genccidi woxxana koshshiyoogaa PHawuloosi eta hassayissiis. Eti A leemisuwaa ubbatoo kaalliyoogan ‘gakkanasawu horddofanaadan’ woy baaxetanaadan I koyiis.—Pili. 3:14.

 2. PHawuloosi Piliphphisiyuusan deˈiya Kiristtaaneta zoridoy koshshiya wodiyaana giyoy aybissee?

2 PHawuloosi Piliphphisiyuusan deˈiya Kiristtaaneta zoridoy koshshiya wodiyaana. Piliphphisiyuusan deˈiya asay gubaaˈee eqqosaappe doommidi ishantta yedettiis. PHawuloosinne Sillaasi 50 M.Ln, ‘Maqidooniyaa pinnanaadan’ Xoossay shoobbin azazettidosona. Hegaa gishshawu, mishiraachchuwaa sabbakanawu eti Piliphphisiyuusa biidosona. (Oos. 16:9) Mishiraachchuwaa “siyana mala Xoossai i wozanaa” dooyido, Lidiyo giyo issi maccaaseera eti yan gayttidosona. (Oos. 16:14) I keettan deˈiyaageeti ubbay iira issippe sohuwaara xammaqettidosona. SHin, Dabloosi eta bolli metuwaa gattiyoogaa sohuwaara doommiis. Katamaa asay PHawuloosanne Sillaasa daannatu sintti goochchidi efiis; qassi wayssidoosona giidi wordduwan mootidosona. Hegaappe denddidaagan, PHawuloosanne Sillaasa shocidosona, qasho keettan yeggidosonanne guyyeppe katamappe kiyanaadan azazidosona. (Oos. 16:16-40) Eti hidootaa qanxxidonaa? CHiikka! Mati eqqida gubaaˈiyan deˈiya ishanttinne michchontti shin waanidonaa? Etikka genccido gishshawu, loˈˈo leemiso gididosona! PHawuloosinne Sillaasi etawu loˈˈo leemiso gididoogan eti keehi minettidoogee qoncce.

 3. PHawuloosi ay akeekidee, qassi nuuni xannaˈana oyshati awugeetee?

3 PHawuloosi genccanawu murttiis. (2 Qor. 4:16) SHin, I hayqqana gakkanawu ammanettidi Yihoowayyo aggennan haggaazanawu, ba halchchuwaa polanaagaa xallaa qoppana koshshiyoogaa akeekiis. Nuuni PHawuloosa leemisuwaappe ay tamaarana danddayiyoo? Ha wodiyan deˈiya asatu hanotan nuuni metoy gakkishinkka genccana danddayiyoogaa bessiyaabay aybee? Qassi sinttanaa hidootay nuuni salettennan yaa murttanaadan waati maaddana danddayii?






PHAWULOOSA LEEMISUWAA KAALLIYOOGEE NUNA WAATI MAADDII?


 4. PHawuloosa bolli gakkidabay ayba gidikkonne, I Yihoowa oosoy daridoogaa gididi waani deˈidee?

4 PHawuloosi Piliphphisiyuusan deˈiya Kiristtaanetussi xaafido wode, I oottiiddi deˈiyo ubbabaa qoppa. I Roomen issi keettan qashetti uttiis. I sabbakanawu kiyana danddayeenna. Gidikkonne, A oychchanawu yiyaageetussi markkattiyoogaaninne haahuwan deˈiya gubaaˈetussi dabddaabbiyaa xaafiyoogan oosoy daridoogaa gididi deˈiis. Ha wodiyankka hegaadan, sooppe kiyana danddayenna daro Kiristtaaneti bantta soo yiyaageetussi mishiraachchuwaa yootanawu banttawu danddayettida ubbabaa oottoosona. Qassi eti demmana danddayennaageetussi minttettiya dabddaabbiyaa xaafoosona.

 5. Piliphphisiyuusa 3:12-14n PHawuloosi yootidoogaadan, I aggennan Yihoowawu haggaazanaadan maaddiday aybee?

5 PHawuloosi kase oottido loˈˈobay woy iitabay A qofay Yihoowa haggaazuwaappe sherˈˈi gaanaadan oottibeenna. I “sinttan de7iyaagaa” oyqqanawu woy wottaa wurssanawu “guyyeera de7iyaagaa” dogi aggana koshshiyoogaa yootiis. (Piliphphisiyuusa 3:12-14 nabbaba.) PHawuloosa qofay shaahettanaadan oottana danddayiya amaridabati aybee? Koyroogee, PHawuloosi Kiristtaane gidanaappe kase, keehi injjetido asa. Gidikkonne, I hegaa “wora olidobaadan” qoodiis. (Pili. 3:3-9) Naaˈˈanttoogee, I Kiristtaaneta yedettidoogan bana mooranchchadan qoppiyaakkonne, hegee I Yihoowawu haggaaziyoogaa digganaadan oottibeenna. Heezzanttoogee, taani Yihoowawu oottidobay gidana giidi I qoppibeenna. PHawuloosi qashettidaba, shocettidaba, shuchchan cadettidaba, abban markkabee meˈidaba, namisettidabanne kallottidaba gidikkonne haggaazuwan darobaa oottiis. (2 Qor. 11:23-27) SHin, PHawuloosi ay oottidabanne tuggatidaba gidikkonne, I aggennan Yihoowawu haggaazana koshshiyoogaa eriis. Nuunikka hegaadan oottana bessees.

 6. Nuuni dogana koshshiyo ‘guyyeera deˈiya’ amaridabati aybee?

6 Nuuni ‘guyyeera deˈiyaagaa dogi aggiyoogan’ PHawuloosa leemisuwaa waati kaallana danddayiyoo? Nuuppe issoti issoti kase oottido nagaraa gaasuwan nuna mooranchchadan xeelliyoogaa agganawu baaxetiyoogee koshshennan aggenna. Ne hanotay hegaa mala gidikko, Kiristtoosa wozuwaa yarshshuwaabaa xannaˈa. He minttettiya qofaa xannaˈikko, wotti dentti qoppikko, qassi woossikko, koshshennan nuna mooranchchadan xeelliyoogaa aggana danddayoos. Yihooway atto giichchido nagarawu nurkka nuna qaxxayiyoogaa aggana danddayoos. Nuuni PHawuloosappe tamaarana danddayiyo harabaa qoppa. Issoti issoti Yihoowayyo kaseegaappe aaruwan oottanawu, banttana dureyana danddayiya oosuwaa aggennan waayi aggana. Yaatikko, nuuni demmana danddayiiddi aggidobaa amottiyoogaa aggikko, guyyeera deˈiyaabaa dogoos. (Qoo. 11:4-6; Era. 7:10) Nuuni Yihoowawu oottidobati woy kase genccido metotikka ‘guyyeera deˈiyaabata.’ Yihooway nuna kase ay keena maaddidaakko qoppiyo wode, nuuni kaseegaappe aaruwan nu Aawaakko shiiqana danddayoos. SHin, nuuni Yihoowawu oottidobay gidana giidi mule qoppana koyokko.—1 Qor. 15:58.



[image: Woxxiya amaridaageeti issi kataman woxxiiddi maskkootiyaara xeellanawu eqqidosona, amaridaageeti bantta moobayliyaa goˈettoosona, shin sinttan deˈiyaagee minnidi woxxees]
Deˈuwaa wottan, nu qofay shaahettennaadan naagettananne ubbatoo nu halchchuwaa xallaa qoppana bessees (Mentto 7 xeella)





 7. Koyro Qoronttoosa 9:24-27y yootiyoogaadan, deˈuwaa wottan xoonanawu koshshiyaabay aybee? Leemisuwaa yoota.

7 ‘Olettanaadan’ woy baaxetanaadan Yesuusi yootidoogaa PHawuloosi loytti akeekiis. (Luq. 13:23, 24) Yesuusaagaadan, ba deˈo wode ubban minni oottana bessiyoogaa PHawuloosi eriis. Hegaa gishshawu, I Kiristtaanetu deˈuwaa wottaara geeddarssiis. (1 Qoronttoosa 9:24-27 nabbaba.) Issi wottanchchay ba wottaa wurssanaagaa xallaa qoppees; qassi haraban qofay shaahettanaadan oottenna. Leemisuwawu, woxxiya uri suuqetinne qofay shaahettanaadan oottiya harabati deˈiyo ogiyaara woxxana danddayees. Issi wottanchchay suuqiyan deˈiyaabaa beˈanawu eqqees gaada qoppay? I xoonana koyikko hegaadan oottenna. Nuunikka deˈuwaa wottan, nu qofay shaahettanaadan oottiyaabatuppe naagettana koshshees. Nuuni PHawuloosi oottidoogaadan ubbatoo nu gakkanaassa qoppikko, qassi minnidi Yihoowawu haggaazikko, woytuwaa demmana!






METIYAABATI DEˈISHINKKA AGGENNAN YIHOOWAWU WAATI HAGGAAZANA DANDDAYIYOO?


 8. Nuuni beˈana heezzu metoti aybee?

8 Nuuni hidootaa qanxxanaadan oottana danddayiya heezzu metota ane beˈoos. Koyro metoy issibay nu naagido wodiyan polettennan aggiyoogaa. Naaˈˈanttoogee, nu cimiyo wode wolqqi xayiyoogaa. Heezzanttoogee, aggenna metoy gakkiyoogaa. Harati he metota waati genccidaakko tamaariyoogan goˈettana danddayoos.—Pili. 3:17.

 9. Issibay nu naagido wodiyan polettennan aggiyoogee nuna waati qohana danddayii?

9 Issibay nu naagido wodiyan polettennan aggiyoogaa. Nuuni Yihooway qaalaa gelido loˈˈobata demmanawu hidootiyoogee wottin deˈiyaaba. Yihooway kiittin hananabaa yootiya Imbbaaqoomi Yihudan deˈiya iitabaa Yihooway xayssanaadan I keehi koyiyoogaa yootin, Yihooway A, “naaga” yaagiis. (Imb. 2:3) SHin, nuuni naagidobay sohuwaara polettana xayikko, minnidi haggaaziyoogaa aggana danddayoos. Ubba qassi hidootaa qanxxana danddayoos. (Lee. 13:12) Amarida ishantti 1914 heeran hegaadan hanidosona. He wode, tiyettida daro Kiristtaaneti 1914n saluwaa baana giidi naagidosona. Eti naagidobay polettennan attido wode, ammanettidaageeti waanidonaa?



[image: Royal Ispasanne A machchiyo Peerlo]
Royal Ispasinne A machchiyaa Peerla 1914n naagidobay polettin beˈibookkona, shin eti daro layttawu ammanettidi Yihoowawu haggaazidosona (Mentto 10 xeella)





10. Issi azinaynne machchiyaa eti naagidobay polettennan gamˈˈin waanidonaa?

10 Hegaa malabay gakkin azzaniyoogaa aggida ammanettida naaˈˈu Kiristtaanetu hanotaa qoppa. Ishaa Royal Ispasi 1908n, layttay awu 20 gidiyo wode xammaqettiis. I mata wode saluwaa baanaagaa ammanettiis. Hegaa gishshawu, 1911n I Peerlo giyo michchiyo ekkanawu oychchido wode, O hagaadan giis: “Neeni 1914n aybi hananaakko eraasa. Nuuni aqo oyqqanawu koyikko, hegaa sohuwaara poliyoogee loˈˈo!” Ha Kiristtaane aqo laggeti 1914n saluwaa bibeenna gishshawu, deˈuwaa wottaa woxxiyoogaa aggidonaa? CHiikka, ayssi giikko, eti saluwaa biyoogan giddennan, ammanettidi Yihoowawu haggaaziyoogan xeelaa wottidosona. Eti wottaa genccidi woxxanawu murttidosona. Royalinne Peerla hayqqana gakkanaashin, daro layttawu minnidinne ammanettidi haggaazidosona. Yihoowa sunttaa mooriyaabay xayin, A haaroy suure gidiyoogee qonccin, qassi I gelido qaalay ubbay polettin neeni beˈanawu laamotiyoogee qoncce. Yihooway ba keerido wodiyan hegeeta polanaagaa neeni ammanettana danddayaasa. Hegaa gakkanaashin, nu naagidobay polettennan aggin hidootaa qanxxiyoogaappe, ubbatoo Xoossawu haggaaziyoogan oosoy daridoogeeta gidoos.





[image: Arter Iskordda]
Arter Iskorddi ceeggikkokka, Yihoowawu oottanawu bawu danddayettida ubbabaa oottanawu koyiis.(Mentto 11 xeella)





11-12. Nuuni kaseegaadan mino gidana xayikkonne, ubbatoo Yihoowayyo ammanettidi haggaazana danddayiyoy aybissee? Leemisuwaa yoota.

11 Cimiyo wode wolqqi xayiyoogaa. Wottaa woxxanawu issi wottanchchaassi daro wolqqay koshshees. SHin, neeni kaseegaappe aaruwan Yihoowa ammananawunne minnada ayyo haggaazanawu asatettan keehi mino gidana koshshenna. Asatettan darin mino gidennaageeti haˈˈikka Yihoowawu immanawu banttawu danddayettida ubbabaa oottanawu koyoosona. (2 Qor. 4:16) Leemisuwawu, Ishaa Arter Iskorddawu layttay 88, I 55 layttawu Beeteelen oottiis. Awu haˈˈi wolqqi baawa, qassi A sakkees. Issi gallassi issi narssiyaa ayyo koshshiyaaban maaddanawu A alggaa mati shiiqaasu. Yaatada A xeellaydda hagaadan gaasu: “Ishaa Iskorddaa, neeni Yihoowayyo loytta oottadasa.” SHin I, kase oottidobaa bolli xeelaa wottibeenna. O xeelliiddi pashkki giidi hagaadan giis: “Ee hegee tuma. Shin keehi koshshiyaabay nuuni oottidobaa gidenna. Hegaappe aaruwan koshshiyaabay nuuni haˈˈi ammanettidi deˈiyoogaa.”

12 Neeni Yihoowawu daro layttawu haggaazennan aggakka, qassi neeni haˈˈi sakettiyoogee kaseegaadan oottennaadan diggana danddayees. Yaatikko, azzanoppa. Neeni kase ammanettada haggaazidoogaa Yihooway hassayiyoogaanne nashshiyoogaa ammanettana danddayaasa. (Ibr. 6:10) Hegaa bollikka, nuuni Yihoowa wozanappe siiqiyoogaa bessiyaabay ayyo daro oottiyoogaa gidennaagaa hassaya. Nuuni loˈˈobaa qoppiyo wodenne nuussi danddayettida ubbabaa oottiyo wode, Yihoowa wozanappe siiqiyoogaa bessoos. (Qol. 3:23) Nuussi danddayettennabaa Yihooway akeekees, qassi nuuyyo danddayettiyaagaappe aaruwaa oottanaadan koyenna.—Mar. 12:43, 44.



[image: Anatol Melnikanne A machchiyo Liidiyo]
Anatol Melnikinne A machchiyaa Liidiyaa daro metoy deˈishinkka ammanettidi genccidosona(Mentto 13 xeella)





13. Anatolanne Lidee bolli gakkidabay aybee, qassi kase daro metoy gakkikkonne aggennan Yihoowawu haggaazanaadan hegee nuna waati minttettii?

13 Aggenna metoy gakkiyoogaa. Issi issi Yihoowa ashkkarati metoynne yedetay banttana gakkishin daro layttawu genccidosona. Leemisuwawu, Anatoli Melnikesawu* layttay biron 12 gidiyo wode, A aaway oyqettidi qashettiis; qassi Moldova biittan deˈiya eta sooppe 7,000 kilo meetiriyaappe daruwaa haakkidi deˈiya Saybeeriyaa A yeddidosona. Qassi issi layttappe guyyiyan, Anatola, A aayyiyo, qassi A aayyee aayyiyo Saybeeriyaa yeddidosona. Guyyeppe eti harasan deˈiya qeeri kataman shiiquwaa shiiqana danddayidosona; shin yaa baanawu keehi meeggishin 30 kilo meetiriyaa hemettoosona. Guyyeppe, Ishaa Anatoli ba machchee Liideeppenne issi laytta gidido bantta naˈeeppe shaahettidi heezzu layttaa qashettiis. Daro layttawu metootikkonne, Anatolinne A soo asay ammanettidi Yihoowawu haggaaziyoogaa aggibookkona. Haˈˈi Anatolawu layttay 82, I Giddo Isiyan Macara Biiruwaa Konttiyaa yara gididi haggaazees. Anatolanne Liidee leemisuwaa kaallidi, kaseegaadankka ubbatoo gencciyoogan Yihoowawu haggaaziyoogan nuussi danddayettida ubbabaa oottoos.—Gal. 6:9.






SINTTANAA HIDOOTAA UBBATOO QOPPA


14. PHawuloosi ba halchchuwaa polanawu ay oottana koshshiyoogaa akeekidee?

14 PHawuloosi wottaa wurssanaagaanne halchchidosaa gakkanaagaa ammanettiis. I tiyettida Kiristtaane gidiyo gishshawu, “Xoossai bolla de7uwau xeesiyo woituwaa ekkanau” hidootiis. SHin, he halchchuwaa polanawu ubbatoo ‘horddofana’ woy baaxetana koshshiyoogaa I akeekiis. (Pili. 3:14) Piliphphisiyuusa Kiristtaaneti ubbatoo bantta halchchuwaa qoppanaadan maaddanawu PHawuloosi loˈˈo leemisuwaa goˈettiis.

15. PHawuloosi Piliphphisiyuusa Kiristtaaneti ‘gakkanasaa horddofiyoogaa’ woy baaxetiyoogaa aggennaadan minttettanawu issi biittaa asa gidiyoogaabaa leemisuwaa waati goˈettidee?

15 PHawuloosi Piliphphisiyuusa Kiristtaaneti wurssettan saluwan deˈanaagaa eta hassayissiis. (Pili. 3:20) Eti hegaa hassayana bessiyoy aybissee? He wode, Rooma biittaa asa gidiyoogee daro goˈˈaa demissiyo gishshawu, asay he biittaa asa gidanawu keehi koyees.* Piliphphisiyuusan deˈiya Kiristtaaneti Rooma biittaa asa gidiyo gishshawu, Rooma biittaa sunttati koyiyoogaadan hanana koshshees. SHin, tiyettida Kiristtaaneti keehi aadhdhiya kawotettaa biittaa asa, hegee etawu daro goˈˈaa demissana. Saluwaa kawotettaa asa gidiyoogaara geeddarssiyo wode, Rooma biittaa asa gidiyoogee keehi laafaba! Hegaappe denddidaagan, PHawuloosi Piliphphisiyuusa Kiristtaaneti “Kiristtoosa wonggeliyaayyo bessiya de7uwaa” deˈanaadan minttettiis. (Pili. 1:27) Saluwan merinaa deˈuwaa demmanawu baaxetiyoogan tiyettida Kiristtaaneti ha wodiyan nuuyyo loˈˈo leemiso.

16. Nu hidootay saluwan deˈiyoogaa gidin woy saˈan deˈiyoogaa gidin, Piliphphisiyuusa 4:6, 7y yootiyoogaadan, nuuni aggennan oottana bessiyaabay aybee?

16 Nuuni merinawu deˈanawu hidootiyoy saluwaana gidin woy gannate gidida saˈaana gidin, nuuni ubbatoo nu gakkanasawu baaxetana koshshees. Nuuni gencciiddi deˈiyo metoy ayba gidikkonne, kasebaa qoppana koshshenna; qassi Yihoowawu haggaaziyoogaa nuna aybinne digganaadan oottana bessenna. (Pili. 3:16) Nuuni Yihooway qaalaa gelidobati polettin beˈanawu daro wodiyawu naagiiddi deˈennan woy cimanne wolqqi baynnaageeta gidennan aggokko. Nuuni daro layttawu metuwaanne yedetaa gencciiddi deˈiyaageeta gidana danddayoos. Hanotay ayba gidikkonne, “issibaukka hirggoppite.” Inttessi koshshiyaabawu ubbawu Xoossaa mintti woossite, qassi intte qoppana danddayiyo aybippenne aadhdhiya sarotettaa I inttessi immana.—Piliphphisiyuusa 4:6, 7 nabbaba.

17. Kaalliya huuphe yohuwan nuuni ay xannaˈanee?

17 Wottaa wurssanawu keehi matido wode wurssiyoogaa xallaa qoppiya wottanchchaadan, nuunikka nu wottaa wurssanawu keehi matido wode Yihooway qaalaa gelido maalaalissiyaabatu xallaa qoppoos. Yaatanawu, haˈˈi nuussi danddayettida ubbabaa aggennan oottanawu koyoos. Nuuni waani genccidi deˈana danddayiyoo? Nuuni ay kaseyana koshshiyaakko qassi “keehi koshshiyaabaa shaakki [eranawu]” waatana danddayiyaakko kaalliya huuphe yohoy nuna maaddana.—Pili. 1:9, 10, NW.







WOYGADA ZAARUUTEE?


	  Aggennan Yihoowawu haggaazanaadaaninne ubbatoo nu halchchuwaa xallaa qoppanaadan PHawuloosa leemisoy nuna waati denttettii?



	  Issibay nu naagido wodiyan polettennan aggikkokka, cimiyo wode wolqqi xayikkokka, qassi aggenna metoy gakkikkokka, deˈuwaa wottaa waatidi aggennan woxxana danddayiyoo?



	  PHawuloosi minni oottanaadan denttettidabay aybee?









MAZAMURE 79 Eti Minni Eqqanaadan Tamaarissite

^ MENT. 5 Nuuni ay keena wodiyaa Yihoowayyo haggaazikkonne, kaseegaappe aaruwan wozannaamanne ayyo loytti goynniyaageeta gididi deˈanawu koyoos. Kiitettida PHawuloosi ba mala Kiristtaaneti hegaadan oottiyoogaa aggennaadan minttettiis! Piliphphisiyuusan deˈiya Kiristtaanetussi I xaafido dabddaabbiyaa nuuni nabbabiyo wode, deˈuwawu woxxiyo wottan genccidi woxxanaadan nuna minttettees. PHawuloosi yootidobaa waati oosuwan peeshshanaakko ha huuphe yohoy nuussi qonccissana.


^ MENT. 13 Ishaa Anatoli Melnika deˈuwan hanidabaa, Xiqimitaa 22, 2004, Beegottite! maxeetiyan (Inggilizettuwaa) “Xoossaa Siiqanaadan Naatettaappe Doommada Tamaaraas” giyaagan xeella.


^ MENT. 15 Piliphphisiyuusa kataman deˈiya asay Rooma biittaa asa gidiyoogan amarida goˈˈaa demmana danddayees. Yaatiyo gishshawu, Piliphphisiyuusan deˈiya ishantti PHawuloosi yootido leemisuwaa akeekana danddayoosona.






^ (2 Qor. 4:16) Hegaa gishshau, nuuni salettokko; nuuyyo harai atto, bolla bagga asatettai wooqqiyaabaa gidikkokka, garssa bagga asatettai gallassi gallassi ooraxxees.



^ MENT. 1 (Pili. 3:14) Xoossai Kiristtoos Yesuusa baggaara bolla de7uwau xeesiyo woituwaa ekkanau, ta gakkanasaa horddofais.



^ MENT. 2 (Oos. 16:9) PHauloosi qammi ajjuutan issi Maqidooniyaa asi bana “Maqidooniyaa pinnada nuna maaddarkkii” yaagiiddi eqqidi woossishin be7iis.



^ MENT. 2 (Oos. 16:14) Issi Lidiyaa giyoora, Tiyaaxiroona katamaappe yaada Xoossaa ammaniyaara, zo7o afalaa baizziya maccaasiyaa, nuuni yootiyoogaa siyausu; PHauloosi yootiyoogaakka a siyana mala Xoossai i wozanaa dooyiis.



^ MENT. 3 (2 Qor. 4:16) Hegaa gishshau, nuuni salettokko; nuuyyo harai atto, bolla bagga asatettai wooqqiyaabaa gidikkokka, garssa bagga asatettai gallassi gallassi ooraxxees.



^ (Pili. 3:12-14) Taani ha77i demmarggaas woikko tanan bali baawa giikke. SHin Kiristtoos Yesuusi tana baayyo oottido woituwaa demmana gaada eesotais. 13 Ta ishatoo, taani hegaa demmarggaas gaada qoppikke; shin taani issibaa oottais; taappe guyyeera de7iyaagaa doga aggada, sinttan de7iyaagaa oiqqanau warettais. 14 Xoossai Kiristtoos Yesuusa baggaara bolla de7uwau xeesiyo woituwaa ekkanau, ta gakkanasaa horddofais.



^ MENT. 5 (Pili. 3:12-14) Taani ha77i demmarggaas woikko tanan bali baawa giikke. SHin Kiristtoos Yesuusi tana baayyo oottido woituwaa demmana gaada eesotais. 13 Ta ishatoo, taani hegaa demmarggaas gaada qoppikke; shin taani issibaa oottais; taappe guyyeera de7iyaagaa doga aggada, sinttan de7iyaagaa oiqqanau warettais. 14 Xoossai Kiristtoos Yesuusa baggaara bolla de7uwau xeesiyo woituwaa ekkanau, ta gakkanasaa horddofais.



^ MENT. 5 (Pili. 3:3-9) Aissi giikko, nuuni Xoossaa Geeshsha Ayyaanan Xoossaayyo goinniyo gishshaunne nu de7uwan Godaa Kiristtoos Yesuusan ufaittiyo gishshau, tumu qaxxaraa qaxxarettidaageeta; asatettaa bolli oosettiyaaban ammanokko. 4 Qassi tau ta huuphenkka ta asatettan ammanettiyoobi de7ees. Ai asinne ba asatettan ammanettiyoobi bau de7ees giidi qoppikko, taani appe keehi aadhdhais. 5 Taani yelettoosappe saamintta giishin qaxxarettaas.Taani yeletan Israa7eela; Biniyaama zare; walahi bainna Aihuda asa. Aihuda higgiyaa naagiyoogan gidikko, taani parisaawe; 6 Aihuda ammanuwau mishettiyoogaa gidikko, taa woosa keettaa waissaas; issi urai higgiyau azazettidi xilliyoogaa baggaa gidikko, tanan boree beettibeenna. 7 SHin tana go77iya ubbabaa Kiristtoosa gishshau bayidabaadan qoodaas. 8  9 Tumakka, hegeetu xalaala gidenna; taani ta Godaa Kiristtoos Yesuusa eriyoogee ubbabaappe keehi aadhdhiyo gishshau, ubbabaa tana mulekka go77ennabaadan qoodaas; taani a gishshau ubbabaa yegga bayaas. Kiristtoosa demmanaunne aara de7anau ubbabaa wora olidobaadan qoodais; taani higgiyaayyo azazettada demmiyo ta huuphe xillotetti taayyo baawa. Kiristtoosa ammanin, Xoossai immiyo xillotettai, ammanuwan Xoossaa matappe yiya xillotettai tau ha77i de7ees.



^ MENT. 5 (2 Qor. 11:23-27) Eti Kiristtoosa ashkkaratee? Taanikka etappe aadhdhiya ashkkara; taani gooyyiya asadan haasayais; taani daro ootta daafuraas; daro wodiyaa qashettaasinne lissuwan garafettaas; qassi daro wodiyaa haiqqaichchada attaas. 24 Aihudati tana ichchashutoo, hasttamanne uddufunaa lissuwan garafidosona. 25 Roome asai tana heezzutoo dullan shociis; issi gallassi shuchchan caddii caddidi aggiis; markkabee heezzutoo me77in, abba giddon issi qammaanne issi gallassaa aqada pe7aas. 26 Taani daro ogiyaa hemettaas; tana kixa haattinne panggi daafirggidi ashshiis; qassi ta biittaa asainne Aihuda gidenna asai daafirggidi ashshidosona. Qassikka katamai, bazzoi, abbai, tana yashissiis; worddanchcha dabbotikka tana daafirggidi ashshidosona. 27 Taani daafuraasinne metootaas. Darotoo xiskkuwaa xayaas; namisettaas; saamettaas. Darotoo xoomaas; qassi meegettaasinne kallottaas.



^ MENT. 6 (Qoo. 11:4-6) Israa7eelatuura de7iya dumma dumma dere asai hara qumaa keehi amottiis. Israa7eela asaikka qassi hagaadan yaagidi, yeehuwaa doommiis; “Laa nuuni asho auppe demmanee? 5 Nuuni Gibxxe biittan miishsha qanxxennan coo miyo moliyaa hassayeettees; qassi qayye miyo paranjja leehiyaa, zolddo leehe milatiya mal77iya haattai kumido meelooniyaa, adussa paranjja sunkkuruutuwaanne tuummuwa hassayeettees. 6 SHin ha77i nu qooree gorddettiis; nu aifeekka ha mannaappe attin, harabaa ainne be7enna” yaagidosona.



^ MENT. 6 (Era. 7:10) “Ha77i wodiyaappe kase aadhdhida wodee aissi keha gididee?” gaada oichchoppa; aissi giikko, hegaa mala oishai aadhdhida eranchcha giyo asi oichchiyo oisha gidenna.



^ MENT. 6 (1 Qor. 15:58) Taani siiqiyo ta ishatoo, hegaa gishshau, qaaxxennan minnidi eqqite. Intte daafurai Godaa baggaara mela gidennaagaa eridi, ubba wode Godaa oosuwaa azallennan oottite.



^ (1 Qor. 9:24-27) Wottaa naasiyan woxxiya ubbai woxxees. SHin issuwaa xalaalai woituwaa ekkiyoogaa erekketiiyye? Hegaadan inttekka woituwaa ekkanau woxxite. 25 Baaxetiya asai ubbai ubbaban bana naagees. Asai hegaa oottiyoogee huuphiyan wottiyo xayiya akiliiliyaa demmanaassa. SHin nuuni oottiyoogee huuphiyan wottiyo xayenna akiliiliyaa demmanaassa. 26 Hegaa gishshau, taani qofi bainnan woxxiyaabaadan woxxikke. Carkko yimppiya asadankka yimppikke. 27 SHin taani haratussi yootidoogaappe guyyiyan, ta huuphen olettidaagaa gidenna mala, ta bollaa yimppada haarissais.



^ MENT. 7 (Luq. 13:23, 24) Aadhdhishin issi bitanee a, “Ta Godau neeni ashshanaageeti amaridaageetee?” yaagiis. Yaagin Yesuusi eta, 24 “Taani intteyyo odais; daro asai gelanau koyana shin danddayenna gishshau, un77o penggiyaara gelanau olettite.



^ MENT. 7 (1 Qor. 9:24-27) Wottaa naasiyan woxxiya ubbai woxxees. SHin issuwaa xalaalai woituwaa ekkiyoogaa erekketiiyye? Hegaadan inttekka woituwaa ekkanau woxxite. 25 Baaxetiya asai ubbai ubbaban bana naagees. Asai hegaa oottiyoogee huuphiyan wottiyo xayiya akiliiliyaa demmanaassa. SHin nuuni oottiyoogee huuphiyan wottiyo xayenna akiliiliyaa demmanaassa. 26 Hegaa gishshau, taani qofi bainnan woxxiyaabaadan woxxikke. Carkko yimppiya asadankka yimppikke. 27 SHin taani haratussi yootidoogaappe guyyiyan, ta huuphen olettidaagaa gidenna mala, ta bollaa yimppada haarissais.



^ MENT. 8 (Pili. 3:17) Ta ishatoo, taani haniyoogaadan hanite. Nuuni intteyyo leemiso gidida; hegaadan inttekka nuuni intteyyo leemiso gidido maaraa kaalliyaageeta akeekite.



^ MENT. 9 (Imb. 2:3) Aissi giikko, ajjuutan beettidabai ba keerettida wodiyaa naagees. He ajjuutai polettiyo wodee eesuwan gakkana; worddo gididi attenna. Takkiyaabaa milatikkokka naaga; aissi giikko, i tumuppe yaana; gam77enna.



^ MENT. 9 (Lee. 13:12) Koyiyoobai polettennan gam77iyoogee azzanissees; shin amottidobai polettiyoogee ufaissees.



^ MENT. 11 (2 Qor. 4:16) Hegaa gishshau, nuuni salettokko; nuuyyo harai atto, bolla bagga asatettai wooqqiyaabaa gidikkokka, garssa bagga asatettai gallassi gallassi ooraxxees.



^ MENT. 12 (Ibr. 6:10) Aissi giikko, intte oottido oosuwaanne qassi ammaniyaageeta maaddidoogaaninne ha77ikka maaddiyoogan Xoossaa siiqido siiquwaa Xoossai doganau worddanchcha gidenna.



^ MENT. 12 (Qol. 3:23) Intte oottiyo ooso ubbaa asau gidennan Godau oottiyoogaadan, wozanappe oottite.



^ MENT. 12 (Mar. 12:43, 44) Yesuusi ba erissiyo ashkkarata xeesidi, “Taani intteyyo tumaa gais; muxuwaataa saaxiniyan yeggida asa ubbaappe ha hiyyeesa am77iyaa darissada yeggaasu. 44 Aissi giikko, harati ubbai banttau palahida miishshaappe yeggidosona; shin a ba pacaappe, bau de7iya aquwaa muleera imma aggaasu” yaagiis.



^ MENT. 13 (Gal. 6:9) Ane lo77o oosuwaa oottanau azalliyoogaa aggoos. Aissi giikko, nuuni azallennan aggikko, cakkiyo wodee sinttappe yaana.



^ MENT. 14 (Pili. 3:14) Xoossai Kiristtoos Yesuusa baggaara bolla de7uwau xeesiyo woituwaa ekkanau, ta gakkanasaa horddofais.



^ MENT. 15 (Pili. 3:20) Aissi giikko, nu biittai saluwaana; nuuni qassi saluwaappe yaana nuna ashshiya Godaa Yesuus Kiristtoosa naagoos.



^ MENT. 15 (Pili. 1:27) Gidikkokka, intte intte huuphen Kiristtoosa wonggeliyaayyo bessiya de7uwaa de7ite; taani inttena baada be7in woikko be7ana xayin, intte issi qofan minnidi eqqidoogaanne, qassi wonggeliyaa ammanuwaayyo issi wozana gididi issippe baaxetiyoogaa siyana.



^ (Pili. 4:6, 7) Xoossaa intte woossiyo woosa ubban a keehi galatiiddi, inttena koshshiyaabaa ubbau woossiteppe attin, issibaukka hirggoppite. 7 Qassi asa eratettaa ubbaappe aadhdhiya Xoossaa sarotettai intte wozanaanne intte qofaa Godaa Yesuus Kiristtoosa baggaara naagana.



^ MENT. 16 (Pili. 3:16) Gidikkokka, nuuni hanno gakkanaassi de7ido maaraadan, ane sinttau boos.



^ MENT. 16 (Pili. 4:6, 7) Xoossaa intte woossiyo woosa ubban a keehi galatiiddi, inttena koshshiyaabaa ubbau woossiteppe attin, issibaukka hirggoppite. 7 Qassi asa eratettaa ubbaappe aadhdhiya Xoossaa sarotettai intte wozanaanne intte qofaa Godaa Yesuus Kiristtoosa baggaara naagana.



^ MENT. 17 (Pili. 1:9, 10)  10 Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.








Xannaˈiyo Huuphe Yohuwaa 32

Ne Siiqoy Diccanaadan Ootta


“Intte siiqoi . . . gujji gujji diccanaadan, Xoossaa woossais.”—PILI. 1:9.

MAZAMURE 106 Siiqiyaageeta Gidanawu Baaxetiyoogaa

HA XINAATIYAN*




 1. Piliphphisiyuusan gubaaˈee eqqanaadan maaddiday oonee?

KIITETTIDA PHAWULOOSI, Sillaasi, Luqaasinne Ximootiyoosi Piliphphisiyuusa katamaa gakkido wode, Kawotettaa mishiraachchuwaa siyanawu koyiya daro asaara gayttidosona. Ha oyddu minni oottiya ishantti gubaaˈee eqqanaadan maaddidosona; qassi erissiyo ashkkarati ubbay imattaa mokkiya Liidiyo giyo issi michchee son issippe shiiqiyoogaa doommennan aggokkona.—Oos. 16:40.

 2. He gubaaˈiyaa sohuwaara gakkida paacee aybee?

2 Mati eqqida he gubaaˈiyaa paacee sohuwaara gakkiis. Seexaanay tumaa ixxiya asay PHawuloosinne A laggeti sabbakiyoogaa eqettanaadan eta denttettiis. PHawuloosanne Sillaasa oyqqidosona, gatiman shocidosona, qassi qasho keettan yeggidosona. Eti qasho keettaappe kiyi simmidi, mati erissiyo ashkkara gididaageetukko biidi eta minttettidosona. Hegaappe simmin, PHawuloosi, Sillaasinne Ximootiyoosi he katamaappe bin Luqaasi yan takkennan waayi aggana. Yaatin mati erissiyo ashkkara gidida ishanttinne michchontti waananee? Yihooway ba ayyaanaa baggaara eta maaddin, eti minnidi ayyo haggaaziyoogaa aggibookkona. (Pili. 2:12) PHawuloosi etan ceeqettiyo loˈˈo gaasoy deˈees!

 3. Piliphphisiyuusa 1:9-11n odettidaagaadan, PHawuloosi ay xeelliyaagan woossidee?

3 Tammu laytta gidiya wodiyaappe guyyiyan, PHawuloosi Piliphphisiyuusan deˈiya gubaaˈiyawu dabddaabbiyaa xaafiis. Neeni he dabddaabbiyaa nabbabiyo wode, PHawuloosi ba ishantta siiqiyo siiquwaa akeekana danddayaasa. I, “Taani inttena ubbata Kiristtoos Yesuusappe yiya siiquwan ai keenaa siiqiyaakko” yaagiis. (Pili. 1:8) I etawu Xoossaa woossidoogaa etassi xaafiis. Eta siiqoy diccanaadan, eti keehi koshshiyaabaa shaakki eranaadan, boree baynnaageeta gidanaadan, harata xubbenna mala naagettanaadaaninne xillotettaa ayfiyaa ubbatoo ayfanaadan maaddana mala Yihoowa woossiis. Ha wodiyan, nuunikka PHawuloosi yootidobaappe darobaa tamaarana danddayoos. (Piliphphisiyuusa 1:9-11 nabbaba.)* Ha huuphe yohuwan, I yootidobata pilggana; qassi hegeeta huuphiyan huuphiyan waati oosuwan peeshshana danddayiyaakko tobbana.






SIIQOY DICCANAADAN OOTTA


 4. (a) Koyro Yohaannisa 4:9, 10y yootiyoogaadan, Yihooway nuna siiqiyoogaa waati bessidee? (b) Nuuni Xoossaa ay keena siiqana koshshii?

4 Yihooway ba Naˈay nu nagaraa gishshawu hayqqanaadan saˈaa kiittiyoogan nuna keehi siiqiyoogaa bessiis. (1 Yohaannisa 4:9, 10 nabbaba.) Xoossay nuna siiqidoogee nuunikka A siiqanaadan denttettees. (Roo. 5:8) Nuuni Xoossaa ay keena siiqana koshshii? Yesuusi issi Parisaawiyaassi, “Neeni Godaa ne Xoossaa ne kumetta wozanaappe, ne kumetta shemppuwaappe, ne kumetta qofaappe siiqa” yaagido wode he oyshaa zaariis. (Maa. 22:36, 37) Nuuni Xoossaa nu kumetta wozanaappe siiqanawu koyoos. Qassi A siiqiyo siiqoy galla galla dicci dicci baanaadan koyoos. PHawuloosi eta siiqoy ‘gujji gujji diccana’ koshshiyoogaa Piliphphisiyuusan deˈiya Kiristtaanetussi yootiis. Kaseegaappe aaruwan Xoossaa siiqanawu waatana danddayiyoo?

 5. Nu siiqoy kaseegaappe aaruwan waani diccana danddayii?

5 Nuuni Xoossaa siiqanawu A erana koshshees. Geeshsha Maxaafay, “Xoossai siiqo gidiyo gishshau, siiqenna urai ooninne Xoossaa erenna” yaagees. (1 Yoh. 4:8) Nuuni Yihoowabaa ‘tumu eratettaanne akeeka ubbaa’ demmiyo wode, A siiqiyo siiqoy kaseegaappe aaruwan diccanaagaa kiitettida PHawuloosi yootiis. (Pili. 1:9, 10) Nuuni Geeshsha Maxaafaa xannaˈiyoogaa doommido wode, Yihoowabaa ubbabaa erana xayikkonne, A siiqiyoogaa doommida. Nuuni Yihoowabaa gujjidi tamaarido wode, A siiqiyo siiqoy mino gidiis. Nuuni Geeshsha Maxaafaa ubbatoo xannaˈiyoogeenne hegaa wozanappe wotti dentti qoppiyoogee keehi koshshiyoy hegaassa.—Maz. 77:12.

 6. Nu siiqoy gujjiyoogaara gayttidaban 1 Yohaannisa 4:11, 20, 21⁠ppe ay tamaariyoo?

6 Xoossay nuna keehi siiqiyoogee nuuni nu ishantta siiqanaadan denttettana. (Koyro Yohaannisa 4:11, 20, 21 nabbaba.) Nu ishanttanne nu michchontta siiqiyoogee metiyaaba gidenna giidi qoppana danddayoos. Ayssi giikko, nuuni Yihoowawu goynnoosinne A milatanawu baaxetoos. Nuna keehi siiqidi ba deˈuwaa nu gishshawu immida, Yesuusa leemisuwaa nuuni kaalloos. SHin issoy issuwaa siiqanaadan immettida azazuwaa azazettiyoogee issi issitoo metana danddayees. Piliphphisiyuusan deˈiya gubaaˈiyaa hanotaa beˈa.

 7. PHawuloosi Ewodonne Sinxxiiko zoridobaappe nuuni ay tamaariyoo?

7 Ewodanne Sinxxiika kiitettida PHawuloosaara minnidi ‘issippe oottida’ michchontta. SHin eti maayettibeennabay deˈennan aggenna; yaatin eta laggetettay duuxxiis. He michchontti haggaazido gubaaˈiyawu PHawuloosi xaafido dabddaabbiyan, I Ewodinne Sinxxiiki sunttaa denttidi, eti “naa77aikka issi qofan” deˈanaadan zoriis. (Pili. 4:2, 3) PHawuloosi gubaaˈiyan deˈiya ubbay “zuuzummennan woikko [“palamettennan,” NW] ubbabaa” oottana mala etawu odana bessiyoogaakka qoppiis. (Pili. 2:14,15) PHawuloosa zoree he ammanettida michchonttinne gubaaˈiyan deˈiya hara ishanttinne michchontti issoy issuwaa kaseegaappe aaruwan siiqanaadan maaddidoogee qoncce.



[image: SHiiquwaa Addaraashaa geeshshiyo wode, issi ishay hara ishaaranne A naˈaara haasayanawu oottiyoogaa aggin hara ishaa yiillotees; qassi guyyeppe, he ishay issi cima michchiyo maaddiyoogaa beˈees]
Nuuni ubbatoo nu ishanttu loˈˈo eeshshaa xeellana koshshiyoy aybissee? (Mentto 8 xeella)*





 8. Nuuni nu ishantta siiqanawu keehi metootanaadan oottiyaabay aybee, qassi nuna aybi maaddana danddayii?

8 Nuuni issi issitoo Ewodeegaadaaninne Sinxxiikeegaadan nu ishanttu balaa xallaa qoppiyo gishshawu, eta siiqiyoogee keehi metees. Nuuni ubbaykka galla galla balabaa oottoos. Nuuni haratu balaa ubbatoo qoppikko, nu eta siiqiyo siiqoy irxxana. Leemisuwawu, issi ishay SHiiquwaa Addaraashaa geeshshiyoogan maaddiyoogaa dogikko, nuuni yiillotana danddayoos. Nu ishay oottido hara balaa ubbaa nuuni qoppiyoogaa doommikko, A bolli keehi yiillotananne A darin siiqennan aggana. Ne gubaaˈiyan deˈiya issi uraara hegaa mala metoy neeyyo deˈikko, Yihooway nu balaanne nu ishaa balaa beˈiyoogaa neeni wotta dentta qoppiyoogee loˈˈo. SHin he balay deˈishinkka, I nu ishaakka nunakka siiqees. Hegaa gishshawu, nuuni nu ishantta siiqiyoogaaninne ubbatoo eta loˈˈo eeshshaa qoppiyoogan Yihoowa leemisuwaa kaallana koshshees. Nuuni nu ishantta siiqanawu baaxetiyo wode, etaara kaseegaappe aaruwan issuwaa gidana.—Pili. 2:1, 2.






“KEEHI KOSHSHIYAABAA”


 9. PHawuloosi Piliphphisiyuusan deˈiya Kiristtaanetussi yootido ‘keehi koshshiyaabatuppe’ amaridabay aybee?

9 Piliphphisiyuusan deˈiya Kiristtaaneti “keehi koshshiyaabaa shaakki erana mala” yootanaadan, Yihooway PHawuloosa kaalettiis. Ha wodiyan nuunikka yaatana koshshees. (Pili. 1:10, NW) Yihoowa sunttaa bonchchissiyo ogeti, I gelido polettiya qaalati, qassi gubaaˈiyaa sarotettaynne issippetettay ha keehi koshshiyaabatu leemisota. (Maa. 6:9, 10; Yoh. 13:35) Hageeti nu deˈuwan keehi koshshiyaabata gidiyo wode, nuuni Yihoowa siiqiyoogaa bessoos.

10. Nuuni boree baynna asadan xeelettanawu ay oottana koshshii?

10 PHawuloosi nuuni “boree baynnaageeta” gidana koshshiyoogaakka yootiis. Hegaa giyoogee nuuni wottiyoobi baynna asa gidana bessees giyoogaa gidenna. Nuuni Xoossaa Yihoowagaara issi mala ogiyan boree baynnaageeta gidana danddayokko. SHin, nuuni nu siiquwaa gujjanawunne keehi koshshiyaabaa shaakki eranawu nuussi danddayettida ubbabaa oottikko, Yihooway nuna boree baynna asadan xeellana. Nuuni harata xubbennaadan naagettanawu nuussi danddayettida ubbabaa oottiyoogan nu siiquwaa bessana danddayoos.

11. Nuuni harata xubbennaadan naagettana koshshiyoy aybissee?

11 Harata xubbennaadan imettida azazoy keehi wolqqaamaba. Nuuni issi ura waati xubbana danddayiyoo? Nuuni allaxxiyoobaa, maayiyoobaanne oosuwaa dooriyo wode hegaadan oottana danddayoos. Nu oottiyoobay bala gidennan aggana danddayees. SHin nuuni dooriyoobay issi uraa kahaa qohin I woy A xubettikko, hegee wolqqaamaba. Nu ishanttuppe issuwaa nuuni xubbikko, hegee nuussi gaacciyo wogga woxay nu qooriyan qashettin abban mitettiyoogaappe aadhdhida iitaba gidiyoogaa Yesuusi yootiis.—Maa. 18:6.

12. Aqinye gidida azinaynne machchiyaa oottidobaappe nuuni ay tamaariyoo?

12 Aqinye gidida issi azinaynne machchiyaa Yesuusi yootidobaa waati oosuwan peeshshidoonaa? Eti darobata oottennaadan diggiyo keettan diccida mati xammaqettida issi azinaaranne machcheera gubaaˈiyan issippe haggaazidosona. Ha mati xammaqettidaageeti pilimee kandduwaaban geeshshabaa bessiyaakkonne, Kiristtaaneti hegaa beˈana koshshennabadan qoppoosona. Aqinye gidida azinaynne machchiyaa pilimiyaa beˈidoogaa eti erido wode keehi yiillotidosona. Hegaappe simmin, aqinye gidida azinaynne machchiyaa mati erissiyo ashkkara gididaageeti bantta kahaa loohissananne iitaa kehaa akeekana gakkanaashin pilime keettaa bibookkona. (Ibr. 5:14) Yaatiyoogan, aqinye gidida azinaynne machchiyaa mati xammaqettida ishaanne michchiyo bolla doonan gidennan, wozanappe siiqiyoogaa bessidosona.—Roo. 14:19-21; 1 Yoh. 3:18.

13. Nuuni issi uri nagaraa oottanaadan waati denttettana danddayiyoo?

13 Nuuni issi ura xubbana danddayiyo hara ogee he uri nagaraa oottanaadan denttettiyoogaa. Hegee waani hanii? Ha hanotaa qoppa. Issi Geeshsha Maxaafaa tamaaree ushshaa amaliyaa agganawu daro wodiyawu baaxetidi wurssettan aggiis. I ushshaa harantto mule uyana bessennaagaa akeekiis. I ba deˈuwan daroban laamettidi xammaqettiis. Guyyeppe, issi ishay A gibiraa shoobbidi, awu ushshaa immiiddi hagaadan giis: “Neeni haˈˈi Kiristtaane; Yihoowa ayyaanay neessi deˈees. Geeshsha ayyaanaa macaraappe issoy ba huuphiyaa naagiyoogaa. Neeni ne huuphiyaa naagikko, guutta ushshaa uyana koshshees.” Mati xammaqettida ishay he bala zoriyaa siyin, haranttuwaa ushshay ayyo amale gidikko, hegee keehi azanttiyaaba!

14. Nu shiiqoti Piliphphisiyuusa 1:10n deˈiya zoriyaa oosuwan peeshshanaadan nuna waati maaddiyoonaa?

14 Kiristtaane shiiqoti Piliphphisiyuusa 1:10n deˈiya zoriyaa oosuwan peeshshanaadan daro ogiyan nuna maaddoosona. Koyroogee, Yihooway keehi koshshiyaaba ootti xeelliyoobaa shiiqotun nuuni tamaariyoobay nuussi qonccissees. Naaˈˈanttoogee, boree baynna asa gidana mala nuuni tamaariyoobaa waati oosuwan peeshshanaakko tamaaroos. Heezzanttoogee, nuuni issoy issuwaa siiqanaadaaninne loˈˈo oosuwaa oottanaadan shiiqoy denttettees. (Ibr. 10:24, 25) Nu ishantti nuna minttettiyo wode, nuuni Xoossaanne nu ishantta siiqiyo siiqoy kaseegaappe aaruwan diccana. Xoossaanne nu ishantta kumetta wozanaappe siiqiyo wode, nuuni nu ishantta xubbennaadan naagettanawu danddayettida ubbabaa oottana.






“XILLOTETTAA AIFIYAA” UBBATOO AYFA


15. ‘Xillotettaa ayfiyaa ayfiyoogaa’ giyoogee wogiyoogee?

15 PHawuloosi Piliphphisiyuusan deˈiya Kiristtaaneti “xillotettaa aifiyaa aifana” mala wozanappe woossiis. (Pili. 1:11) Eti Yihoowanne A asaa siiqiyoogee ha “xillotettaa aifiyaa” bessiyaaba gidiyoogee qoncce. Hegee eti Yesuusan ammaniyoogaanne ufayssiya bantta hidootaa haratussi yootiyoogaakka xaaxi waaxees. Piliphphisiyuusa 2:14, 15n hara leemisoy, ‘asaa giddon pooˈissiyaabaara’ eta geeddarissees. Yesuusi ba erissiyo ashkkarata “Sa7au intte poo7o mala” giidoogaa hegee nuna hassayissees. (Maa. 5:14-16) Yesuusi bana kaalliyaageeti asaa ‘A kaalliyaageeta oottanaadankka’ azaziis; qassi I eti, “Sa7aa gaxaa gakkanaashinkka . . . markkattiyaageeta gidana” yaagiis. (Maa. 28:18-20; Oos. 1:8) Nuuni ha keehi koshshiya oosuwaa oottanawu nuussi danddayettida ubbabaa oottiyo wode, “xillotettaa aifiyaa” ayfoos.



[image: PHawuloosi Roomen qashettido wode bana naagiya wotaaddaraassinne oychchanawu yiyaageetussi sabbakees]
PHawuloosi Roomen qashuwan deˈiiddi, Piliphphisiyuusa gubaaˈiyawu dabddaabbiyaa xaafiis. PHawuloosi he wode, bana naagiya wotaaddaratussinne oychchanawu yiyaageetussi markkattanawu danddayiyo hanotaakka loyttidi goˈettiis. (Mentto 16 xeella)





16. Piliphphisiyuusa 1:12-14y metiyaabay deˈishinkka, pooˈuwaa pooˈissiyaabadan nuuni pooˈissana danddayiyoogaa waati bessii? (Koyro sinttan deˈiya misiliyaa xeella.)

16 Nu hanotay ayba gidikkonne, pooˈuwaa pooˈissiyaabadan nuunikka pooˈissana danddayoos. Issi issitoo, sabbakennaadan diggiyaaba milatiyaabati nuuni sabbakanaadan oottana danddayoosona. Leemisuwawu, kiitettida PHawuloosi Piliphphisiyuusan deˈiya Kiristtaanetussi dabddaabbiyaa xaafiyo wode, Rooma biittan ba son qashuwan deˈees. SHin PHawuloosi qashuwan deˈikkokka, naagiyaageetuyyoonne bana oychchanawu yiyaageetuyyo sabbakiyoogaa aggibeenna. PHawuloosi hegaa mala hanotan deˈiiddi minni sabbakiis; qassi hegee ishantti kaseegaappe xalidi ‘Xoossaa qaalaa yashshi baynnan yootanaadan’ maaddiis.—Piliphphisiyuusa 1:12-14 nabbaba; 4:22.





[image: Yihoowa Markkati qoncciyan sabbakana danddayenna biittan, issi ishay banaara erettiya urawu asay issisaappe harabaa biyo kaamiyaa giddon hiillan yootees; ooso sohuwan shemppo saatiyan, he ishay banaara oottiyaagawu markkattees]
Haratussi sabbakanawu danddayettida ubbabaa ootta (Mentto 17 xeella)*





17. Amarida ishanttinne michchontti metiya wodiyankka waati aggennan sabbakidoonaa?

17 Daro ishanttinne michchontti PHawuloosaagaadan xala gididosona. Eti sabbakiyo oosoy woy sooppe soo oottiyoogee teqettido biittatun deˈiyo gishshawu, mishiraachchuwaa sabbakanawu hara ogiyaa koyoosona. (Maa. 10:16-20) Hegaa mala issi biittan, woradaa xomoosiyaagee aassiyaageeti ubbay dabbotuyyo, shoorotuyyo, banttanaara tamaariyaageetuyyo, banttanaara oottiyageetuyyoonne eriyo asaayyo sabbakana koshshiyoogaa yootiis. Naaˈˈu layttaa giddon, he woradan gubaaˈetu qooday keehi gujjiis. Nuuni deˈiyo biittan sabbakiyo oosoy waayi digettana. SHin, Hiillan oottiya ishanttuppenne michchonttuppe ha keehi maaddiyaabaa tamaarana danddayoos: Neeni haratussi sabbakanawu neessi danddayettida ubbabaa oottikko, metiyo wodiyankka aggennan sabbakanaadan Yihooway neessi wolqqaa immana.—Pili. 2:13.

18. Nuuni ay oottanawu murttana koshshii?

18 PHawuloosi Piliphphisiyuusan deˈiya Kiristtaanetussi xaafido dabddaabbiyan deˈiya zoriyaa, oosuwan peeshshanawu nuuni ha wodiyan awudeegaappenne aaruwan murttana bessees. Nuuni keehi koshshiyaabaa shaakki eriyaageeta, boree baynnaageeta, harata xubbennaadan naagettiyaageetanne xillotettaa ayfiyaa ayfiyaageeta gidana koshshees. Yaatiyo wode, nu siiqoy diccana, qassi nu siiqo Aawaa Yihoowa nuuni bonchchissana.







WOYGADA ZAARUUTEE?


	  ‘Keehi koshshiyaabatuppe’ amaridabay aybee?



	  Nuuni waani “boree baynnaageeta” gidana danddayiyoo?



	  Nuuni waani “xillotettaa aifiyaa aifana” danddayiyoo?









MAZAMURE 17 ‘Ta Koyays’

^ MENT. 5 Ha wodiyan nuuni awudeegaappenne aaruwan, nu ishantta kaseegaappe aattidi siiqana koshshees. Piliphphisiyuusan deˈiya Kiristtaanetuyyo xaafettida dabddaabbee nuuni siiquwaa bessanawu metootiyo wodekka, waati siiquwaa dichchana danddayiyaakko akeekanaadan nuna maaddees.


^ MENT. 3 Piliphphisiyuusa 1:9-11 (NW): “Qassi taani ubbatoo Xoossaa woossiyoogee hagaa; intte siiqoy tumu eratettaaranne akeeka ubbaara issippe gujji gujji diccana mala, keehi koshshiyaabaa intte shaakki erana mala, Kiristtoosa gallassay gakkanaashin intte boree baynnaageeta gidana malanne harata xubbenna mala, qassi Xoossay bonchchettanaadaaninne sabettanaadan intte Yesuus Kiristtoosa baggaara xillotettaa ayfiyaa ayfana mala.”




^ MENT. 55 MISILIYAA QONCCISSUWAA: SHiiquwaa Addaraashaa geeshshiyo wode, Jo giyo ishay oottiyoogaa aggidi issi ishaaranne A naˈaara haasayees. Hegee geeshshiiddi deˈiya Mika giyo ishaa yiilloyees. I, ‘Joy oottana besseesippe attin, haasayana bessenna’ giidi qoppees. Guyyeppe, issi cima michchiyo Joy leddan maaddiyoogaa Miki beˈees. Ha ufayssiya hanotay Miki ba ishawu deˈiya loˈˈo eeshshata loytti qoppanaadan hassayissees.


^ MENT. 59 MISILIYAA QONCCISSUWAA: Yihoowa Markkati qoncciyan sabbakana danddayenna biittan, issi ishay banaara erettiya urawu hiillan Kawotettaa mishiraachchuwaa yootees. Guyyeppe, ooso sohuwan shemppo saatiyan, he ishay banaara oottiyaagawu markkattees.






^ (Pili. 1:9) 



^ MENT. 1 (Oos. 16:40) PHauloosinne Sillaasi qasho keettaappe kiyidi, Lidiyaa soo biidosona; yaani ishanttuura gaittidi, eta minttettidi hegaappe biidosona.



^ MENT. 2 (Pili. 2:12) Hegaa gishshau, ta dabbotoo, taani inttenaara de7iyo wode ubban intte tau azazettidoogaadan, ha77i taani intte matan de7enna wodekka, intte kaseegaappe aattidi tau azazettanau bessees; yashshatettaaninne kokkorssan intte atotettaa polanau oottite.



^ (Pili. 1:9-11)  10 Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana. 11 Qassi intte de7oikka Xoossaa bonchchuwaayyoonne galataayyo Yesuus Kiristtoosa baggaara beettiya xillotettaa aifiyaa aifana.



^ MENT. 3 (Pili. 1:8) Aissi giikko, taani inttena ubbata Kiristtoos Yesuusappe yiya siiquwan ai keenaa siiqiyaakko, Xoossai tau markka.



^ MENT. 3 (Pili. 1:9-11)  10 Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana. 11 Qassi intte de7oikka Xoossaa bonchchuwaayyoonne galataayyo Yesuus Kiristtoosa baggaara beettiya xillotettaa aifiyaa aifana.



^ (Yoh. 4:9, 10) He maccaasiyaa zaarada, “Neeni Aihuda asa gidaidda, Samaariyaa maccaasa gidiya tana, waata haattaa ushsha gai?” yaagaasu; aissi giikko, Aihudati Samaaretuura giigettokkona. 10 Yesuusi zaaridi o, “Neeni Xoossai immiyoobaanne qassi nena haattaa ushsha giyaagee oonakko eriyaabaa gidiyaakko, a woossana shin; i neeyyo de7o haattaa immana” yaagiis.



^ MENT. 4 (1 Yoh. 4:9, 10) Xoossai nuna ba siiquwaa hagan bessiis; nuuni Kiristtoosa baggaara de7uwaa demmana mala, ba issi Na7aa ha sa7aa kiittiis. 10 Siiqo giyoogee hagaa; Xoossai nuna siiqidi, nuuni nu nagaraappe maarotettaa demmido ba Na7aa nuuyyo kiittiisippe attin, nuuni a siiqidoogaana gidenna.



^ MENT. 4 (Roo. 5:8) SHin nuuni biron nagaranchcha gididi de7ishin, Kiristtoosi nu gishshau haiqqiis; hegee Xoossai nuna ai keenaa siiqiyaakkonne a siiquwaa erissees;



^ MENT. 4 (Maa. 22:36, 37) “Tamaarissiyaagoo, higgiyaa giddon ubbaappe aadhdhiya azazoi augee?” yaagidi a oichchiis. 37 Oichchin Yesuusi zaaridi, hagaadan yaagiis; “ ‘Neeni Godaa ne Xoossaa ne kumetta wozanaappe, ne kumetta shemppuwaappe, ne kumetta qofaappe siiqa’ yaagiis.



^ MENT. 5 (1 Yoh. 4:8) Xoossai siiqo gidiyo gishshau, siiqenna urai ooninne Xoossaa erenna.



^ MENT. 5 (Pili. 1:9, 10)  10 Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.



^ MENT. 5 (Maz. 77:12) Neeni oottidobaa ubbaa taani zaara zaarada qoppana; ne wolqqaama oosota ubbaa taani yererana.



^ (1 Yoh. 4:11) Ta siiqotoo, Xoossai nuna hagaadan siiqidabaa gidikko, nuunikka issoi issuwaara siiqettanau bessees.



^ (1 Yoh. 4:20, 21) Ooninne, “Taani Xoossaa siiqais” giidi ba ishaa ixxikko, i worddanchcha. Aissi giikko, be7ido ba ishaa siiqennaagee be7ibeenna Xoossaa siiqanau waani danddayii? 21 Qassi Kiristtoosi nuuyyo immido azazoi hagaa; Xoossaa siiqiya urai ba ishaakka siiqanau bessees.



^ MENT. 6 (Yoh. 4:11) Maccaasiyaa zaarada, “Godau, neeyyo duuqqiyoobi baawa; ollaikka ziqqa. Yaatin, de7o haattaa auppe ekkuutee?



^ MENT. 6 (Yoh. 4:20, 21) nu aawati ha deriyan goinnidosona; shin Aihudati intte asi Xoossau goinnanau bessiya sohoi Yerusalaameena yaageeta” yaagaasu. 21 Yaagin Yesuusi, “Ha maccaasee tana ammana; ha deriyan woi Yerusalaamen Aawaayyo intte goinnenna wodee yaana.



^ MENT. 7 (Pili. 4:2, 3) Ewodeenne Sinxxiikee, intte naa77aikka issi qofan michchidan, Godan de7anaadan, taani inttena zorais. 3 Qassi tanaara oottiya ammanettidaagoo, neeni ha maccaasta maaddanaadan, taani nena woossais; aissi giikko eti tanaaranne eta sunttai Xoossaa de7o maxaafan xaafettido Qaleminxxoosaara qassi tanaar issippe oottiya haratu ubbaara wonggeliyaa ubbasaa gattanau daafuridosona.



^ MENT. 7 (Pili. 2:14, 15) Geellanne nagaranchcha asaa giddon borettennaageeta, ashkketanne Xoossaa naatudankka pokkoi bainnaageeta gidite; qassi zuuzummennan woikko iitabaa qoppennan ubbabaa oottite. He asaa giddonkka saluwan poo7iya xoolinttedan poo7iiddi, 15 



^ MENT. 8 (Pili. 2:1, 2) Kiristtoosan intte de7iyo de7oi inttena gasttissii? A siiqoi inttena minttettii? Geeshsha Ayyaanaara intteyyo issippetettai de7ii? Intte issoi issuwaayyo keheetiinne qaretteetii? 2 Yaatikko, intte qofan, siiquwan, wozanaaninne qofaa poluwan issuwaa gididi, tana wurssi ufaissite.



^ MENT. 9 (Pili. 1:10) Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.



^ MENT. 9 (Maa. 6:9, 10) Simmi intte hagaadan yaagidi, Xoossaa woossite; ‘Saluwan de7iya nu Aawau, ne geeshsha sunttai anjjetto. 10 Ne kawotettai yo; ne shenee saluwan hanidoogaadan, sa7ankka hano.



^ MENT. 9 (Yoh. 13:35) Intte issoi issuwaara siiqettikko, ta erissiyo ashkkarata gidiyoogaa asai ubbai erana” yaagiis.



^ MENT. 11 (Maa. 18:6) SHin tana ammaniya ha guutta naatuppe issuwaa balettiya ooninne, gaacciyo wogga woxaa ba qooriyan qachchidi, ciimma abban mitettiyoogee au keha.



^ MENT. 12 (Ibr. 5:14) SHin mino qumai iitaa kehaa de7uwaa daruwan shaakkida wozannaama asaassa.



^ MENT. 12 (Roo. 14:19-21) Yaatikko, ane nuuni sarotetta ehiyaabaanne nuna issuwaa issuwaara minttettiyaabaa ubbaa koyoos. 20 Xoossaa oosuwaa quma gishshau bashshoppa; quma ubbaa min aikko baawa; shin hara ura nagaran yeggiyaabaa miya urau iita. 21 Asho meennan woi ushsha uyennan aggiyoogee woikko ne ishaa xubbiyaabaa aibanne oottennan aggiyoogee lo77o.



^ MENT. 12 (1 Yoh. 3:18) Ta naatoo, nuuni oosuwaaninne tumatettan siiqettanaappe attin, coo haasayan woikko bolla doonan siiqettanau bessenna.



^ (Pili. 1:10) Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.



^ MENT. 14 (Pili. 1:10) Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.



^ MENT. 14 (Ibr. 10:24, 25) Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.



^ MENT. 15 (Pili. 1:11) Qassi intte de7oikka Xoossaa bonchchuwaayyoonne galataayyo Yesuus Kiristtoosa baggaara beettiya xillotettaa aifiyaa aifana.



^ MENT. 15 (Pili. 2:14, 15) Geellanne nagaranchcha asaa giddon borettennaageeta, ashkketanne Xoossaa naatudankka pokkoi bainnaageeta gidite; qassi zuuzummennan woikko iitabaa qoppennan ubbabaa oottite. He asaa giddonkka saluwan poo7iya xoolinttedan poo7iiddi, 15 



^ MENT. 15 (Maa. 5:14-16) “Sa7au intte poo7o mala; deriyaa huuphiyan keexettida katamai geemmana danddayenna. 15 Xomppe oittidi, son de7iya asa ubbau poo7ana mala, xoqqiyaasan wottiyoogaappe attin, kere giddon qum77i wottiya asi baawa. 16 Hegaadankka, asi intte oottiyo lo77o oosuwaa be7idi, saluwan de7iya intte awaa galatana mala, intte poo7oi asa sinttan poo7o.



^ MENT. 15 (Maa. 28:18-20) Yesuusi etakko shiiqidi, eta hagaadan yaagiis; “Maata ubbai saluwaaninne sa7an taayyo imettiis. 19 Hegaa gishshau, intte biidi, asa ubbaa tana kaalliyaageeta oottite; Aawaa sunttan, Na7aa sunttaaninne Geeshsha Ayyaanaa sunttan eta xammaqite. 20 Taani inttena azazidobaa ubbaa eti naagana mala, eta tamaarissite; taani wodiyaa wurssettai gakkanaassikka ubba wode inttenaara de7iyoogaa akeekite” yaagiis. 



^ MENT. 15 (Oos. 1:8) SHin Geeshsha Ayyaanai intte bolli wodhdhiyo wode, wolqqaa intte ekkana; ekkidi Yerusalaameeninne Yihudaa biitta ubban, Samaariyaaninne sa7aa gaxaa gakkanaashinkka taassi markkattiyaageeta gidana” yaagiis.



^ (Pili. 1:12-14) Ta ishatoo, ha tana gakkidabai wonggelee aakkanaadan tumu maaddidoogaa intte erana mala koyais. 13 Taani Kiristtoosa gishshau qashettidoogaa, kawo keettaa naagiya ubbatinne hagan de7iya harati ubbati eroosona. 14 Qassi taani qashettidoogee nu ishanttuppe dariyaageeti Godan keehi ammanettidi, Xoossaa qaalaa yashshi bainnan kaseegaappe xalidi yootanaadan maaddiis.



^ MENT. 16 (Pili. 1:12-14) Ta ishatoo, ha tana gakkidabai wonggelee aakkanaadan tumu maaddidoogaa intte erana mala koyais. 13 Taani Kiristtoosa gishshau qashettidoogaa, kawo keettaa naagiya ubbatinne hagan de7iya harati ubbati eroosona. 14 Qassi taani qashettidoogee nu ishanttuppe dariyaageeti Godan keehi ammanettidi, Xoossaa qaalaa yashshi bainnan kaseegaappe xalidi yootanaadan maaddiis.



^ MENT. 16 (Pili. 4:22) Hagan de7iya geeshsha ubbati, ubbaappekka aattidi Kawuwaa Qeesaara keettan de7iyaageeti inttena saro goosona.



^ MENT. 17 (Maa. 10:16-20) “Be7ite! Taani inttena dorssaa wanggireello giddo yeddiyoogaadan yeddais. Hegaa gishshau, shooshshadan cincca gidite; qassi haraphphedan, ashkke gidite. 17 SHin asappe naagettite. Aissi giikko, asi inttena pirdda keettau aattidi immana; qassi ba Aihuda woosa keettatunkka inttena lissuwan garafana. 18 Deriyaa haariyaageetu sinttaaninne kawotu sinttan ta gishshau intte eqqidi, etassinne Aihuda gidenna asaassi wonggeliyaa mishiraachchuwaa yootana. 19 SHin eti inttena pirddau aattiyo wode, intte haasayanabaa he saatiyan Xoossai intteyyo immiyo gishshau, intte gaanabaunne woi woigi haasayanaakkonne hirggoppite. 20 Aissi giikko, inttenan de7idi haasayiyai intte Aawaa Geeshsha Ayyaanaa gidiyoogaappe attin, haasayiyaageeti inttena gidekketa.



^ MENT. 17 (Pili. 2:13) Aissi giikko, Xoossai inttena bau eeno giissanaadaaninne qassi i qoppidobaa intte oottanaadan intte giddon ubba wode oottees.



^ (Pili. 1:9-11)  10 Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana. 11 Qassi intte de7oikka Xoossaa bonchchuwaayyoonne galataayyo Yesuus Kiristtoosa baggaara beettiya xillotettaa aifiyaa aifana.








Xannaˈiyo Huuphe Yohuwaa 33

‘Neeni Giyoogaa Siyiyaageeti’ Attana


“Ne huuphiyaanne ne timirttiyaa naaga. Neeni hegaa oottikko nenanne neeni giyoogaa siyiyaageeta ashshiyo gishshau, aggennan ootta.”—1 XIM. 4:16.

MAZAMURE 67 “Qaalaa Yoota”

HA XINAATIYAN*




 1. Nu ubbaykka nu dabbotussi ay amottiyoo?

POOLINO* giyo michchiyaa hagaadan gaasu: “Taani tumaa siyoosappe ta so asay ubbay tanaara Gannatiyaa gelanaadan koyays. Ta azinay Weyninne nu yelaga naˈay tanaara Yihoowawu haggaazanaadan keehi koyaas.” Yihoowa erennanne siiqenna dabboy neeyyo deˈii? Neenikka Poolinidan, ne dabboti nenaara Yihoowawu haggaazanaadan koyennan aggakka.

 2. Ha huuphe yohuwan nuuni beˈana oyshati awugeetee?

2 Nu dabboti tumaa eranaadan wolqqanttokko, shin eti Geeshsha Maxaafay yootiyoobaa yuushshi qoppanaadan minttettana danddayoos. (2 Xim. 3:14, 15) Nu dabbotussi markkattana koshshiyoy aybissee? Nuuni etawu qarettana koshshiyoy aybissee? Nu dabboti nuugaadan Yihoowa siiqanaadan maaddanawu ay oottana danddayiyoo? Nu gubaaˈiyan deˈiya ubbay nuna waati maaddana danddayii?






NU DABBOTUSSI MARKKATTANA KOSHSHIYOY AYBISSEE?


 3. Naaˈˈantto PHeexiroosa 3:9y yootiyoogaadan nuuni nu dabbotussi markkattana koshshiyoy aybissee?

3 Yihooway matan ha alamiyaa xayssana. Merinaa deˈuwaassi “suure wozanaa koshshay deˈiyo” asatu xallay attana. (Oos. 13:48, NW) Nu heeran nuuni erenna asatussi tumaa yootanawu daro wodiyaanne wolqqaa wurssiyo gishshawu, nu dabboti nunaara Yihoowawu haggaazanaadan nuuni markkattiyoogee bessiyaaba. Nuna siiqiya Aaway Yihooway, “ooninne ba nagaraappe simmanaadan koyeesippe attin, ooninne xayana mala koyenna.”—2 PHeexiroosa 3:9 nabbaba.

 4. Nu dabbotussi markkattiyo wode nuuni balana danddayiyoobay aybee?

4 Atotettaabaa suure ogiyaaninne suure gidenna ogiyan yootana danddayiyoogaa nuuni qoppana koshshees. Leemisuwawu, nuuni erenna asatussi ashkketettan markkattana danddayikkonne, nu dabbotussi hegaadan waayi oottana.

 5. Nu dabbotussi tumaa yootanaappe kase ay hassayana koshshii?

5 Nuuppe daroti tumaa siyido wode, nu dabbotussi markkattido hanotaa hassayikko, hegaappe kehiya ogiyan yootidaba gidiyaakko ixxokko. PHawuloosi, “Intte ubbau waati zaaranau bessiyaakko erana mala, intte haasayai ubba wode, siyanau kehiyaagaanne ufaissiyaagaa gidanau bessees” yaagidi Kiristtaaneta zoriis. (Qol. 4:5, 6) Nu dabbotussi markkattiyo wode ha zoriyaa hassayiyoogee keehi koshshees. Yaatana xayikko, eti siyanaadan oottiyoogaappe, eta hanqqetissana danddayoos.






NU DABBOTA MAADDANAWU AY OOTTANA DANDDAYIYOO?




[image: Issi michchiyaa ammanenna I azinay ba peeshshaabaa yootiyo wode siyawusu; guyyeppe, A ba soo asaara issippe allaxxiyoogan ufayttawusu]
Neeni asawu qoppiyoogeenne ne oottiyoobay gita markka gidees (Mentto 6-8 xeella)*





6-7. Yihoowa Markka gidenna aqo laggiyaassi aybissi qoppana koshshiyaakko bessiya leemisuwaa yoota.

6 Qoppiyoogaa bessa. Qommoora ibaa yootido Poolina, “Koyro heeran taani, ta keettaawaara ayyaanaabaa xallaa haasayanawu koyaas. Nuuni ‘harabaa’ mule haasayokko” yaagaasu. SHin, Poolini azinay Weyni Geeshsha Maxaafaa daro erenna gishshawu, Poolina yootiyoobaa akeekenna. A ba haymaanoote xallaa qoppiyooba ayyo malatiis. A qohiya citan gayttada cimettidaba ayyo malatin hirggiis.

7 Poolina ayyaanaaban baassi ishanne michcho gididaageetuura shiiqota shiiqiyoogan, sabbakiyoogaaninne eta soo biyoogan omarssinne saaminttaa wurssettan daro wodiyaa aattiyoogaa guuttaa takkada akeekaasu. Poolina, “Weyni issi issitoo soo simmiyo wode asi son baynna gishshawu moozottees” yaagaasu. Weyni ba machchiyaanne ba naˈay he wode banaara deˈiyaakko dosees. I eta laggeta erenna, qassi Poolini ooratta laggeti iyyo appe aadhdhiyaaba assi malatiis. Weyni Poolino paraman shaahettana giidi yashissiis. Poolina ba azinawu qoppiyoogaa bessana ginata qoppana danddayay?

 8. Koyro PHeexiroosa 3:1, 2y yootiyoogaadan, nu dabboti loytti akeekana danddayiyoobay aybee?

8 Loˈˈo leemiso gida. Darotoo, nu dabboti nuuni haasayiyoobaappe aaruwan nuuni oottiyoobaa akeekoosona. (1 PHeexiroosa 3:1, 2 nabbaba.) Poolina guyyeppe hegaa akeekaasu. A hagaadan gaasu: “Weyni nuna dosiyoogaanne I paraman shaahettanawu tumuppe koyennaagaa taani erays. SHin, I tana yashissi simmin taani Yihooway koyiyoobaa oottana bessiyoogaa akeekaas. Assi ubbatoo sabbakiyoogaappe loˈˈobaa oottiyoogee keehi koshshees.” Poolina Geeshsha Maxaafaabaa haasayanaadan Weyna wolqqanttiyoogaa aggada, galla galla koshshiyaabawu aara haasayiyoogaa doommaasu. Weyni ba machchiyaa kaseegaappe kehidoogaa, qassi eta naˈay kaseppe aaruwan woppidoogaanne azazettiyoogaa akeekiis. (Lee. 31:18, 27, 28) Geeshsha Maxaafaa zoree ba soo asaa maaddidoogaa Weyni beˈido wode, Xoossaa Qaalay yootiyoobaa yuushshi qoppiyoogaanne azazettiyoogaa doommiis.—1 Qor. 7:12-14, 16.

 9. Nu dabbota nuuni aggennan maaddana koshshiyoy aybissee?

9 Ne dabbota maaddanawu baaxetiyoogaa aggoppa. Yihooway hegan nuussi leemiso gidees. I asay mishiraachchuwaa siyidi deˈuwaa demmanaadan ‘zaari zaaridi’ odissiis. (Erm. 44:4) Qassi, harata aggennan maaddanaadan kiitettida PHawuloosi Ximootiyoosassi yootiis. Aybissi? Yaatikko, inne I yootiyoobaa siyiyaageeti attiyo gishshataassa. (1 Xim. 4:16) Nuuni nu dabbota dosiyo gishshawu, Xoossaa Qaalan deˈiya tumaa eti eranaadan koyoos. Poolina oottiyoobaynne haasayiyoobay guuttaa takkidi I soo asaa maaddiis. Haˈˈi I keettaaway iira Yihoowawu haggaaziyo gishshawu, A keehi ufayttawusu. Eti naaˈˈaykka aqinye, qassi Weyni gubaaˈiyaa cima gididi oottees.

Tamaarissanawu Nu Websaytiyaa Goˈetta




[image: Issi yelaga ishay ammanenna ba aaway kaamiyaa oottishin, jw.org saytiyaappe A biiduwaa bessanawu injje wodiyaa demmiis]
(Mentto 10kka xeella)*





Nuuni sabbakiyoogaaninne nu loˈˈo eeshshan nu dabboti Yihoowa eranaadan eta maaddana danddayoos. Geeshsha Maxaafay yootiyoobaa qonccissiya nu xuufiyaa nuuni etayyo immiyoogee eta maaddiya hara oge. Beni wode, asay attamettida maxaafata, maxeetetanne traktteta nabbabiyoogaa dosees. SHin, ha wodiyan daro asay Intternneetiyan kiyiyaabaa nabbabees. Daro asay qassi biiduwaa beˈiyoogaa dosees. Ne dabboti bantta akeekaadaaninne eti koyiyo wode Yihoowa asaabaa tamaaranaadan maaddanawu, jw.org® saytiyaa xomoosanaadan woy JW Brodkastingiyan® kiyiya amarida prograameta beˈanaadan eta shoobba.





10. Nuuni danddayanchcha gidanawu bessiyoy aybissee?

10 Danddayanchcha gida. Nuuni Xoossawu azazettanawu kuuyido wode, nu deˈoynne nu ammanoy laamettiis. Nu dabboti hegaa meezetanawu metootana danddayoosona. Nuuni etaara haymaanoote baalata bonchchennaagaa, qassi polotikan walahettennaagaa eti koyro beˈoosona. Issi issi dabboti koyro nuna hanqqettana danddayoosona. (Maa. 10:35, 36) SHin, nuuni eti laamettennabadan mule qoppana koshshenna. Nuuni ammaniyoobaa eti akeekanaadan maaddiyoogaa aggikko, hegee eti merinaa deˈuwaa demmanawu bessokkona giidi pirddiyoogaara issi mala. Yihooway nuussi pirddiyo oosuwaa immibeenna, I he oosuwaa Yesuusawu immiis. (Yoh. 5:22, 23) Nuuni danddayanchcha gidikko, nu dabboti guyyeppe nuuni yootiyoobaa siyana danddayoosona.—“Tamaarissanawu Nu Websaytiyaa Goˈetta” giya saaxiniyaa xeella.

11-13. Alisa bana yelidaageeta oyqqido hanotaappe ay tamaaray?

11 Keha gida, shin ne kuuyidobaa ne dabboti laamissanaadan eeno gooppa. (Lee. 15:2) Alisi hanotaa beˈa. A Xoossaa ammanennanne polotikaa asa gidida, bana yelidaageetuppe haaho sohuwan deˈiya biittan Yihoowabaa tamaaraasu. A tamaarido mishiraachchuwaa danddayetta keenan eesuwan etawu yootana koshshiyoogaa akeekaasu. Alisa hagaadan gaasu: “Issi uri ammanidonne oottiyo oorattabaa bana yelidaageetussi yootanawu takkikko, guyyeppe eti yiillotana danddayoosona.” A bana yelidaageeta ufayssana gaada qoppido siiquwaa mala qofaa doorada, Geeshsha Maxaafay hegeetubaa woygiyaakko yootaasu; qassi eta qofay aybakko dabddaabbiyan oychchaasu. (1 Qor. 13:1-13) Ba aawaynne aayyiyaa bana dichchidonne naagido gishshawu eta galataasu, qassi etawu imotaa kiittaasu. Bantta soo asaa oychchanawu biido wode, ba aayyiyo so oosuwan maaddanawu A danddayido ubbaa oottaasu. Alisa ba ooratta ammanuwaabaa yootiyo wode, O yelidaageeti koyro heeran ufayttibookkona.

12 Alisa bana yelidaageetu son takkido wode, ubba galla Geeshsha Maxaafaa nabbabawusu. Alisa, “Taassi Geeshsha Maxaafay ay keena koshshiyaabakko ta aayyiyaa akeekanaadan hegee maaddiis” yaagaasu. Alisi aaway ba naˈiyo laammidabay aybakko akeekanawu kuuyiis; qassi Geeshsha Maxaafan balaa demmanawu koyiis. Alisa, “Taani A denttettana danddayiya amarida qofata an xaafada Geeshsha Maxaafaa assi immaas” yaagaasu. Yaatin waanidee? Alisi aaway balaa demmibeenna. Ubbakka I Xoossaa Qaalan nabbabidoban keehi ufayttiis.

13 Paacee gakkiyo wodekka, nuuni kuuyidobaa nu dabboti laamissanaadan eeno geennan etawu kehana koshshees. (1 Qor. 4:12b) Leemisuwawu, Alisa bana ba aayyiyaa ixxishin genccaasu. Alisa, “Taani xammaqettido wode, ta aayyiyaa tana ‘azazettenna naˈiyo’ yaagaasu” gaasu. Yaatin, Alisa ay oottadee? A hagaadan gaasu: “Taani ta ooratta ammanuwaabaa yootiyoogaa aggabeykke, shin taani Yihoowa Markka gidanawunne taani kuuyidobaa laammennan agganawu qofaa qachchaas. Taani ta aayyiyo wozanappe siiqiyoogaa iyyo yootaas. Nuuni naaˈˈaykka yeekkida, qassi taani iyyo malˈˈiya qumaa kattaas. Hegaappe simmin, ta aayyiyaa tana Geeshsha Maxaafay loˈˈo asa oottidoogaa akeekiyoogaa doommaasu.”

14. Nuuni Yihoowawu haggaazanawu kuuyidoogaa nu dabboti laamissanaadan eeno gaana koshshennay aybissee?

14 Nuuni Yihoowawu haggaaziyoogee keehi koshshiyoogaa nu dabboti gamˈˈidi akeekana danddayoosona. Leemisuwawu, Alisa bana yelidaageeti A oottanaadan koyido oosuwaa aggada aqinye gidanawu kuuyido wodekka I aayyiyaa yeekkaasu. SHin, Alisa ba qofaa laammabeykku. A hagaadan gaasu: “Intte kuuyido issibaa inttena yelidaageeti laamissikko, intte kuuyido harabaakka laamissanawu eti baaxetana danddayoosona. SHin, intte kehanne kuuyidobaa laammennaageeta gidikko, etappe amaridaageeti tumaa siyana danddayoosona.” Alisissikka hegaadan haniis. I aawaynne I aayyiyaa haˈˈi aqinye, qassi I aaway gubaaˈiyaa cima.






GUBAAˈIYAN DEˈIYA UBBAY WAATI MAADDANA DANDDAYII?




[image: Issi michchiyaa gubaaˈiyaa yameti ammanenna ba azinaara erettanaadan ba soo eta shoobbaasu; guyyeppe, I keettaaway iira Godaa Kahuwaa baalaa biis]
Ammanenna nu so asaa gubaaˈee waati maaddana danddayii? (Mentto 15-16 xeella)*





15. Maatiyoosa 5:14-16⁠ynne 1 PHeexiroosa 2:12y yootiyoogaadan, haratu ‘loˈˈo oosoy’ nu dabbota waati maaddana danddayii?

15 Yihooway ba asay oottiyo “lo77o oosuwaa” goˈettidi asaa baakko shiishshees. (Maatiyoosa 5:14-16; 1 PHeexiroosa 2:12 nabbaba.) Ne aqo laggee Yihoowa Markka gidana xayikko, I ne gubaaˈiyaa asaara gayttii? Qommoora ibaa yootido Poolina, I azinay Weyni etaara erettana mala ishanttanne michchontta ba soo shoobbawusu. Weyni issi ishay Yihoowa Markkati ay mala asakko I eranaadan waati maaddidaakko hassayidi hagaadan giis: “I kuwaasiyaa kaassaa tanaara beˈanawu oosuwaappe issi galla shemppo ekkiis. Taani, ‘Ikka hara asa mala!’ gaada qoppaas.”

16. Nu dabboti shiiqota shiiqanaadan nuuni shoobbana koshshiyoy aybissee?

16 Nu dabbota maaddiyo issi loˈˈo ogee, nu gubaaˈe shiiqota nunaara shiiqanaadan shoobbiyoogaa. (1 Qor. 14:24, 25) Godaa Kahuwaa shiiqoy oosoppe simmiinanne qantta gidiyo gishshawu, Weyni koyro shiiqidoy hegaa. I hagaadan giis: “Taani haasayaa wurssa akeekana xayikkonne, asati tana ufayssidosona. Eti taakko yiidi tana minttidi sarotidosona. Eti loˈˈo asa gidiyoogaa taani akeekaas.” Issi azinaynne machchiyaa Poolinonne I naˈaa shiiquwaanne haggaazuwaa wode maaddiyoogan daro kehidosona. Guyyeppe Weyni Poolini ooratta ammanuwaabaa eranawu kuuyido wode, bana he azinay Geeshsha Maxaafaa xannaˈissanaadan oychchiis.

17. Nuuni mooridabadan qoppana koshshennabay aybee, shin nu dabboti laamettana danddayokkona giidi nuuni kuuyana koshshennay aybissee?

17 Nu dabboti ubbay nunaara Yihoowawu oottanaadan koyoos. SHin, nu dabboti Xoossawu haggaazanaadan nuuni ay keena baaxetikkonne, eti tumaa siyennan ixxana danddayoosona. Eti hegaadan kuuyikko, nuuni hegee nu mooruwaana giidi qoppana koshshenna. Nu ammaniyoogaadan ammananaadan oonanne giddana danddayokko. SHin, neeni Yihoowawu haggaaziyo gishshawu ay keena ufayttiyaakko ne dabboti beˈiyoogee eta keehi maaddana danddayees. Etawu woossa. Eta hiillan haasayissa. Eta maaddanawu baaxetiyoogaa aggoppa. (Oos. 20:20, 21) Yihooway ne baaxiyaa anjjanaagaa ammanetta. Qassi ne dabboti neeni yootiyoobaa siyanawu kuuyikko, eti attana!







NE DABBOTUSSI KAALLIDI DEˈIYA EESHSHATA WAATA BESSANA DANDDAYAY?


	  Qoppiyoogaa



	  Danddayaa



	  Kehatettaa









MAZAMURE 57 Asa Ubbawu Mishiraachuwaa Yootiyoogaa

^ MENT. 5 Nu dabboti Yihoowa eranaadan nuuni koyoos, shin assi oottanawu woy oottennan agganawu eti kuuyana bessees. Nu dabboti metootennan tumaa siyanaadan nuuni ay oottana danddayiyaakko ha huuphe yohuwan beˈana.


^ MENT. 1 Issi issi asatu sunttay laamettiis. Ha huuphe yohuwan, “dabbota” giyo qaalay Yihoowawu haggaazenna nu so asata qonccissees.




^ MENT. 53 MISILIYAA QONCCISSUWAA: Yelaga ishay ammanenna A aaway kaamiyaa loyttiyaagaa maaddees. Injjetiyo wodiyan I jw.org® saytiyaappe biiduwaa A bessees.


^ MENT. 55 MISILIYAA QONCCISSUWAA: Issi michchiyaa ba ammanenna keettaaway oosuwan daafuriiddi peˈido peeshshaabaa yootishin loyttada ezggawusu. Hara wode, A ba soo asaara allaxxawusu.


^ MENT. 57 MISILIYAA QONCCISSUWAA: Michchiyaa ba gubaaˈiyaa yameta ba soo shoobbaasu. Eti I azinaara erettanawu maloosona. Guyyeppe, azinay ba machcheera Godaa Kahuwaa bonchchees.






^ (1 Xim. 4:16) Ne huuphiyaanne ne timirttiyaa naaga. Neeni hegaa oottikko nenanne neeni giyoogaa siyiyaageeta ashshiyo gishshau, aggennan ootta.



^ MENT. 2 (2 Xim. 3:14, 15) SHin neeni he tumatettaa ooppe tamaaridaakkonne erada, neeni tamaaridoogaaninne eridoogan minnada de7a. 15 Neeni guutta naatettaasappe doommada Kiristtoos Yesuusa ammanada, atotettai beettiyo aadhdhida eratettaa immanau danddayiya geeshsha maxaafata eradasa.



^ (2 PHe. 3:9) Issooti issooti qoppiyoogaadan, Godai ba oottana giidoogaa oottanau takkenna; shin ooninne ba nagaraappe simmanaadan koyeesippe attin, ooninne xayana mala koyenna gishshau, inttebaa genccees.



^ MENT. 3 (Oos. 13:48) Aihuda gidennaageeti hegaa siyido wode, ufaittidi Xoossaa qaalaa bonchchidosona; qassi merinaa de7uwaassi doorettida ubbaikka ammanidosona.



^ MENT. 3 (2 PHe. 3:9) Issooti issooti qoppiyoogaadan, Godai ba oottana giidoogaa oottanau takkenna; shin ooninne ba nagaraappe simmanaadan koyeesippe attin, ooninne xayana mala koyenna gishshau, inttebaa genccees.



^ MENT. 5 (Qol. 4:5, 6) Intteyyo de7iya wodiyaa go77i bainnasan xaissennan, ammanennaageetu matan hayyottidi de7ite. 6 Intte ubbau waati zaaranau bessiyaakko erana mala, intte haasayai ubba wode, siyanau kehiyaagaanne ufaissiyaagaa gidanau bessees.



^ (1 PHe. 3:1, 2)  2 Hegaadankka maccaasatoo, intte azinatuppe Xoossaa qaalau azazettenna issooti issooti de7ikkokka, intte palamettennan, eti intte yashshatettaanne intte geeshsha de7uwaa be7idi ammanana mala, etau haarettite.



^ MENT. 8 (1 PHe. 3:1, 2)  2 Hegaadankka maccaasatoo, intte azinatuppe Xoossaa qaalau azazettenna issooti issooti de7ikkokka, intte palamettennan, eti intte yashshatettaanne intte geeshsha de7uwaa be7idi ammanana mala, etau haarettite.



^ MENT. 8 (Lee. 31:18) A ba woriyaa demmanau minnada zal77ausu; a oottaidda qamissiyo, ba xomppiyaa eesuwan toissukku.



^ MENT. 8 (Lee. 31:27, 28) A ba so asaa de7uwaa injjeyanau ubbaton ooso oottaidda de7ausu; azalla hanoi i bollan beetti erenna. 28 I naati denddi eqqidi, o nashshoosona; i keettaawaikka o galatiiddi,



^ MENT. 8 (1 Qor. 7:12-14) Taani harata hagaadan gais; Godaa gidenna. Ammanenna machchiyaa de7iyo ammaniya asi ooninne de7ikko, a machchiyaa aara issippe de7iyoogaa i dosikko, o yeddoppo. 13 Qassi ammanenna; azinai de7iyo ammaniya machchiyaa de7ikko, i azinai iira issippe de7iyoogaa a dosikko, appe shaahettuppu. 14 Aissi giikko, ammanenna azinai ammaniya machcheera de7idi geeyiis. Qassi ammanenna machchiyaa ba ammaniya azinaara de7ada geeyaasu. Hegee bainnaakko, intte naati tuna; shin ha77i eti geeshsha.



^ MENT. 8 (1 Qor. 7:16) Ammaniya maccaasee, neeni ne azinaa ashshanaakkonne ai erai? Woi ammaniya azinau; neeni ne machchiyo ashshanaakkonne ai erai?



^ MENT. 9 (Erm. 44:4) “Hagaa malaa taani GODAI ixxiyo sheneyiyaabata oottoppite!” yaagidi yootana mala, zaara zaarada ta ashkkarata hananabaa yootiyaageeta, kiittaas.



^ MENT. 9 (1 Xim. 4:16) Ne huuphiyaanne ne timirttiyaa naaga. Neeni hegaa oottikko nenanne neeni giyoogaa siyiyaageeta ashshiyo gishshau, aggennan ootta.



^ MENT. 10 (Maa. 10:35, 36) Aissi giikko, taani na7aa a aawaappe, na7iyo i aayeeppe, na7aa machchiyookka i bolloteeppe shaakkanau yaas; 36 asassi morkketi a so asata gidana.



^ MENT. 10 (Yoh. 5:22, 23)  23 Asai ubbai Aawaa bonchchiyoogaadan, Na7aakka bonchchana mala, Aawai pirdda ubbaa Na7au immidoogaappe attin, i oonanne pirddenna; Na7aa bonchchenna uri, Na7aa kiittida Aawaakka bonchchenna.



^ MENT. 11 (Lee. 15:2) Aadhdhida eranchchaa inxxarssai eraa puulayees eeyyatu doonai eeyyatettaa xuuqqees.



^ MENT. 13 (1 Qor. 4:12) Nuuni nu kushiyan oottidi daafuroos. Nuna asi cayiyo wode, anjjoos. Nuna yedetti yuuyiyo wodekka danddayoos.



^ (Maa. 5:14-16) “Sa7au intte poo7o mala; deriyaa huuphiyan keexettida katamai geemmana danddayenna. 15 Xomppe oittidi, son de7iya asa ubbau poo7ana mala, xoqqiyaasan wottiyoogaappe attin, kere giddon qum77i wottiya asi baawa. 16 Hegaadankka, asi intte oottiyo lo77o oosuwaa be7idi, saluwan de7iya intte awaa galatana mala, intte poo7oi asa sinttan poo7o.



^ (1 PHe. 2:12) Aihuda gidenna asai inttena iitabaa oottiyaageetudan zigiriyo wode, Kiristtoosi yiyo gallassi intte lo77o oosuwaa eti akeekidi, Xoossaa galatana mala, intte de7uwaa eta giddon loitti naagite.



^ MENT. 15 (Maa. 5:14-16) “Sa7au intte poo7o mala; deriyaa huuphiyan keexettida katamai geemmana danddayenna. 15 Xomppe oittidi, son de7iya asa ubbau poo7ana mala, xoqqiyaasan wottiyoogaappe attin, kere giddon qum77i wottiya asi baawa. 16 Hegaadankka, asi intte oottiyo lo77o oosuwaa be7idi, saluwan de7iya intte awaa galatana mala, intte poo7oi asa sinttan poo7o.



^ MENT. 15 (1 PHe. 2:12) Aihuda gidenna asai inttena iitabaa oottiyaageetudan zigiriyo wode, Kiristtoosi yiyo gallassi intte lo77o oosuwaa eti akeekidi, Xoossaa galatana mala, intte de7uwaa eta giddon loitti naagite.



^ MENT. 16 (1 Qor. 14:24, 25) SHin tamaaribeenna asi woi ammanenna asi woosa keettaa geliyo wode, asai ubbai hananabaa yootikko, i ba siyoban ba nagaraa akeekana. Qassi he siyidobaa ubbankka i pirddettana 25 A wozanaa geema qofaikka qonccana. Hegaadankka qassi, “Xoossai tumu intte giddon de7ees” yaagidi markkattiiddi, gufannidi Xoossaassi goinnana.



^ MENT. 17 (Oos. 20:20, 21)  21 Nagaraappe Xoossaakko simmiyoogaanne nu Godaa Yesuus Kiristtoosa ammaniyoogaa Aihudatussinne Aihuda gidennaageetussi markkattaidda, yaa7ankka intte keettan keettankka inttessi yootada tamaarissidoogaappe attin, inttena go77iyaabaappe issibaanne pacissabeikke.








Xannaˈiyo Huuphe Yohuwaa 34

Ooratta Hanotan Ufayttiyo Ogiyaa


“Intte oottido oosuwaanne . . . Xoossaa siiqido siiquwaa Xoossai doganau worddanchcha gidenna.”—IBR. 6:10.

MAZAMURE 38 I Nena Minttana

HA XINAATIYAN*




1-3. Ubba wode haggaaziyaageeti he maataa agganaadan oottana danddayiya amaridabati aybee?

ROBERTINNE MERI JO kasebaa hassayidi hagaadan giidosona: “Nuuni misoonaawe gididi ufayssiya 21 layttaa takki simmin, nuna yelidaageeti sahettidosona. Nuuni eta heemmiyoogan ufayttida. SHin, nuuni keehi dosiyo sohuwaa aggidi yiidoogan azzanida.”

2 Wiiliyaaminne Teera hagaadan giidosona: “Nu sahuwaa gaasuwan, nuuni kase haggaaziyo sohuwaa simmana danddayennaagaa erido wode yeekkida. Nuuni kare biittan Yihoowayyo haggaazanawu ubbatookka koyoos, shin haˈˈi nuuni hegaadan oottana danddayokko.”

3 Aleksi hagaadan giis: “Nuna yedettiyaageeti taani haggaaziyo macara biiruwaa gorddissanawu koyiyoogaa nuuni erida. SHin, eti Beeteele gorddissin nuuni yaappe kiyido wodekka yiillotida.”

 4. Ha huuphe yohuwan nuuni beˈana oyshati awugeetee?

4 Qassi, Beeteelen haggaaziyaageeta gujjin, ubba wode haggaaziya darotussi ooratta maatay imettiis.* Ha alˈˈo ishanttinne michchontti keehi xoqqu ootti xeelliyo maataa aggiyoogee etayyo keehi deexxiyaaba gidana danddayees. He laamiyaa meezetanawu eta aybi maaddana danddayii? Neeni eta waata maaddana danddayay? Ha oyshatu zaaroti deˈuwan laamettiyaabay gakkiyo wode nuna ubbaa maaddana danddayoosona.






LAAMETTIDABAA GENCCIYO OGIYAA




[image: Misoonaawe azinaynne machchiyaa he biittaappe aggidi biyo wode bantta gubaaˈiyaa yeekiiddi sarotoosona]
Ubba wode haggaaziyaageeti bantta maataa aggiyoogee paacciyaaba gidana danddayiyoy aybissee? (Mentto 5 xeella)*





 5. Nu hanotay laamettiyoogee nuna ayba ogetun qohana danddayii?

5 Nuuni haggaaziyoy Beeteeleena gidin harasaana gidin, nuuni oottiyo sohuwaanne yan deˈiya asaa kaseegaappe aaruwan siiqiyoogaa tamaarana danddayoos. Hegaa gishshawu, nuussi imettida oosuwaa nuuni aggana koshshikko keehi azzanoos. Nuuni nu ishanttanne michchontta laamotoos, qassi nuuni yedetaa gaasuwan aggidi biikko, etassi keehi hirggoos. (Maa. 10:23; 2 Qor. 11:28, 29) Qassi, harasaa biyoogee keehippe metiyaaba gidana danddayees; ayssi giikko yan nuuni ooratta wogaa meezetana koshshennan aggenna. Nuuni yiido sohuwaa simmikkokka, nuuyyo hegaadan siyettana danddayees. Robertinne Meri Jo hagaadan giidosona: “Nu wogaynne nu qaalan sabbakiyoogee nuuyyo ooratta gidiis. Nuuni nu biittan hara biitta asa gididabadan nuussi siyettiis.” Amaridaageetussi hanotay laamettidoogaa gaasuwan qoppennan eta miishshaa metoy gakkana danddayees. Eti woppu geennan aggananne hidootaa qanxxana danddayoosona. Eta aybi maaddana danddayii?





[image: He aqo laggeti bantta yeletido biitti simmidi, banttana gakkiya metuwan genccanaadan Yihooway maaddana mala A woossoosona.]
Nuuni Yihoowakko shiiqiyoogeenne an ammanettiyoogee keehi koshshiyaaba (Mentto 6-7 xeella)*





 6. Nuuni waanidi Yihoowakko shiiqidi deˈana danddayiyoo?

6 Yihoowakko shiiqada deˈa. (Yaaq. 4:8) Hegaadan waati oottana danddayiyoo? ‘Woosaa siyiyaagan’ ammanettiyoogaana. (Maz. 65:2) Mazamure 62:8y, “Intte metuwaa ayyo yootite” yaagees. Yihooway “nuuni woossiyoobaa woi qoppiyoobaa ubbaappe keehi darissi oottanau” danddayees. (Efi. 3:20, 21) Yihooway nuussi immiyoy nuuni woosan oychchidobaa xalla gidenna. I nuuni mule qoppi erenna ogiyan nu metuwaa qaarana danddayees.

 7. (a)  Yihoowakko shiiqidi deˈanawu nuna aybi maaddanee? (b) Ibraawe 6:10-12y yootiyoogaadan, nuuni Yihoowayyo ammanettidi ubbatoo haggaaziyoogee ayba ayfe demissanee?

7 Yihoowakko shiiqidi deˈanawu, galla galla Geeshsha Maxaafaa nabbabananne nabbabidobaa wotti dentti qoppana koshshees. Kase misoonaawe gididi oottida issi ishay hagaadan giis: “Kase intte maddabettido sohuwan oottiyoogaadan, ubbatoo so asaa goynuwaa goynnitenne shiiquwawu giigettite.” Qassi, intte ooratta gubaaˈiyan mishiraachchuwaa sabbakanawu inttessi danddayettida ubbabaa oottite. Eti kaseegaadan ubbabaa oottana danddayennaba gidikkonne, aggennan baayyo ammanettidi oottiyaageeta Yihooway hassayees.—Ibraawe 6:10-12 nabbaba.

 8. Koyro Yohaannisa 2:15-17n deˈiya qofay nu deˈuwan keehi koshshiyaaban xeelaa wottanaadan waati maaddana danddayii?

8 Ne deˈuwaa sima ootta. Seexaanaa alamiyaa hirggay Yihoowawu haggaaziyoogaa nena agissanaadan oottoppa. (Maa. 13:22) Yihoowayyo haggaazenna asay woy neeni daro miishshaa demmanaadan maaddanawu maliya laggeti woy dabboti yootiyoobaa siyoppa. (1 Yohaannisa 2:15-17 nabbaba.) Nuuyyo koshshiyaabaa ‘koshshiya wodiyan’ immanawu qaalaa gelida Yihoowan ammanetta. I nu ammanoy kaseegaappe aaruwan minnanaadaaninne nuuni woppu gaanaadan maaddana, qassi aquwaaban nuussi koshshiyaabaa I nuuyyo immana.—Ibr. 4:16; 13:5, 6.

 9. Leemiso 22:3, 7y yootiyoogaadan, koshshennan acuwan gelennaadan naagettana bessiyoy aybissee, qassi loˈˈobaa kuuyanaadan nuna aybi maaddana danddayii?

9 Koshshennan acuwan gelennaadan naagetta. (Leemiso 22:3, 7 nabbaba.) Harasan daanawu biyoogee keehi alˈˈo gidana danddayees, qassi acuwan geliyoogee metennaba. Hegaa gishshawu, neessi tumuppe koshshennabaa shammanawu miishshaa talˈˈoppa. So asaappe issoy sahettin xeelliyo wodiyaagaa mala, unˈˈissiyaabay nuna gakkiyo wode, ay keena miishshaa talˈˈanaakko kuuyanawu metootana danddayoos. Hegaa mala hanotatun, mintta ‘woossiyoogee’ neeni loˈˈobaa kuuyanaadan maaddana danddayiyoogaa hassaya. Neeni woppu gaanaadan maaddiyoogan Yihooway ne woosaa zaarana danddayees, hegee neeni loˈˈobaa kuuyanaadan maaddees.—Pili. 4:6, 7; 1 PHe. 5:7.

10. Nuuni loˈˈo laggeta waatidi demmana danddayiyoo?

10 Neeyyo loˈˈo leemiso gidiya asatuura laggeta. Nena gakkidabaanne neeyyo siyettiyaabaa ne mata laggetussi yoota; qassi nena gakkidabay kase eta gakkidaba gidana danddayees. Neeni hegaadan oottikko, ufayttana danddayaasa. (Era. 4:9, 10) Neeni kase haggaaziyo heeran laggetidoogeeti neessi lagge gididi deˈana. Haˈˈi ne ooratta hanotan neeni haratuura laggetana koshshees. Neeni neeyyo laggeti deˈanaadan koyikko, keha gidana koshshees. Neeni ooratta laggeta waatada demmana danddayay? Neeni kase Yihoowawu haggaaziyo wode demmido loˈˈoban ufayttidoogaa harati akeekana mala etawu hegaa yoota. Gubaaˈiyan deˈiya amaridaageeti neeni ubba wode haggaazuwaa dosiyo gaasuwaa akeekennan aggana danddayoosona; shin harati nebaa loytti eranawunne neeyyo loˈˈo lagge gidanawu koyana danddayoosona. SHin, neeni nebaa woy ne Yihoowayyo haggaaziyo wode oottidobaanne neeyyo siyettiya ufayssennabaa haratuyyo keehi darobaa haasayoppa.

11. Intte aqo deˈoy ubbatoo ufayssiyaagaa gidanaadan waatana danddayeetii?

11 Neeni ne maataa aggidoy ne aqo laggiyaa harggiyaa gaasuwaana gidikko, A woy O amassaloppa. Woy qassi, neeni harggikko ne aqo laggiyaa azzanttidabadan qoppada nena mooranchchadan xeelloppa. Intte “issi asa” gidiyoogaanne intte aqo oyqqiyo wode, aybi hanikkokka issoy issuwawu koshshiyaabaa kunttanawu Yihoowa sinttan maacettidoogaa hassayite. (Maa. 19:5, 6) Halchchennan naˈi yelettidoogaa gaasuwan intte maataa aggidaba gidikko, intte maataappe intte naˈi inttessi aadhdhiyoogaa I eranaadan oottite. Intte naˈa Xoossaappe intteyyo imettida ‘woytodan’ xeelliyoogaa, intte ubbatoo assi yootite. (Maz. 127:3-5) Qassi, intte kase maatan oottiyo wode demmido ufayssiyaabaa ayyo yootite. Yaatiyoogee intteegaadan intte naˈi ubba wode Yihoowawu haggaazanaadan maaddana danddayees.






HARATI WAATI MAADDANA DANDDAYIYOONAA?


12. (a) Ubba wode haggaaziyaageeti aggennan bantta maatan oottanaadan nuuni waati maaddana danddayiyoo? (b) Eti bantta ooratta hanotaara meezetanaadan nuuni waati maaddana danddayiyoo?

12 Daro gubaaˈeti, qassi daro ishanttinne michchontti ubba wode haggaaziyaageeti aggennan haggaazanaadan maaddiyoogee ufayssiyaaba. Bantta oosuwaa aggennan oottanaadan eta minttettiyoogan, etassi asatettaaban koshshiyaabaa immiyoogan woy eti banttappe haakkidi deˈiya bantta soo asawu koshshiyaabaa kunttanaadan eta maaddiyoogan hegaadan oottoosona. (Gal. 6:2) Ubba wode haggaaziyaageeti intte gubaaˈiyaa kiitettikko, etayyo aawatettay laamettidoogee eti iitabaa woy moorobaa oottidoogaana giidi qoppoppite.* Etayyo hanotay metenna mala eta maaddite. Sahuwaa gaasuwan eti darobaa oottana xayikkonne, eta pashkki giidi mokki ekkite; qassi eti kase oottidobawu eta galatite. Etaara loytti erettite. Eta eraappe, loohissuwaappenne eta deˈuwan hanidabaappe tamaarite.

GUBAAˈEE MAADDANA DANDDAYIYO OGETA




[image: Azinaanne machchiyo woraqataa oosuwaa issi ishay maaddees]


Maaddiya qofaa yoota (Montto 13 xeella)



[image: He heeran deˈiya michchiyaa Geeshsha Maxaafaa xannaˈissiyo wode kase misoonaawiyaa iira xannaˈissawusu]


Zaaretti maddabin intte gubaaˈiyaa yiidaageeti inttenaara haggaazanaadan shoobbite (Mentto 14 xeella)





13. Ooratta maatay imettidoogeeta nuuni waati maaddana danddayiyoo?

13 Ooratta maatay imettidoogeeti keettaa, issisaa baanawu koshshiyaabaa, oosuwaanne hara koshshiyaabata demmanawu koyro intte maadoy koshshana danddayees. Qaraxaa qanxxiyoogaanne inshuranssiyaa demmiyoogaa mala ubba galla deˈuwaara gayttidaban koyettiyaabaakka eti erana koshshennan aggenna. SHin, intte eta hanotaa akeekanawu maliyoogee etawu keehi koshshiyaaba. Eti woy eta son issi uri sahettennan waayi aggana. Eti siiqiyo uri hayqqidoogaa gaasuwan azzaniyaageeta gidana danddayoosona.* Qassi eti haasayana xayikkonne, kase eti haggaazido heeran deˈiya bantta laggeta laamotiyoogaa gaasuwan azzanana danddayoosona. Etawu kirqqi gaanaadan oottiya ha hanotata genccanawu etassi wodiyaa koshshees.

14. Issi michchiyaa ba ooratta hanotaara meezetanaadan A biido gubaaˈiyaa ishanttinne michchontti waati maaddidonaa?

14 Neeni loˈˈo leemiso gidada etaara sabbakiyo wodenne eta minttettiyo wode, eti meezetanaadan maaddana danddayaasa. Kare biittan daro layttawu haggaazida issi michchiyaa hagaadan gaasu: “Taani kase haggaaziyo sohuwan, galla galla Geeshsha Maxaafaa xinaateta xannaˈissays. Ooratti maddabettido sohuwan, issi xiqisiyaa nabbabanawu woy haggaazuwan issi biiduwaa bessanawukka metootays. SHin taani ooratti biido gubaaˈiyaa ishanttinne michchontti eti zaarettidi oychchiyoogeetukkonne xannaˈissiyoogeetukko etaara baanaadan tana oychchoosona. Ammanettidi minnidi oottiya he ishanttinne michchontti Geeshsha Maxaafaa xinaateta xannaˈissiyoogaa beˈiyoogee taani moottaa dosanaadan oottiis. Taani ooratta haggaazo moottan asaa haasayissiyoogaa waata doommanaakko tamaaraas. Ha ubbabay taani zaarettada ufayttanaadan oottiis.”






NEEYYO DANDDAYETTIDA UBBAN AGGENNAN OOTTA!




[image: e azinaynne machchiyaa bantta ooratta gubaaˈiyaa moottan deˈiya hara biittaappe yiidaageetussi mishiraachchuwaa yootanawu misoonaawe gididi oottiyo wode tamaarido qaalaa goˈettoosona]
Intte moottan haggaazuwaa aassiyo ogeta koyite (Mentto 15-16 xeella)*





15. Neeni ne ooratta hanotan muruta ayfiyaa waata demmana danddayay?

15 Neeni ne ooratta hanotan muruta ayfiyaa demmana danddayaasa. Kase haggaaziyo wode neeni loytta oottabeennabadan woy qassi haˈˈi neeni goˈˈennabadan qoppoppa. Haˈˈi nena Yihooway daro ogiyan maaddiiddi deˈiyoogaa qoppa, qassi aggennan sabbaka. Koyro xeetu layttan deˈida ammanettida Kiristtaanetu leemisuwaa kaalla. Eti “qaalaa yootiiddi, ubbasaa biidosona.” (Oos. 8:1, 4) Neeni ubbatoo sabbakikko loˈˈo ayfiyaa demmana danddayaasa. Leemisuwawu, issi biittaappe aqinyeta yedettin eta qaalan aassiyaageeti keehi koshshiyo shooro biitti eti biidosona. Amarida aginatu giddon, eesuwan dicciya citay yan eqqiis.

16. Intte ooratta maatan waani ufayttana danddayeetii?

16 “GODAA ufaissai intteyyo wolqqa.” (Nah. 8:10) Nuuni nu maataa siiqikkonne, maatan gidennan, nuuni Yihoowaara dabbotido dabbotan keehi ufayttana koshshees. Yaatiyo gishshawu, ufayttanawu koyikko, nuuni Yihoowaara matatti deˈana, aadhdhida eratettaa, kaaletuwaanne maaduwaa appe demmanaagaa muletoo ammanettana koshshees. Intte kase haggaaziyo sohuwan deˈiya asaa maaddanawu inttessi danddayettida ubbaa oottidoogan kase maataa intte dosidoogaa hassayite. Intte wozanaa intte ooratta maatan wottite, qassi intte hegaakka siiqanaadan Yihooway waati maaddiyaakko akeekite.—Era. 7:10.

17. Nuuyyo ha wodiyan deˈiya maataa xeelliyaagan nuuni ay hassayana bessii?

17 Nuuni Yihoowayyo merinawu haggaazanaagaa hassayana bessees; qassi haˈˈi nuuni ayyo oottiyoobay ooratta alamiyan nuuni oottanabaara issi mala waayi gidana. Doomettan abaa denttido Aleksi A hanotay laamettidoogee sinttappe laamettanabawu I giigettanaadan maaddiyoogaa yootiis. Aleksi hagaadan giis: “Yihoowaynne ooratta alamee beettiyaagaa keena qoncce gidiyoogaa taani erikkonne, amarida hanotan eti haakkidaba milatoosona. Taani haˈˈi Yihoowakko keehi shiiqaas, qassi ooratta alamee keehi mata wode yiyaabadan taayyo siyettees.” (Oos. 2:25) Nu maatay ayba gidikkokka, nuuni Yihoowakko shiiqidi deˈana koyoos. I nuna mule yeggi aggenna; qassi nuuni A haggaazuwan oottana danddayiyoobay ayba gidinkka, awan gidinkka nuuni ufayttanaadan I maaddana.—Isi. 41:13.







WOYGADA ZAARUUTEE?


	  Hanotay laamettiyo wode genccanaadan nuna aybi maaddana danddayii?



	  Hanotay laamettido harata nuuni waati maaddana danddayiyoo?



	  Yihoowa haggaazuwan nuussi danddayettida ubbaa aggennan oottanaadan nuna aybi maaddana danddayii?









MAZAMURE 90 Issoy Issuwaa Minttettite

^ MENT. 5 Issi issitoo, ishanttinne michchontti ubba wode haggaazuwaa aggana woy ooratta haggaazo maataa ekkana danddayoosona. Ha huuphe yohoy eta gakkiya metotubaanne eti metootennan bantta ooratta hanotaa meezetanaadan aybi maaddana danddayiyaakko yootees. Harati eta minttettanawunne maaddanawu ay oottana danddayiyaakko, qassi nuna deˈuwan oorattabay gakkiyo wode Geeshsha Maxaafay waati maaddana danddayiyaakkokka ha huuphe yohoy qonccissees.


^ MENT. 4 Hegaadankka, aawatettay deˈiyo layttan sugida daro ishantti bantta aawatettaa yelaga ishanttussi immidosona. Wochiyo Keela Masqqalaa 2018, “Cimida Kiristtaanetoo—Intte Ammanettiyoogaa Yihooway Nashshees” giyaagaanne Wochiyo Keela Xiqimitaa 2018, “Hanotay Laamettikkonne Sarotettan Deˈa” giya huuphe yohota xeella.


^ MENT. 12 Eti aqinye, cima, woy gubaaˈiyawu oottiyaagaa gididi aggennan oottana mala eti haggaaziyo gubaaˈiyan deˈiya cimati danddayettida keenan eesuwaara eta hanotaa qonccissiya dabddaabbiyaa xaafana koshshees.


^ MENT. 13 “Kayyottiyaageeta Maaddiyaabaa,” giya 2018 Beegottite!, paydo 3 xeella.




^ MENT. 57 MISILIYAA QONCCISSUWAA: Kare biittan haggaaziya misoonaawe azinaynne machchiyaa he biittaappe aggidi biyo wode bantta gubaaˈiyaa yeekiiddi sarotoosona.


^ MENT. 59 MISILIYAA QONCCISSUWAA: He aqo laggeti bantta yeletido biitti simmidi, banttana gakkiya metuwan genccanaadan Yihooway maaddana mala A minttidi woossoosona.


^ MENT. 61 MISILIYAA QONCCISSUWAA: Yihooway maaddin, he aqo laggeti zaarettidi ubba wode haggaaziyaageeta gididosona. Eti bantta ooratta gubaaˈiyaa moottan deˈiya hara biittaappe yiidaageetussi mishiraachchuwaa yootanawu misoonaawe gididi oottiyo wode tamaarido qaalaa goˈettoosona.






^ (Ibr. 6:10) Aissi giikko, intte oottido oosuwaanne qassi ammaniyaageeta maaddidoogaaninne ha77ikka maaddiyoogan Xoossaa siiqido siiquwaa Xoossai doganau worddanchcha gidenna.



^ MENT. 5 (Maa. 10:23) Eti inttena issi katamaappe yedettikko, hara katamaa baqatite. Aissi giikko, taani intteyyo tumaa gais; taani, Asa Na7ai, yaana gakkanaashin, intte intte oosuwaa Israa7eela katama ubban ootti wurssekketa.



^ MENT. 5 (2 Qor. 11:28, 29) Harabaa ubbaappekka ubba gallassi tau tooho gididabai, woosa keetta ubbau hirggiyoogaa. 29 Daafuriyai oonee? Taani daafurikkinaayye? Nagaran geliyai oonee? Taani un77ettada ayyo qarettikkinaayye?



^ MENT. 6 (Yaaq. 4:8) Xoossaakko shiiqite; ikka inttekko shiiqana. Inttenoo nagaranchchatoo, intte kushiyaa meecettite. Naa77u qofai de7iyoogeetoo, intte wozanaa geeshshite.



^ MENT. 6 (Maz. 65:2) Abeet woosaa siyiyaagoo, asai ubbai neekko yaana.



^ MENT. 6 (Maz. 62:8) Asau, Xoossan ubba wode ammanettite i nuuyyo qato gidiyo gishshau, intte metuwaa ayyo yootite.



^ MENT. 6 (Efi. 3:20, 21)  21 Simmi nu giddon oottiya ba wolqqaa baggaara nuuni woossiyoobaa woi qoppiyoobaa ubbaappe keehi darissi oottanau danddayiya Xoossaayyo, woosa keettaaninne Kiristtoos Yesuusan ubba wode merinaappe merinaa gakkanaassi bonchchoi gido. Amin77i.



^ (Ibr. 6:10-12) Aissi giikko, intte oottido oosuwaanne qassi ammaniyaageeta maaddidoogaaninne ha77ikka maaddiyoogan Xoossaa siiqido siiquwaa Xoossai doganau worddanchcha gidenna. 11 Intte huuphiyan huuphiyan demmana giidi, nuuni ufaissan naagi uttido kumetta tumatettaa wurssettai gakkanaassi, kaseegaadan minttidi naagana mala amottoos. 12 Xoossai immana giidoogaa ammanuwaaninne genccan laattiyaageetu mala intte gidanaagaa nuuni koyiyoogaappe attin, azalla gidanaagaa koyokko.



^ MENT. 7 (Ibr. 6:10-12) Aissi giikko, intte oottido oosuwaanne qassi ammaniyaageeta maaddidoogaaninne ha77ikka maaddiyoogan Xoossaa siiqido siiquwaa Xoossai doganau worddanchcha gidenna. 11 Intte huuphiyan huuphiyan demmana giidi, nuuni ufaissan naagi uttido kumetta tumatettaa wurssettai gakkanaassi, kaseegaadan minttidi naagana mala amottoos. 12 Xoossai immana giidoogaa ammanuwaaninne genccan laattiyaageetu mala intte gidanaagaa nuuni koyiyoogaappe attin, azalla gidanaagaa koyokko.



^ (Yoh. 2:15-17) I golaa xurqqayyiyaa dooqqidi, eta ubbaa dorssaaranne miizzaara Beeta Maqidasiyaappe kare kessidi yedettiis. Miishshaa laammiyaageetu xaraphpheezaakka aatti yeggidi, eta miishshaa laaliis. 16 Haraphphiyaa baizziyaageeta i, “Ha haraphpheta hagaappe kessite; ta Aawaa keettaa giya oottoppite!” yaagiis. 17 Erissiyo ashkkarati Xoossaa maxaafan, “Taani ne keettau mishettiyo mishoi tana tamadan xuuggees” geetettidi xaafettidaagaa hassayidosona.



^ MENT. 8 (Maa. 13:22) Qassi aguntta giddon wodhdhidaagee qaalaa siyiyaagaa milatees; shin ha sa7aa de7uwau hirggiyoogeenne duretetta siiqiyoogee qaalaa cuullees; cuullin he zerettai aifennan atti aggees.



^ MENT. 8 (1 Yoh. 2:15-17) Ha sa7aa woi sa7an de7iya aibanne siiqoppite. Intte ha sa7aa siiqikko, Xoossaa siiqoi inttenan baawa. 16 Aissi giikko,ha sa7an de7iya ubbabai, hegeekka: asatettaa amoi, aifen xeellidi qaaqqatiyoogeenne miishshan ceeqettiyoogee ha sa7aappe yiidoogaappe attin, Xoossaappe yibeenna. 17 Ha sa7ainne ha sa7an asi amottiyo ubbabai aadhdhana. SHin Xoossai giidoogaa oottiya urai merinau de7ana.



^ MENT. 8 (Ibr. 4:16) Simmi nuna koshshiyo wode maaddiya maarotettaa ekkanaunne aaro kehatettaa demmanau, aaro kehatettai de7iyoosaa Xoossaa araataakko, yayyennan shiiqoos.



^ MENT. 8 (Ibr. 13:5, 6) Miishsha siiqoppe inttena naagite; intteyyo de7iyaagee intteyyo gido. Aissi giikko, Xoossai ba huuphen, “Taani nena mulekka yeggikke woikko aggikke” yaagiis. 6 Hegaa gishshau, nuuni xalidi, “Godai tana maaddiyaagaa; taani yayyikke. Asi tana ai oottii?” yaagoos.



^ (Lee. 22:3) Cincca asi iitaa be7idi, qosetti aattees; shin akeeki paccido asi metuwan gelidi qohettees.



^ (Lee. 22:7) Duree hiyyeesaa haarees; tal77i ekkidaagee tal77iyau immidaagau aille gidees.



^ MENT. 9 (Lee. 22:3) Cincca asi iitaa be7idi, qosetti aattees; shin akeeki paccido asi metuwan gelidi qohettees.



^ MENT. 9 (Lee. 22:7) Duree hiyyeesaa haarees; tal77i ekkidaagee tal77iyau immidaagau aille gidees.



^ MENT. 9 (Pili. 4:6, 7) Xoossaa intte woossiyo woosa ubban a keehi galatiiddi, inttena koshshiyaabaa ubbau woossiteppe attin, issibaukka hirggoppite. 7 Qassi asa eratettaa ubbaappe aadhdhiya Xoossaa sarotettai intte wozanaanne intte qofaa Godaa Yesuus Kiristtoosa baggaara naagana.



^ MENT. 9 (1 PHe. 5:7) I intteyyo qoppiyo gishshau, inttena hirggissiya ubbabaa a bolli olite.



^ MENT. 10 (Era. 4:9, 10) Issuwaa gidiyoogaappe naa77a gidiyoogee lo77o; aissi giikko, eta oosoi issuwaagaappe aadhdhidi, lo77o aifiyaa immanau danddayees. 10 Qassi, naa77aappe issoi kunddikko issoi denttees; shin barkka de7iya urai kunddikkonne a denttiyaabi bainna gishshau, au aayye7ana!



^ MENT. 11 (Maa. 19:5, 6) Hegaa gishshau, ‘Issi asi ba aawaanne ba aayyiyo aggi bayidi, ba machcheera issippe de7ees; eti naa77ai issi asa gidoosona’ yaagiya qaalaa nabbabibeekketii? 6 Hegaa gishshau, eti issi asa gidiyoogaappe attin, naa77u asa gidokkona; hegaa gishshau, Xoossai issippe gattidoogaa asi shaakkoppo” yaagiis.



^ MENT. 11 (Maz. 127:3-5) Naati GODAAPPE imettiya imota; yeloti tumuppe woito. 4 Issi urai ba yelagatettan yelido naati, olanchchaa kushiyan de7iya tooratu mala. 5 He tooratu mala daro naati de7iyo asi anjjettidaagaa. Aissi giikko, i ba morkketuura pirddaa yaa7an mootettiyo wode, mulekka shatimettenna.



^ MENT. 12 (Gal. 6:2) Issoi issuwaa toohuwaa tookkite; hegaa oottiyoogan Kiristtoosa higgiyau azazetteeta.



^ MENT. 15 (Oos. 8:1) He gallassi Yerusalaamen de7iya woosa keettan gita yedetai denddiis; denddin Yesuusi kiittidoogeetuppe attin, ammaniyaageeti ubbati Yihudaa biittaaninne Samaariyaa biittan laalettidosona.



^ MENT. 15 (Oos. 8:4) Laalettida ammaniyaageeti qaalaa yootiiddi, ubbasaa biidosona.



^ MENT. 16 (Nah. 8:10) Qassi Nahimee gujjidikka hagaadan yaagiis; “Biite, modhdhuwaa miite; mal77iyaabaakka uyite; qassi bainnaageetussikka intteegaappe shaakkidi immite. Aissi giikko, hachchi gallassai nu GODAASSI geeshsha gallassa. GODAA ufaissai intteyyo wolqqa gidiyo gishshau azzanoppite” yaagiis.



^ MENT. 16 (Era. 7:10) “Ha77i wodiyaappe kase aadhdhida wodee aissi keha gididee?” gaada oichchoppa; aissi giikko, hegaa mala oishai aadhdhida eranchcha giyo asi oichchiyo oisha gidenna.



^ MENT. 17 (Oos. 2:25) Aissi giikko, Daawiti Yesuusabaa hagaadan yaagees; ‘Taani metootennaadan, Godai ta ushachchan de7iyo gishshau, taani ubba wode Godaa ta matan be7ais.



^ MENT. 17 (Isi. 41:13) Aissi giikko, taani GODAI, ne Xoossai, ne ushachcha kushiyaa oiqqana. Nena, ‘Yayyoppa, taani nena maaddana.

AMMANOY gita wolqqaa nuussi immees. Leemisuwawu, Seexaanay ayyaanaaban nuna woranawu koyees, shin “xalahe halaqai dafidi yeddiyo wonddafiyaa tama ubbaa toissanau” ammanoy nuna maaddees. (Efi. 6:16) Nuussi ammanoy deˈikko, dere keena gita metota genccana danddayoos. Yesuusi ba erissiyo ashkkaratussi hagaadan giis: “Intteyyo sanaafici giyo qii mittee aifee keena ammanoi de7iyaakko, intte ha deriyaa, ‘Hagaappe yaa shiiqa’ yaagiyaakko i shiiqana.” (Maa. 17:20) Ammanoy nuna ayyaanaaban minttana danddayiyo gishshawu, kaalliya oyshata yuushshi qoppana koshshees: Ammanoy aybee? Nu wozanaa hanotay nu ammanuwaa waatii? Nu ammanuwaa waati minttana danddayiyoo? Qassi nuuni oonan ammaniyoogaa bessana koshshii?—Roo. 4:3.






AMMANOY AYBEE?


Ammanoy Geeshsha Maxaafay giyoogaa ammaniyoogaa xalla gidenna; ayssi giikko, ‘xalahetikka Xoossay deˈiyoogaa ammanoosona; yashshan kokkoroosona.’ (Yaaq. 2:19) Yaatin ammanoy aybee?



[image: Bollaara duge saˈaa xeelliyo wode]
Qammaynne gallassay ubbatoo deˈanaagaa nuuni ammanettiyoogaadan, Xoossaa Qaalay ubbatoo polettanaagaa ammanettoos





Geeshsha Maxaafay ammanuwawu naaˈˈu ginati deˈiyoogaa qonccissees. Koyruwan, “ammanoy hidootidobaa ammanettidi naagiyoogaa.” (Ibr. 11:1a, NW) Neessi ammanoy deˈikko, Yihooway yootiyo ubbabay tumanne polettanabaa gidiyoogaa minttada ammanaasa. Leemisuwawu, Yihooway Israaˈeelatussi hagaadan giis: “Taani gallassaaranne qammaara maachchaa maacettaas; he maachchan eti banttau keerettida wodiyan simerettoosona. He gallassaanne qammaa maachchaa intte laammanau danddayikko, taani a zariyaappe kawotaa araatan uttana asi mulekka xayennaadan, ta ashkkaraa Daawitaara maacettido maachchaa laammana.” (Erm. 33:20, 21) Saluwan away kiyiyoogaanne wulliyoogaa aggin, qammaynne gallassay xayaneeshsha gaada yayyay? Biittay awa ayfiyaa yuuyanaadan oottiya mereta higgiyaa neeni sirana xayikko, he higgeta Medhdhidaagee ba qaalaa polanaagaa neeni sirana koshshii? Sirana koshshenna!—Isi. 55:10, 11; Maa. 5:18.

Naaˈˈanttuwan, ammanoy “be7anau danddayennabaa erissiyaagaa.” Ammanoy ayfiyan beettennabay tumuppe deˈiyoogaa “erissiyaagaa” woy ‘ammanttiya naqaasha’ geetettidoogaa akeeka. (Ibr. 11:1b) Neeni ayfiyan beˈana danddayennabaa ammaniyoogaa bessiya issi leemisoy aybee? Guutta naˈay nena ‘Carkkoy deˈiyoogaa neeni aybin erana danddayay?’ yaagi oychchikko shin? Neeni carkkuwaa mule beˈana xayikkonne, carkkoy deˈiyoogaa naˈay akeekanaadan maaddanawu, carkkoy oottiyoobaanne hegaa mala beettiya naqaashata goˈettada yootaasa. Issi naˈay he naqaashan ammanikko, I beˈenna harabaykka deˈiyoogaa ammanees. Hegaadankka, ammanoy qoncce naqaashay denddo gididobaa.—Roo. 1:20.






SUURE WOZANAY DEˈANA KOSHSHEES


Ammanuwawu denddoy naqaasha gidiyo gishshawu, issi asassi ammanoy deˈana mala, I ‘tumatettaa [“suure,” NW] eraa’ erana koshshees. (1 Xim. 2:4) SHin era xallay gidenna. Kiitettida PHawuloosi, ‘Asi ba wozanan ammanees’ yaagiis. (Roo. 10:10) Issi asi tumaa ammaniyoogaa xalla gidennan, hegaa nashshana koshshees. Yaatiyoogee I ammanuwaa oosuwan bessanaadan, hegeekka tumaara maayiyaabaa oottanaadan A denttettees. (Yaaq. 2:20) Tumaa wozanappe nashshenna issi asi, naqaashaa ixxana danddayees; ayssi giikko, I ba ammanuwaa laammanawu koyenna woy ba dooridobaa oottanawu koyees. (2 PHe. 3:3, 4; Yih. 18) Beni wode, maalaalissiyaabaa beˈida ubbay ammanibeennay hegaassa. (Qoo. 14:11; Yoh. 12:37) Tuma gididabaa siiqiya asa xallaassi, ammanoy deˈana mala Xoossaa ayyaanay maaddees.—Gal. 5:22; 2 Tas. 2:10, 11.






DAAWITI BA AMMANUWAA WAATI MINTTIDEE?


Mino ammanoy deˈiyoogeetu giddon Kawuwaa Daawitikka deˈees. (Ibr. 11:32, 33) SHin, Daawitantta son mino ammanoy deˈiyoy ubbaassa gidenna. Leemisuwawu, Daawita ishanttuppe bayray Eliˈaabi, Gooliyaada naasiyawu Daawitee hanqqettidoy iita qofay denttettiina giido wode, ammanoy baynnaagaa bessiis. (1 Sam. 17:26-28) Ammanuwaara yelettiya woy bana yelidaageetuppe hegaa laattiya ooninne baynna gishshawu, Daawiti Xoossaara dabbotidoogan ammaniis.

Daawiti hegaa mala mino ammanoy assi deˈanawu waani danddayidaakko Mazamure 27n qonccissiis. (Paydo 1) Daawiti ba deˈuwan kase hanidabaanne Yihooway A morkketa waatidaakko wotti dentti qoppiis. (Paydo 2, 3) I Yihooway giigissido gayttiyo dunkkaaniyaa wozanappe nashshiis. (Paydo 4) Daawiti ba mala ammaniyaageetuura gayttiyo dunkkaaniyan Xoossawu goynniis. (Paydo 6) I woosan Yihoowa wozanappe koyiis. (Paydo 7, 8) Daawitee Xoossaa ogiyaa tamaaranawukka koyiis. (Paydo 11) Ammanoy ayyo keehi koshshiyo gishshawu Daawiti, “Ammanoy baynnaakko taani waananee?” yaagidi oychchiis.—Paydo 13, NW.






NE AMMANUWAA WAATA MINTTANA DANDDAYAY?


Mazamure 27n qonccida qofaynne meezee neeyyo deˈikko, neeyyookka Daawiteegaa mala ammanoy deˈana danddayees. Ammanuwawu denddoy suure eraa gidiyo gishshawu, Xoossaa Qaalaanne Geeshsha Maxaafaa qofay deˈiyo xuufeta neeni loytta xannaˈikko, Xoossaa ayyaanaa ayfiyaa macara gidida ammanuwaa ayfanaagee metenna. (Maz. 1:2, 3) Xannaˈiyo wode takki gaada wotta dentta qoppa. Xannaˈiyoobaa wotti dentti qoppiyaaba gidikko, Yihoowa wozanappe nashshoos. Neeni Yihoowa wozanappe nashshiyo gishshawu, gubaaˈiyan awu goynniyoogaaninne ne hidootaa haratussi yootiyoogan ammanuwaa oosuwan bessanawu keehi koyana. (Ibr. 10:23-25) Qassi nuuni ‘salettennan woossikko’ ammanoy deˈiyoogaa bessoos. (Luq. 18:1-8) Hegaa gishshawu, Yihooway ‘intteyyo qoppiyoogaa’ ammanettidi, “ubba wode Xoossaa woossite.” (1 Tas. 5:17; 1 PHe. 5:7) Ammanoy nuna oosuwawu denttettees, qassi oosoy nu ammanuwaa minttees.—Yaaq. 2:22.






YESUUSAN AMMANIYOOGAA OOSUWAN BESSA


Hayqqanaappe kase qammi, Yesuusi ba erissiyo ashkkaratussi, “Xoossaa ammanite; tanakka ammanite” yaagiis. (Yoh. 14:1) Hegaassi nuuni Yihoowa xalla gidennan, Yesuusakka ammaniyoogaa bessana koshshees. Yesuusan ammaniyoogaa waati bessana danddayiyoo? Ane heezzu ogeta beˈoos.



[image: Yesuusi awu ammanettida 11 kiitettidaageetuura]
Yesuusan ammaniyoogaa bessiyoogaa giyoogee woygiyoogee?





Koyruwan, wozoy Yihooway neessi immidoba gidiyoogaa qoppa. Kiitettida PHawuloosi hagaadan giis, “Taani ha77i de7iyo de7oi, tana siiqidi, ta gishshau, ba huuphiyaa immida Xoossaa Na7an de7iya ammanuwaana.” (Gal. 2:20) Neeni Yesuusan ammaniyoogaa oosuwan bessiyaaba gidikko, wozoy nena maaddana danddayiyoogaa, ne nagaraa atto giissiyaaba gidiyoogaa, merinaa deˈuwaa demissiyoogaanne Xoossay nena siiqiyoogawu gita naqaasha gidiyoogaa minttada ammanana danddayaasa. (Roo. 8:32, 38, 39; Efi. 1:7) Wozoy nena maaddanaagaa neeni tumuppe ammaniyaaba gidikko, ne hanotan zilˈˈettakka.—2 Tas. 2:16, 17.

Naaˈˈanttuwan, Yesuusa yarshshuwaa baggaara woosan Yihoowakko shiiqa. “Nuna koshshiyo wode maaddiya maarotettaa ekkanaunne aaro kehatettaa demmanau,” wozuwaa gaasuwan woosan Yihoowakko ‘yayyennan shiiqana’ danddayoos. (Ibr. 4:15, 16; 10:19-22) Woosay nagaran paacettiyoogaa eqettanawu nuuni murttidaageeta gidanaadan oottees.—Luq. 22:40.

Heezzanttuwan, Yesuusawu azazetta. Kiitettida Yohaannisi hagaadan giis: “Na7aa ammaniya urau merinaa de7oi de7ees; shin Na7aa ammanennaagaa bolli Xoossaa hanqqoi de7anaagaappe attin, i de7o be7enna.” (Yoh. 3:36) Yohaannisi ammanoy azazettennan ixxiyoogaappe dummatiyoogaa yootiis. Yaatiyo gishshawu, neeni Yesuusawu azazettiyo wode, an ammaniyoogaa bessaasa. Neeni ‘Kiristtoosa higgiyaa,’ woy qassi I tamaarissidobaanne azazidobaa ubbaa kaalliyoogan Yesuusawu azazettaasa. (Gal. 6:2) Yesuusi ‘ammanettida wozannaama ashkkaraa’ baggaara immiyo kaaletuwaa kaalliyoogankka Yesuusawu azazettaasa. (Maa. 24:45) Yesuusawu azazettiyoogan, beetaadan qohiyaanne yashshiya metota genccanawu mino gidaasa.—Luq. 6:47, 48.






“UBBAAPPE AADHDHIYA GEESHSHA AMMANUWAN INTTE HUUPHIYAA KEEXXITE”


Issitoo issi bitanee Yesuusa hagaadan giis: “Taani ammanais; shin gujja ammananaadan, tana maaddarkkii.” (Mar. 9:24) Assi guutta ammanoy deˈees, shin I gujo ammanoy koshshiyoogaa eriya ashkke asa. Nu ubbawukka, ha bitaniyaadan gujo ammanoy issi wode koshshees. Qassi nu ubbaykka haˈˈi nu ammanuwaa minttana danddayoos. Xoossaa Qaalaa xannaˈiyoonne wotti dentti qoppiyo wode, nu ammanoy minniyoogaa akeekida, hegee nuuni Yihoowa keehi nashshanaadan oottees. Nuuni nu mala Kiristtaanetuura Yihoowawu goynniyo wode, nu hidootaabaa haratussi yootiyo wodenne woosan gencciyo wodekka nu ammanoy minnees. Hegaa bollikka, nu ammanoy mino gidikko, ubbaappe aadhdhiya woytuwaa nuuni ekkana. Xoossaa Qaalay nuna hagaadan zorees: “Ta dabbotoo, ubbaappe aadhdhiya geeshsha ammanuwan intte huuphiyaa keexxite; . . . intte huuphiyaa Xoossaa siiquwan wottite.”—Yih. 20, 21.









^ (Efi. 6:16) He ubbaappe aattidi, xalahe halaqai dafidi yeddiyo wonddafiyaa tama ubbaa toissanau, ammanuwaa ubba wode gonddalledan oiqqite



^ (Maa. 17:20) Yaagin Yesuusi eta yaagiis; Hegee intte ammanoi guuxxido gishshataassa; taani intteyyo tumaa odais; intteyyo sanaafici giyo qii mittee aifee keena ammanoi de7iyaakko, intte ha deriyaa, ‘Hagaappe yaa shiiqa’ yaagiyaakko i shiiqana; intte ai oottanaukka danddayana.



^ (Roo. 4:3) aissi giikko, Xoossaa maxaafai woigii? “Abrahaami Xoossaa ammaniis; Xoossai hegaa ayyo xillotettan qoodiis” yaagees.



^ (Yaaq. 2:19) Neeni issi Xoossai de7iyoogaa ammanaasa; hegee lo77o. Xalahetikka qassi ammanoosona; yashshan kokkoroosona.



^ (Ibr. 11:1) Ammano giyoogee, demmana giidi ufaissan naagi uttidobai ammanttiyoogaanne be7anau danddayennabaa erissiyaagaa.



^ (Erm. 33:20, 21) GODAI hagaadan yaagees; “Taani gallassaaranne qammaara maachchaa maacettaas; he maachchan eti banttau keerettida wodiyan simerettoosona. He gallassaanne qammaa maachchaa intte laammanau danddayikko, 21 taani a zariyaappe kawotaa araatan uttana asi mulekka xayennaadan, ta ashkkaraa Daawitaara maacettido maachchaa laammana; qassi ubbatoo taayyo oottiya, Leewa zare gidiya qeesetuura maacettido maachchaakka laammana.



^ (Isi. 55:10, 11) Irainne suuppa shachchai saluwaappe wodhdhidi, biittaa alidi, mokkanaadaaninne aifanaadan oottiyoogaadan, qassi zeriyaagau zerettaa, miyaagaukka kattaa immennan guyye saluwaa simmennaagaadan, 11 ta doonaappe kiyiya qaalaikka hegaa mala. I taani halchchidoogaa polana; qassi kiittidoogaa oottanaappe attin, taakko coo simmenna.



^ (Maa. 5:18) Aissi giikko, taani intteyyo tumaa odais: saloinne sa7ai aadhdhana gakkanaassi, qassi ubbabaikka polettana gakkanaassi, higgiyaappe issi qaalaikka woi issi pitaleekka xayenna.



^ (Ibr. 11:1) Ammano giyoogee, demmana giidi ufaissan naagi uttidobai ammanttiyoogaanne be7anau danddayennabaa erissiyaagaa.



^ (Roo. 1:20) Beettenna a hanotai hegeekka a merinaa wolqqainne a Xoossatettai issippe Xoossai ha sa7aa medhdhoosappe doommidi, etau qonccidi beettiis; eti hegaa Xoossai medhdhidobaappe be7anau danddayiyo gishshau,etau gaasoyiyoobi baawa.



^ (1 Xim. 2:4) Asai ubbai attanaadaaninne tumatettaa eranaadan koyiya nuna ashshiya Xoossaa sinttan hagee lo77iyaabaanne ufaissiyaabaa.



^ (Roo. 10:10) Aissi giikko, asi ba wozanan ammanidi xillees; ba doonankka markkattidi attees.



^ (Yaaq. 2:20) Neeni eeyyai! Ammanoi oosuwaappe shaahettidi go77ennaagaa eranau koyai?



^ (2 PHe. 3:3, 4) Wodiyaa wurssettan, asa toochchiya bantta amuwaadan de7iyaageeti asa toochchiiddi denddanaagaa ubbaappe kasetidi erite. 4 Eti, “I ‘Yaana’ yaagiis. Gibeennee? Yaatin awan de7ii? Aissi giikko, nu aawati haiqqiichchidosona; shin ubbabaikka sa7ai merettoosappe doommidi de7iyoogaadankka de7ees” yaagana.



^ (Yih. 18) Eti intteyyo, “Wurssettaa wodiyan, bantta Xoossi bainna amuwaa kaalliyaageeti, qassi intte bolli qilliicciyaageeti yaana” yaagidosona.



^ (Qoo. 14:11) GODAI Muusa, “Ha asai aude gakkanaassi tana karanee? Taani eta gidduwan oottido malaata ubbaa be7iiddi, aude gakkanaassi eti tanan ammanennan ixxanee?



^ (Yoh. 12:37) 



^ (Gal. 5:22) SHin Geeshsha Ayyaanaa aifee, siiquwaa, ufaissaa, sarotettaa, danddayaa, kehatettaa, lo77otettaa, ammanuwaa,



^ (2 Tas. 2:10, 11) Hegaadankka, qassi xayiya asata dumma iita cimuwan balettana. Xayiyaageeti attanau tumatettaa siiqidi ekkibeenna gishshau xayana. 11 



^ (Ibr. 11:32, 33) Simmi harabaa gujjada ai odoo? Geedoonabaa, Baaraaqabaa, Samssoonabaa, Yofttaahebaa, Daawitabaanne Sameelabaa, qassi hananabaa yootiyaageetubaa odanau tau wodee gidenna. 33 Eti kawo ubbaara olettidi xoonidoogeenne xillobaa oottidoogee ammanuwaana; yaatidi Xoossai immana giidoogaa ekkidosona; gaammotu doonaakka gorddidosona.



^ (1 Sam. 17:26-28) Yaagin Daawiti ba matan eqqida asaa, “Ha Pilisxxeemiyaa woridi, ha yeellaa Israa7eelappe qucciya uraassi aibi oosettanee? Ha qaxxarettibeenna Pilisxxeemee, de7o Xoossaa olanchchata naassiyaagee i oonee?” yaagidi oichchiis. 27 Oichchin eti a, “Ha bitaniyaa woriya urau hagee hagee oosettana” yaagidi kaseegaadankka ayyo zaaridosona. 28 Daawiti asaara haasayiyoogaa a ishai ubbaappe bairai Eli7aabi siyidi, Daawita bolli hanqquwaa eexxi kiyiis; eexxi kiyidi, “Neeni ha sohuwaa aibissi yaadii? He amarida dorssata bazzon oonaara yeggadii? Ne otoruwaanne ne wozanaa iitatettaa taani erais; neeni olaa be7anau yaadasa” yaagiis.



^ (Maz. 27:1) GODAI taayyo poo7onne tana ashshiyaagaa; yaatin, taani ooyyo yayyanee? GODAI ta de7oi naagettiyo miixaa; yaatin, taani ooyyo dagammanee?



^ (Maz. 27:2, 3) Iita asati, ta ixotinne ta morkketi tana woranau taakko horddofiyo wode, eti banttau xubettidi kunddana. 3 Morkkiya toorai tana dooddiyaakkokka ta wozanai yayyenna. olai ta bolli woraajjiyaakkokka, taani GODAN ammanettais.



^ (Maz. 27:4) Taani GODAA issibaa oichchaas; taani hegaa koyaas; hegeenne, taani ta de7o laitta ubban GODAA keettan de7anaagaa; de7aidda, taani GODAA lo77otettaa be7anaagaanne a Beeta Maqidasiyan a koyanaagaa.



^ (Maz. 27:6) He wode taani tana dooddida ta morkketuppe gitatada, xoqqu xoqqu yaagana. Taani a dunkkaaniyan ufaittaidda yarshshuwaa yarshshana. Taani GODAAYYO diixxananne yexxana.



^ (Maz. 27:7, 8) Abeet GODAU, taani nena xeesiyo wode, neeni taayyo koya; taayyo qaretta; taayyo siya. 8 Neeni, “Ta sinttaa koyite” giido wode, ta wozanai, “Abeet GODAU, eeno; taani ne sinttaa koyana” yaagiis.



^ (Maz. 27:11) Abeet GODAU, ne ogiyaa tana tamaarissa; ta morkketu gishshau, tana suure ogiyaa kaaletta.



^ (Maz. 27:13) GODAA kehatettaa taani paxa de7aidda be7anaagaa ammanais.



^ (Maz. 1:2, 3) SHin GODAA higgiyan i ufaittees; a higgiyaa gallassinne qammi qoppees. 3 Hegee goggiya haattaa xaphuwan tokettidi, aifiyoo aginan aifiya, ba haittaakka qoqqofenna mittaa mala. I oottiyo ubbai au hanees.



^ (Ibr. 10:23-25) Nuuyyo immana giida Xoossai ammanttiyo gishshau, nuuni demmana giidi ufaissan naagi uttidoogaa mintti oiqqoos. 24 Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.



^ (Luq. 18:1-8) Erissiyo ashkkarati ubba gallassi salettennan woossana mala, Yesuusi etassi leemisuwaa odiiddi, 2 “Issi kataman Xoossaassi yayyenna qassi asassikka yeellatenna issi daannai de7ees. 3 He kataman issi am77e maccaasiyaa de7iyaara he daannaakko ya yaada, ‘Taaninne ta baarigaarai mootettiyo yohuwaa taassi pirdda’ yaagausu. 4 “Daannai daro wodiyaasappe iyyo pirddennan ixxiis; shin ba wozanan qoppiiddi, ‘Taani Xoossaassi yayyennan woi asassi yeellatennan ixxikkonne, 5 ha am77e maccaasiyaa tana waissiyo gishshau, qassi ubba wode ya yaada tana daafurssenna mala, iyyo pirddana’ giis” yaagiis. 6 Qassikka Godai, “He makkala daannai giidoogaa siyite. 7 Yaatin bana maaddana mala, gallassinne qammi baakko waassiya doorettida asaassi Xoossai pirddennee? I etassi eesuwan zaarennee? 8 Taani inttessi odiyoogee aibee giikko, i eesuwan etassi pirddana; shin Asa Na7ai yiyo wode, ha sa7an ammano demmanee?” yaagiis.



^ (1 Tas. 5:17) Ubba wode Xoossaa woossite.



^ (1 PHe. 5:7) I intteyyo qoppiyo gishshau, inttena hirggissiya ubbabaa a bolli olite.



^ (Yaaq. 2:22) A ammanoinne a oosoi issippe oottidoogaanne a ammanoi a oosuwan polettidoogaa be7ikkii?



^ (Yoh. 14:1) Yesuusi erissiyo ashkkarata, “Intte wozanai hirggoppo; Xoossaa ammanite; tanakka ammanite.



^ (Gal. 2:20) Taani Kiristtoosaara a masqqaliyaa bolli misimaariyan xishettada kaqettaas; simmi, ha77i paxa de7iyaagee tana gidikke. SHin Kiristtoosi ta giddon de7ees; taani ha77i de7iyo de7oi, tana siiqidi, ta gishshau, ba huuphiyaa immida Xoossaa Na7an de7iya ammanuwaana.



^ (Roo. 8:32) I harai atto ba Na7aakka waayiyaappe guyye ashshibeenna; shin a nuuyyo ubbaayyo aattidi immi aggiis. I ba Na7aa immidaagee qassi nuuyyo ubbabaa coo immennee?



^ (Roo. 8:38, 39)  39 Aissi giikko, haiqo gidin, de7o gidin, kiitanchchata gidin, haariyaageeta gidin, ha77i de7iyaagaa gidin, sinttappe yaanaagaa gidin, wolqqaamata gidin, bolla saluwaa gidin, garssa sa7aa gidin, ai mereta gidinkka, Kiristtoos Yesuusan de7iya Xoossaa siiquwaappe nuna shaakkanau danddayennaagaa taani eraas.



^ (Efi. 1:7) Nuuni Xoossaa aaro kehatettaa daruwaadan, Kiristtoosa sunttan wozettida; hegan Xoossai nu nagaraa atto giis.



^ (2 Tas. 2:16, 17)  17 Nu Godai Yesuus Kiristtoosi ba huuphen qassi Xoossai, nu Aawai nuna siiqidi, ba aaro kehatettan nuuyyo merinaa danddayaanne sinttappe ekkana giyo lo77o ufaissaa immidaagee, inttena minttetto; qassi intte lo77obaa ubbaa oottanaadaaninne haasayanaadan, inttena minttetto.



^ (Ibr. 4:15, 16) Aissi giikko, nu qeese ubbatu halaqai nuuni daafuriyo wode nuuyyo qarettanau danddayees; nagara i oottibeennaagaappe attin, nunadan ubbabankka paacettiis. 16 Simmi nuna koshshiyo wode maaddiya maarotettaa ekkanaunne aaro kehatettaa demmanau, aaro kehatettai de7iyoosaa Xoossaa araataakko, yayyennan shiiqoos.



^ (Ibr. 10:19-22) Simmi ta ishatoo, nuuni Yesuusa suuttaa baggaara Ubbaappe Aadhdhiya Geeshsha Sohuwaa gelanau nuuyyo xalatettai de7ees. 20 Kiristtoosi nuuyyo ooratta ogiyaanne de7o ogiyaa magalashuwaa baggaara, hegaa giyoogee ba bollaa baggaara dooyiis. 21 Nuuyyo Xoossaa keettan sunttettida gita qeesee de7iyo gishshau, 22 Nuuni suure wozanaara, tumu ammanuwaara, iitabaa zoriya wozanaappe geeyida wozanaaranne qassi xillo haattan meecettida bollaara Xoossaakko shiiqoos.



^ (Luq. 22:40) He sohuwaa gakkidi, “Paaciyan intte gelennan attana mala, Xoossaa woossite” yaagiis.



^ (Yoh. 3:36) Na7aa ammaniya urau merinaa de7oi de7ees; shin Na7aa ammanennaagaa bolli Xoossaa hanqqoi de7anaagaappe attin, i de7o be7enna.



^ (Gal. 6:2) Issoi issuwaa toohuwaa tookkite; hegaa oottiyoogan Kiristtoosa higgiyau azazetteeta.



^ (Maa. 24:45) “Yaatin, ba so asau qumaa koshshiyo wodiyan immana mala, a godai sunttido ammanettida wozannaama ashkkari oonee?



^ (Luq. 6:47, 48) Taakko yiya ubbai qassi ta qaalaa siyidi azazettiyaagee ai mala asakko taani inttena bessana. 48 I gita ollaa bookkidi, aaho shuchchaa hiixxidi, gimbbidi, keettaa keexxida asa mala. Di7oi di77ido wode, he keettaa sugiis; shin minttidi keexxido gishshau, qaattanau danddayibeenna.



^ (Mar. 9:24) Sohuwaara na7aa aawai ba qaalaa xoqqu oottidi, “Taani ammanais; shin gujja ammananaadan, tana maaddarkkii” yaagiis.



^ (Yih. 20, 21) SHin ta dabbotoo, ubbaappe aadhdhiya geeshsha ammanuwan intte huuphiyaa keexxite; qassi Geeshsha Ayyaanaa wolqqan Xoossaa woossite. 21 Qassi nu Godai Yesuus Kiristtoosi ba maarotettan intteyyo immana merinaa de7uwaa naagiiddi, intte huuphiyaa Xoossaa siiquwan wottite.









[image: Xammaqiya Yohaannisa kaalliya naaˈˈati A qasho keettan oychchoosona]



Xammaqiya Yohaannisa Ufayttiiddi Deˈanaadan Nuna Maaddiya Leemisuwaa





NEENI gubaaˈiyan oottanawu amottikkonne, haˈˈi oottana danddayennabi deˈii? Hegee hara urawu deˈiya aawatettaa gidennan aggenna. Woy hegee issi haggaazo maataa, woykko neeni kase oottido maataa gidana danddayees. SHin, ne layttaa, sahuwaa, hiyyeesatettaa, woy soo asaa aawatettaa gaasuwan neeni haˈˈi oottana danddayiyoobay guutta. Woy dirijjitee issi issibaa laammido gishshawu, neeni daro wodiyawu oottaydda takkido issi maatan oottiyoogaa aggennan waaya aggana. Gaasoy ayba gidikkonne, Xoossawu haggaaziyoogan neeni oottanawu koyiyo ubbabaa oottennabadan neeyyo siyettana danddayees. Hegaa mala hanotatun, neeni issi issitoo hidootaa qanxxana danddayiyoogee erettidaagaa. Gidikkonne, neeni ubbatoo hidootaa qanxxennaadan, yiillotennaadan, woy lanccennaadan aybi maaddana danddayii? Neeni ufayttaydda deˈanawu ay oottana danddayay?

Nuuni waani ufayttiiddi deˈanaakko keehi koshshiya issibaa Xammaqiya Yohaannisa hanotaappe tamaarana danddayoos. Yohaannisi gita maatan ufayttiis; shin A deˈuwan gakkidabay I naagidoba waayi gidana. I haggaazuwan aattidoogaappe daro layttaa qasho keettan aattana giidi waayi qoppana. SHin, Yohaannisi ubbatoo ufayttiis; qassi I ba deˈo laytta ubban hegaadan deˈiis. A aybi maaddidee? Qassi hidootaa qanxxissiyaabay nuna gakkiyo wodekka, nuuni waani ufayttiiddi deˈana danddayiyoo?






YOHAANNISA UFAYSSIDA OOSUWAA


Hosppune 29 M.L. heeran, Yohaannisi Masee yaanaagawu asay giigettanaadan, “Saluwaa kawotettai matattido gishshau, intte nagaraappe simmite” giidi yootiyoogan Yihooway ayyo immido oosuwaa oottiyoogaa doommiis. (Maa. 3:2; Luq. 1:12-17) Daroti hegaa siyidosona. Cora asay haahosaappe yiidi I yootiyoobaa siyiis; qassi daroti bantta nagaraappe simmidi xammaqettidosona. Yohaannisi banttana xillo giidi qoppiya haymaanootiyaa kaalettiyaageeti bantta ogiyaappe simmana xayikko, eta pirdday naagiyoogaakka yayyennan yootiis. (Maa. 3:5-12) Yohaannisi Xiqimitaa 29 M.L. heeran, Yesuusa xammaqido wode I ba haggaazuwan aybippenne aadhdhiyaabaa oottiis. Hegaappe simmin, Yohaannisi yaana geetettida Masiyaa, Yesuusa harati kaallanaadan yootiis.—Yoh. 1:32-37.

Yohaannisa dumma oosuwaa xeelliyaagan Yesuusi, “Aayee uluwaappe yelettida asa ubban Xammaqiya Yohaannisappe aadhdhiya ooninne de7ibeenna” yaagiis. (Maa. 11:11) Yohaannisi ba demmido anjjuwan keehi ufayttidoogee erettidaagaa. Yohaannisaagaadan, ha wodiyan daroti gita anjjuwaa demmidosona. Ane Teera giyo issi ishaabaa beˈa. Inne A keettayiyaa Sandra 50⁠ppe dariya layttawu ubba wode haggaazuwan aattidosona. Teeri hagaadan giis: “Taani ufayssiya daro maataa ekkada oottaas. Taani aqinye, Beeteelee keettaa asa yara, dumma aqinye, woradaa xomoosiyaagaanne awuraajjaa xomoosiyaagaa gidada oottaas; qassi haˈˈi zaarettada dumma aqinye gidaas.” Xoossaassi oottiyoogee keehi ufayssiyaaba. Yihoowawu oottiyo maataa demmiyo wode nuuni keehi ufayttoos; shin Yohaannisa hanotaappe tamaariyoogaadan, nu hanotay laamettiyo wode ufayttiiddi deˈanawu baaxetana koshshees.






NEENI OOTTANAADAN YIHOOWAY IMMIDOBAAYYO UBBATOO NASHSHA


Xammaqiya Yohaannisi bawu deˈiya maataa nashshiyo gishshawu ubbatoo ufayttiis. Issi leemisuwaa beˈa. Yesuusi xammaqetti simmin, Yohaannisa haggaazoy guuxxiyoogaa doommin, Yesuusa haggaazoy dari dari biis. Yohaannisi erissiyo ashkkarati hegee eta qofissin, ayyo hagaadan giidosona: “Be7a ha77i xammaqees; asai ubbaikka akko bees.” (Yoh. 3:26) Yohaannisi zaaridi hagaadan giis: “Bullachchiyo maccaasiyaa de7iyo urai bullachchiyaagaa; he bullachchiyaagaa laggee eqqidi, i giyoogaa siyiyaagee bullachchiyaagaa haasayan daro ufaittees. Hegaa gishshau, hagee ta ufaissai polettiis.” (Yoh. 3:29) Yohaannisi bana Yesuusaara geeddarssibeenna, qassi Yesuusa oosoy aybippenne aadhdhiyo gishshawu Yohaannisi ba oosoy goˈˈenna giidi qoppibeenna. SHin, Yohaannisi ‘bullachchiyaagaa lagge’ gidiyoogaa nashshiyo gishshawu ufayttiiddi deˈiis.

Yohaannisa oosoy metiyaaba gidikkonne, A xeelay I ufayttiiddi deˈanaadan maaddiis. Leemisuwawu, Yohaannisi yelettoosappe doommidi Naaziraawe; qassi woyne eessa uyennaadan digettiis. (Luq. 1:15) “Yohaannisi xoomiiddinne woine eessa uyennan [yiis]” giidi Yesuusi I sima deˈuwaa deˈidoogaa yootiis. Hara baggaara qassi, Yesuusinne I erissiyo ashkkarati Naaziraawetuugaadan digettibookkona, qassi eti hara asaagaadan deˈana danddayoosona. (Maa. 11:18, 19) Yohaannisi mule malaata oottana xayikkonne, kase A kaalliyaageetuppe amaridaageeta gujjin, Yesuusi erissiyo ashkkarati malaatata oottidoogaa Yohaannisi eriis. (Maa. 10:1; Yoh. 10:41) Yohaannisi bana kaalliyaageeti Yesuusa kaalliyaageetuppe dummatiyoobaa keehi qoppiyoogaappe Yihooway immido oosuwaa minni oottiiddi deˈiis.

Haˈˈi Yihoowawu oottiyoobaa nuunikka xoqqu ootti xeellikko, nu ufayssaa naagana danddayoos. Qommoora denttido Teeri, “Taassi imettida oosuwaa ubbaa taani ubbatoo qoppaas” yaagiis. Ubba wode haggaazuwan oottidobaa qoppiyo wode I, “Taani keehi ufayttiyo gishshawu zilˈˈettikke” yaagiis.

Yihoowawu oottiyo ay oosoykka tumuppe dummaba gidiyoy aybissakko nuuni qoppikko, Xoossaa oosuwan kaseegaappe aaruwan ufayttana danddayoos. Hegee ‘Xoossaara issippe oottiyaageeta’ gidiyo maataa. (1 Qor. 3:9) Issi alˈˈo miishshaa ubbatoo loytti oyqqikko, he miishshay loˈˈo gididi deˈana. Hegaadan, nuuni Yihoowaara issippe oottiyoogee gita bonchcho gidiyoogaa ubbatoo qoppikko, ufayttiiddi deˈana. Nuuni nu oosuwaa hara asaa oosuwaara geeddarssokko. Nuuni oottanaadan Yihooway nuuyyo immiyo oosoy haratussi I immiyo oosuwaagaa keenaa maaddenna giidi qoppokko.—Gal. 6:4.






YIHOOWAY XOQQU OOTTI XEELLIYOOBATA UBBATOO QOPPITE


Yohaannisi ba haggaazoy daro wodiyaa takkennaagaa erennan aggenna; shin hegee eesuwan wuranaagaa waayi erana. (Yoh. 3:30) Yohaannisi Yesuusa xammaqoosappe usuppun aginaa gidiyaagee aadhdhi simmin, 30 M.Ln, Kawuwaa Heeroodisi Yohaannisa qashissiis. Yohaannisi likke gididabaa yootiyoogaa aggibeenna. (Mar. 6:17-20) He laamettida ubbaban ufayttiiddi deˈanaadan A maaddidabay aybee? I ayyaanaabaa ubbatoo qoppiis.

Yohaannisi qashuwan deˈiyo wode, I Yesuusa haggaazoy aakkiyoogaa siyiis. (Maa. 11:2; Luq. 7:18) Yohaannisi Yesuusi Mase gidiyoogaa ammaniis; shin Masee oottanaagaa Geeshsha Maxaafay yootiyo ubbabaa Yesuusi waati polana danddayii giidi I qoppennan waayi aggana. Masee kawo gidiyo gishshawu, Yesuusa haaroy mata wode doommaneeshsha? Hegee Yohaannisi qashuwaappe birshshettanaadan oottanddee? Yohaannisi Yesuusi oottanabaa gujjidi eranawu koyiis; hegaa gishshawu Yesuusa, “Yaanaagee neneeyye? Woikko nuuni haraa naaganee?” giidi oychchanaadan I ba erissiyo ashkkaratuppe naaˈˈata kiittiis. (Luq. 7:19) Yaatin Yesuusi eti Yohaannisakko guyye simmi biidi hagaadan gaanaadan yootiis: “Qooqeti xeelloosona; wobbeti hemettoosona; inchchirichchai oiqqidoogeeti paxoosona; tulleti siyoosona; haiqqidaageeti denddoosona; hiyyeesati wonggeliyaa mishiraachchuwaa siyoosona.” (Luq. 7:20-22) Eti guyye simmido wode, Yesuusi maalaaliyaabaa oottidi asaa pattiyoogaa eti yootiyo wode Yohaannisi loytti siyennan aggenna.

Yohaannisi eti yootidoban minettidoogee qoncce. Hegee Masiyaa xeelliyaagan odettida hiraagati Yesuusan polettiyoogaa qonccissiis. Yesuusi Yohaannisa qashuwaappe birshshissana xayikkonne, Yohaannisi ba haggaazoy hada gidennaagaa eriis. He hanotan deˈiiddikka, ufayttanawu ayyo loˈˈo gaasoy deˈees.



[image: Misoonaawe gididi oottida azinaynne machchiyaa eta kase gubaaˈiyaa laggetu biiduwaa beˈiiddi ufayttoosona]
Kumetta saˈan sabbakiyo oosuwaabaa ufayssiya oduwaa ubbatoo qoppiyoogee ufayttiiddi deˈanaadan nuna maaddana danddayees





Yohaannisaagaadan, nuuni Yihoowassi haggaaziyoogaa xallaa qoppikko, ufayssaaninne danddayan genccana danddayoos. (Qol. 1:9-11) Nuuni Geeshsha Maxaafaa nabbabiyoogaaninne hegaa wotti dentti qoppiyoogan genccana danddayoos; qassi hegee nuuni Xoossaayyo oottiyo ubbabawu goˈˈay deˈiyoogaa eranaadan nuna maaddana. (1 Qor. 15:58) Sandra hagaadan gaasu: “Geeshsha Maxaafaappe issi shemppuwaa galla galla nabbabiyoogee taani Yihoowakko shiiqanaadan maaddiis. Hegee taani tabaa giddennan, abaa qoppanaadan maaddees.” Nu ishanttinne michchontti Yihoowawu oottiyo oosuwaabaa oduwaakka nuuni ubbatoo qoppana danddayoos, hegee qassi nuuni nubaa xallaa qoppiyoogaa aggidi, Yihooway oottiiddi deˈiyo oosuwaa qoppanaadan nuna maaddana danddayees. Sandra hagaadan gaasu: “JW Brodkasting® prograamiyan aginan aginan kiyiyaabay dirijjitiyaakko shiiqidabadan qoppanaadan nuna maaddees; qassi nuuni nu oosuwan ufayttiiddi deˈanaadan hegee nuna maaddees.”

Xammaqiya Yohaannisi sabbakido qantta wodiyan, “Eelaasa ayyaanaaninne wolqqan” sabbakiis; qassi I Eelaasadan, “nu mala asa.” (Luq. 1:17; Yaaq. 5:17) Nuuni nashshiyoogaaninne Yihoowawu haggaaziiddi deˈiyoogaa xallaa qoppiyoogan A leemisuwaa kaallikko, nu deˈuwan aybi gakkikkonne nuuni Kawotettaa oosuwan ufayttiiddi deˈana danddayoos.









^ (Maa. 3:2) He wode Xammaqiya Yohaannisi asaa, “Saluwaa kawotettai matattido gishshau, intte nagaraappe simmite” yaagiiddi, Yihudaa Bazzuwan yootiiddi yiis.



^ (Luq. 1:12-17) Zakkaariyaasi hegaa be7idi, dagammidi yayyin, 13 kiitanchchai Zakkaariyaasa hagaadan yaagiis; “Yayyoppa; ne woosai siyettiis. Ne machchiyaa Elssaabeexa neessi attuma na7a yelana; neeni he na7aa Yohaannisa yaagada sunttana. 14 I yelettin, neeni daro ufaittana; haratikka ufaittana. 15 Xoossaa sinttan i gita gidana; mattoyiyaabaanne woine eessa uyenna. Biron ba aayee uluwan de7ishin, Geeshsha Ayyaanai aani kumana. 16 Israa7eela asaappe daruwaa Godaakko, eta Xoossaakko, zaarana; 17 Godaassi asaa giigissanau, aawatu wozanaa naatukko zaaranau, azazettennaageetakka xillotettaa eraassi zaaranau, Eelaasa ayyaanaaninne wolqqan Godaappe sinttaara bees” yaagiis.



^ (Maa. 3:5-12) Asai he wode Yerusalaameppe, Yihudaa biitta ubbasaappenne Yorddaanoosa giyo shaafaa heeran de7iya biitta ubbaappe akko yees. 6 Yiidi ba nagaraa paaxin, Yorddaanoosa giyo shaafan asaa xammaqiis. 7 SHin Yohaannisi daro Parisaawetinne Saaduqaaweti xammaqettanau baakko yiyaageeta be7idi, eta hagaadan yaagiis; “Ha shooshshatoo, Xoossaa hanqqoi yaana haniyaagaappe baqatana mala, Intteyyo oonee odidai. 8 Simmi intte intte nagaraappe simmidoogaa erissiyaabaa oottite. 9 Intte intte wozanan, ‘Abrahaami nu aawaa’ giidi qoppoppite. Aissi giikko, taani inttessi yootais; Xoossai ha shuchchata Abrahaamassi na7a kessanaukka danddayees. 10 Beexee miitaa xaphuwan qanxxanau giigi uttiis; lo77o aifiyaa aifenna mitta ubbai qanxxettidi, taman yegettana. 11 “Intte intte nagaraappe simmidoogaa erissanau, taani inttena haattan xammaqais; shin taappe guyyeera yiyaagee, inttena Geeshsha Ayyaanaaninne taman xammaqana. I taappe daro minnees; taani harai atto a caammaa tookkanaukka bessikke. 12 A kushiyan kattaa suraggiyo laidai de7ees. Kattaa qoxxiyo audiyaa keehi geeshshees; ba gisttiyaa gootaran qolana; shin dalaa to77enna taman xuuggana” yaagiis.



^ (Yoh. 1:32-37) Yohaannisi hagaadan yaagidi markkattiis; “Geeshsha Ayyaanai saluwaappe haraphphedan wodhdhishiininne a bolli uttishin, taani be7aas. 33 Taani a erikke; shin haattan xammaqanau tana kiittidaagee, ‘Geeshsha Ayyaanai wodhdhidi, issi asa bolli uttishin, neeni be7ana; Geeshsha Ayyaanan xammaqanaagee a’ yaagidi taayyo yootiis. 34 Taani hegaa be7ada, Xoossaa Na7aa gididoogaa markkattais yaagiis. 35 Qassi wonttetta gallassi Yohaannisi ba erissiyo ashkkaratuppe naa77atuura issippe eqqiis; 36 eqqidi Yesuusi aadhdhishin be7idi, “Xoossaa dorssai ageeho!” yaagiis. 37 Yohaannisi erissiyo naa77u ashkkarati Yohaannisi giyoogaa siyidi, Yesuusa kaallidosona.



^ (Maa. 11:11) Taani intteyyo tumaa odais; aayee uluwaappe yelettida asa ubban Xammaqiya Yohaannisappe aadhdhiya ooninne de7ibeenna; shin saluwaa kawotettan ubbaappe laafiyaageekka appe aadhdhana.



^ (Yoh. 3:26) Eti Yohaannisakko biidi, “Tamaarissiyaagoo, Yorddaanoosa SHaafaappe hefinttan nenaara de7iyaagee, neeni abaa markkattidoogee, be7a ha77i xammaqees; asai ubbaikka akko bees” yaagidosona.



^ (Yoh. 3:29) Bullachchiyo maccaasiyaa de7iyo urai bullachchiyaagaa; he bullachchiyaagaa laggee eqqidi, i giyoogaa siyiyaagee bullachchiyaagaa haasayan daro ufaittees. Hegaa gishshau, hagee ta ufaissai polettiis.



^ (Luq. 1:15) Xoossaa sinttan i gita gidana; mattoyiyaabaanne woine eessa uyenna. Biron ba aayee uluwan de7ishin, Geeshsha Ayyaanai aani kumana.



^ (Maa. 11:18, 19) Aissi giikko, Yohaannisi xoomiiddinne woine eessa uyennan yin eti, ‘A bolli xalahee de7ees’ yaagidosona. 19 Taani, Asa Na7ai, maiddanne uyaidda yin, eti tana, ‘Ha yoraanne woine eessaa uyiyaagaa be7ite; giiraa ekkiyaageetuuranne nagaranchchatuura siiqettees’ yaagoosona; shin Xoossaa aadhdhida eratettai ba oosuwan tuma gididi beettees” yaagiis.



^ (Maa. 10:1) Yesuusi ba tammanne naa77u erissiyo ashkkarata xeesidi, eti tuna ayyaanaa kessana mala, qassi hargge ubbaanne saho ubbaa pattana mala, etayyo maataa immiis.



^ (Yoh. 10:41) Daro asai Yesuusakko yiidi, “Yohaannisi wolqqaama malaata oottibeenna; shin i ha bitaniyaabaa haasayidobai ubbai tuma” yaagidosona.



^ (1 Qor. 3:9) Nuuni Xoossaassi issippe oottiya a oosanchchata gidiyo gishshau intte a shooqa. Qassikka intte Xoossaa keetta.



^ (Gal. 6:4) SHin asai ubbai huuphiyan huuphiyan ba oosuwaa paacco; hegaappe guyyiyan, hara asaagaara giigissennan, ba huuphe ooso xalaalan ceeqettiyoobaa demmana.



^ (Yoh. 3:30) I gitatana bessees; taani qassi guuxxana bessees” yaagiis.



^ (Mar. 6:17-20) Aissi giikko, Heeroodisi ba ishaa Piliphphoosa machchiyo Heeroodiyaado ekki wottiis; Heeroodisi i gishshau, ba huuphen asa kiittidi, Yohaannisa oittidi, qashissi wottiis. 18 Aissi giikko, Yohaannisi Heeroodisa, “Neeni ne ishaa machchiyo ekkanau bessenna” yaagi wottiis. 19 Heeroodiyaada Yohaannisau uluwan morkkiyaa oiqqada a worissanau koyaasu; shin danddayabeikku. 20 Yohaannisi xillo asanne geeshsha asa gididoogaa Heeroodisi erido gishshau, ayyo yayyidi, loitti naagi wottiis; Yohaannisi giyoobaa siyidi, ba wozanan keehi metootiiddikka abaa ufaissan siyiis.



^ (Maa. 11:2) Xammaqiya Yohaannisi qasho keettan de7iiddi, Yesuusi oottidobaa siyidi, ba erissiyo ashkkaratuppe akko kiittidi,



^ (Luq. 7:18) Yohaannisi erissiyo ashkkarati hegaa ubbaa Yohaannisassi yootidosona.



^ (Luq. 7:19) Yohaannisi ba erissiyo ashkkaratuppe naa77aa baakko xeesidi, “Yaanaagee neneeyye? Woikko nuuni haraa naaganee?” yaagidi, eti oichchana mala, Yesuusakko kiittiis.



^ (Luq. 7:20-22) Kiittin eti akko yiidi, “‘Yaanaagee neneeyye? Woikko nuuni haraa naaganee?’yaagidi oichchana mala, Xammaqiya Yohaannisi nuna neekko kiittiis” yaagidosona. 21 He gallassi Yesuusi daro harggissidi, paxa kaa7iya sahuwaappenne iita ayyaanaappe daro asaa pattiis. Qassi daro qooqe asaa xeelissiis. 22 Yesuusi zaaridi, “Biidi intte be7idoogaanne siyidoogaa Yohaannisassi yootite; qooqeti xeelloosona; wobbeti hemettoosona; inchchirichchai oiqqidoogeeti paxoosona; tulleti siyoosona; haiqqidaageeti denddoosona; hiyyeesati wonggeliyaa mishiraachchuwaa siyoosona.



^ (Qol. 1:9-11) Hegaa gishshau, nuuni qassi hegaa siyido gallassaasappe doommidi, Xoossai intteyyo ba sheniyaa eriyo eratettaa, Xoossaa Ayyaanai immiyo aadhdhida eratettaaranne akeekaara issippe kunttidi immanaadan, ubba wode balennan Xoossaa woossoos. 10 Hegaappe guyyiyan, Godai koyiyoogaadan intte de7anaunne, ubba wode a ufaissiyaabaa oottanau danddayana; intte oottiyo lo77o ooso ubban intte de7oi go77aara de7iyaagaa gidana; qassi Xoossaa eriyoogan intte diccana. 11 Intte ubbaban ufaissan genccanaadaaninne danddayanaadan, Xoossai ba bonchchuwaa gitaadan immiyo wolqqa ubban minnite.



^ (1 Qor. 15:58) Taani siiqiyo ta ishatoo, hegaa gishshau, qaaxxennan minnidi eqqite. Intte daafurai Godaa baggaara mela gidennaagaa eridi, ubba wode Godaa oosuwaa azallennan oottite.



^ (Luq. 1:17) Godaassi asaa giigissanau, aawatu wozanaa naatukko zaaranau, azazettennaageetakka xillotettaa eraassi zaaranau, Eelaasa ayyaanaaninne wolqqan Godaappe sinttaara bees” yaagiis.



^ (Yaaq. 5:17) Eelaasi nu mala asa. Irai sa7an bukkennaadan, i minttidi, Xoossaa woossiis; woossin heezzu laittanne usuppun agina sa7an irai bukkibeenna.








Jw Library Giddooninne Jw.Org Saytiyan Deˈiyaabata





SO ASAA MAADDIYAABAA

Ushshaa Xeelliyaagan Naatuura Haasayiyoogaa

Yelidaageeti ushshaa xeelliyaagan bantta naatuura awude, qassi waatidi haasayana koshshii?

Amaarattuwan, AQO DEˈUWAA & SO ASAA >NAATA DICHCHIYOOGAA giyaagaa xeella.

HAGAA GIIGISSIDAY DEˈII?

Paylet Wel Giyo Molee Ba Gogaa Waati Geeshshiyaakko

Saynttistteti paylet wel giyo moliyaa gogaa milatiyaabaa medhdhanawu halchchiyoy aybissee?

Amaarattuwan, SAYNISIYAA & GEESHSHA MAXAAFAA >GIIGISSIDAY DEˈII? giyaagaa xeella.

^ MENT. 2 (Oos. 16:16-40) Nuuni Xoossaa woossiyoosaa biishin, iita ayyaanai i bolli de7idi kaayissiyo issi aille na7iyaa nunaara gaittaasu; he na7iyaa kaayada daro miishshaa ba godatussi demmaasu. 17 Gaittada PHauloosanne nuna kaallaidda, “Hageeti inttessi attana ogiyaa yootiyaageeti, Ubbaappe Bolla Xoossaa ailleta” gaada qaalaa xoqqu oottada haasayaasu. 18 Ubba gallassi hegaadan gausu; shin PHauloosi yiillotidi guyye simmidi, he iita ayyaanaa, “Neeni ippe kiyana mala Yesuus Kiristtoosa sunttan nena azazais” yaagiis; sohuwaarakka iita ayyaanai ippe kiyi aggiis. 19 SHin i godati bantta miishshaa demmana ogee xayidoogaa be7idi, PHauloosanne Sillaasa oiqqidi, giyaa sohuwan de7iya daannatu sintti goochchidosona. 20 Daannatu sintti eta efiidi, “Hageeti Aihuda asa gidiiddi, nu katamaa asaa daro waissoosona. 21 Nuuni Roome biittaa asa gidiiddi, ekkanaunne oottanau woga gidennabaa tamaarissoosona” yaagidosona. 22 Asai issi baggi gididi, PHauloosa bollinne Sillaasa bolli denddiis; daannatikka eta maayuwaa qaari ekkidi, gatiman eta shocana mala azazidosona. 23 Eta daro wadhdhidoogaappe guyyiyan, qasho keettan yeggidosona. Qasho keettaa naagiyaageekka eta mintti naaganaadan azazidosona. 24 Azazin qasho keettaa naagiyaagee he azazuwaa ekkidi, PHauloosanne Sillaasa qasho keettaassi qol77o gelissiis; eta gediyaakka mittaara gatti daraxidi qachchiis. 25 SHin qamma bilahe gidiyo heeran PHauloosinne Sillaasi Xoossaa woossiiddi, mazamuriyaa yettan Xoossaa galatoosona; galatishin qashuwaasai eti giyoobaa siyees. 26 Qasho keettaassi xaphoi qaaxxana gakkanaassi akeekennan biittai daro qaaxxiis; sohuwaarakka penggee ubbai dooyetti aggin, qashettida asa ubbaa sanssalatai birshshetti wodhdhiis. 27 Qasho keettaa naagiyaagee xiskkuwaappe beegottiyo wode, qasho keettaa penggee ubbai dooyettidaageeta be7idi, qashuwaasai kessi ekkidi biichchidobaa ayyo milatin, bana woranau qoppidi, bisuwaa ekkiis. 28 SHin PHauloosi qaalaa xoqqu oottidi “Neeni nena qohoppa; aissi giikko, nuuni ubbaikka hagan de7oos” yaagiis. 29 Qasho keettaa naagiyaagee xomppiyaa woossi ekkidi, eesuwan qol77o woxxiis; kokkoriiddi PHauloosa sinttaaninne Sillaasa sinttan gufanniis; 30 eta kare kessidi, “Ta godaatoo, taani attanau ai oottana bessii?” yaagiis. 31 PHauloosinne Sillaasi a, “Godaa Yesuus Kiristtoosa ammana; neeni attana; ne so asaikka” yaagidosona. 32 Eti ayyoonne a son de7iya ubbaassi Godaa qaalaa yootidosona. 33 Qammi he saatiyankka qasho keettaa naagiyaagee eta efiidi eta masunttaa meecciis; sohuwaarakka ba so asaa ubbaara xammaqetti aggiis. 34 PHauloosanne Sillaasa pude ba soo efiidi, etassi qumaa aattiis; i ba so asaa ubbaara Xoossaa ammanido gishshau, ufaittiis. 35 Wonttin daannati, “He asata birshsha” yaagidi, polise halaqata akko kiittidosona. 36 Kiittin qasho keettaa naagiyaagee, “Intte birshshettana mala, daannati tau kiittidosona; simmi ha77i kiyidi sarotettan biite” yaagidi he kiitaa PHauloosassi yootiis. 37 SHin PHauloosi he polise halaqata, “Nuuni Roome biittaa asa gidishin, eti nuna pirddi bainnan asaa sinttan wadhdhidi, qasho keettan yeggidosona. Ha77i nuna geeman kessi yeddiyoonaa? Hanenna; eti bantta huuphen yiidi, nuna kessona” yaagiis. 38 Polise halaqati daannatussi hegaa yootin, PHauloosinne Sillaasi Roome biittaa asa gididoogaa siyido wode, yayyidosona. 39 Hegaa gishshau, daannati yiidi eta, “Nuuni inttena naaqqida” giidosona. Qasho keettaappe kare eta kessidi, katamaappe kiyidi baana mala woossidosona. 40 PHauloosinne Sillaasi qasho keettaappe kiyidi, Lidiyaa soo biidosona; yaani ishanttuura gaittidi, eta minttettidi hegaappe biidosona.






^ ***sjj mazamure 128 Wurssettaa Gakkanaashin Gencciyoogaa***
MAZAMURE 128
Wurssettaa Gakkanaashin Gencciyoogaa
(Maatiyoosa 24:13)
1. Xoossaa Qaalay yootiyo ubbay
Genccanawu maaddiyaabaa.
Intte tamaari dosobay
Tumu naqaashay diyoobaa.
Xoossaa gallassaa qoppiiddi,
Ammanuwan minni diite.
Suure di minni eqqite;
Paaciyan intte geeyana.
2. Koyro siiquwaa naagi diite,
Xayana danddayees.
Paacee gakkiyaabaa gidinkka,
Genccite qohikkokka.
Ayba paacee gakkikkonne,
Siriyaa yashshaa aggite.
Yihooway purddiyaa kessi bessees,
Awudekka i matan dees.
3. Bashshaappe attana ubbay
Gencci deˈiya asaa.
Xayennaadan xaafettana,
Etawu ubbaayyo sunttay.
Yaakko genccanawu murttite;
Genccay ba oosuwaa polo.
Intte Yihoowan nashettana;
Poocammi ufayttana.
(Qassi Ibr. 6:19; Yaaq. 1:4; 2 PHe. 3:12; Ajj. 2:4 xeella.)



^ ***sjj mazamure 79 Eti Minni Eqqanaadan Tamaarissite***
MAZAMURE 79
Eti Minni Eqqanaadan Tamaarissite
(Maatiyoosa 28:19, 20)
1. Yihoowa’saa nuuni tamaarissin,
Dicciyoogan nu ufayttoos.
Minnidi eti tuman diyoode,
I eta keehi maaddiis.
(AZMAACHIYAA)
Yihoowa hay nu woosaa siya;
Hayyanaa ne eta naaga.
Nu Yesuusa sunttan woossoos: Eta mintta;
Ubbaykka minni eqqona.
2. Ammanuwaa paacee eta gakkin,
Ubbatoo nu woossida.
Nu eta tamaarissin, maaddin,
Minniyoogee etawu anjjo.
(AZMAACHIYAA)
Yihoowa hay nu woosaa siya;
Hayyanaa ne eta naaga.
Nu Yesuusa sunttan woossoos: Eta mintta;
Ubbaykka minni eqqona.
3. Xoossaynne Naˈay zemppo gidin,
Etikka xali daana.
Genccidi, azazetti diidi,
Demmona mer’naa deˈuwaa.
(AZMAACHIYAA)
Yihoowa hay nu woosaa siya;
Hayyanaa ne eta naaga.
Nu Yesuusa sunttan woossoos: Eta mintta;
Ubbaykka minni eqqona.
(Qassi Luq. 6:48; Oos. 5:42; Pili. 4:1 xeella.)






^ ***g04 10/22 pp. 11-12 Taught From Childhood to Love God***
Oppressed by the Communists
In 1947, under the influence of Communist policy and the Orthodox Church, the authorities began persecuting Jehovah’s Witnesses in Moldova. Agents of what was later called the KGB, as well as local police, would come to our home and ask us who were taking the lead in our preaching work, where the literature was coming from, and where we met for worship. They said they were going to stop the activity of Jehovah’s Witnesses, who, they claimed, “thwart the development of Communism in the country.”
By this time Father, a well-educated man, had also come to love Bible truth deeply. Both he and Grandfather knew how to answer interrogators so as not to betray our Christian brothers and sisters. They both were courageous and loving men who cared for the welfare of fellow believers. Like them, Mother always remained calm and composed.
In 1948, Father was arrested and taken away. We were never informed of the charges against him. He was sentenced to seven years in a maximum-security prison and to an additional two years of exile. Eventually, he was sent to the Magadan region in the far northeast of Russia, well over 4,000 miles [7,000 km] from our home. We did not see each other for nine years. It was difficult to live without a father, but Grandpa was a real support for me.
Sent Into Exile
On the night of June 6, 1949, two soldiers and an officer invaded our home. They said that we had two hours to leave the house and get into their vehicle. No further explanation was given. They simply told us that we were being exiled and would never return. So, along with Mother, Grandpa, Grandma, and fellow believers, I was sent to Siberia. I was only 13. After a few weeks, we found ourselves in the marshlands of the taiga, amid impenetrable forests. How different this was from my native surroundings, which I loved so dearly! Sometimes we would cry. Yet, we were confident that Jehovah would never forsake us.
The small village that we were taken to consisted of ten log huts. Other Witnesses were exiled to different villages throughout the taiga. To frighten the local people, as well as prejudice them against us, the authorities said that the Witnesses were cannibals. Soon, however, the people realized that this was a lie and that there was no need to fear us.
For the first two months after our arrival, we were accommodated in an old hut. But we needed to build a more suitable dwelling before the arrival of harsh winter weather. Grandpa and Grandma helped Mother and me make a primitive shelter, half above ground and half below. We lived there for over three years. We were forbidden to leave the village without permission, and permission was never given.
In time, I was allowed to attend school. Since my religious views differed from those of the others there, teachers and fellow students often asked me questions. Grandfather’s eyes would shine when I came home and told him how I was able to explain our beliefs.
A Little More Freedom
After the death of the dictator Stalin in 1953, our life improved a bit. We were allowed to leave the village. This made it possible for us to associate with fellow believers and attend meetings in villages where other Witnesses had been exiled. To avoid attracting attention, we met in small groups. To get there, we walked up to 20 miles [30 km], at times in knee-deep snow and in temperatures of 40 degrees below zero. The following day, we would make the long trek home. En route, we would eat a pickle and a few lumps of sugar. Yet, how happy we were, like David of old!​—Psalm 122:1.









^ ***sjj mazamure 106 Siiqiyaageeta Gidanawu Baaxetiyoogaa***
MAZAMURE 106
Siiqiyaageeta Gidanawu Baaxetiyoogaa
(1 Qoronttoosa 13:1-8)
1. Qonccissanawu a eeshshaa ubbaa
Ziqqi giidi woossoos, nu Xoossaa.
SHin he ubbaappekka aadhiyaabay
A ayyaanan nu demmiyo siiquwaa.
Qara, erancha, xala gidin,
Nu siiqoy irxxikko ay maaddii?
Oosoy, haasayay geeshshi bessiyo,
Tumu siiqoy daanaadan woossoos.
2. Siiqoy immiya keha’sa oottees
Baappe aattidi harawu qoppees.
Siiqoy ixuwaa mule qoppenna,
Ishantta maarees Yesuusadan.
Qohiyoode danddayanawu maaddees,
Siiqoy minniyoode deexuwaa tookkees.
Paacciya ubbaban siiqoy xoono;
I ubbaa danddayees kunddenna.
(Qassi Yoh. 21:17; 1 Qor. 13:13; Gal. 6:2 xeella.)



^ ***sjj mazamure 17 ‘Ta Koyays’***
MAZAMURE 17
‘Ta Koyays’
(Luqaasa 5:13)
1. Xoossaa Naˈay, kehay ashkkee
Siiquwaa daruwan saluwaappe yiis.
Odoban oottoban
I siiqiis kehiis;
Bawu diya wode ubban maaddiis.
Tulliyaa qooqiyaa ubbaa pattiis
Hiyyeesatu ubbawu qoppees.
Ba kawotawu ammanetti oottiis
Ba dosan yaagiis: ‘Ta koyays.’
2. Nuuni oottiyooban ubbatoo
A kaallana gi baaxetoos.
Demmiyo ubbawu kehoos
Etawu qarettoos;
Azazuwaa eta tamaar’ssoos.
Nu laggeta metuwan maaddoos;
Odiyooban oottiyooban siiqoos.
Amˈˈeti hiyyeesati oychikko,
Sohuwaara giite: ‘Ta koyays.’
(Qassi Yoh. 18:37; Efi. 3:19; Pili. 2:7 xeella.)









^ MENT. 11 (1 Qor. 13:1-13) Taani asa qaalaaninne kiitanchcha qaalan haasayikkokka taassi siiqoi xayikko, ta haasayai kilddi giya daala mala; woikko chachachi giya shappo mala. 2 Hananabaa yootiyo imoi taassi de7iyaakkokka, taani geema yoho ubbaanne eratetta ubbaa eriyaakkokka, qassi deriyaa harasaa efiyo ammanoi taassi de7iyaakkokka, siiqoi xayikko, taani aibanne gidikke. 3 Taassi de7iyaabaa ubbaa hiyyeesata mizanau immiyaakkokka harai atto, ta bollaa taman xuugganau aatta immiyaakkokka siiqoi xayikko, tana ainne go77enna. 4 Siiqoi danddayanchcha. Siiqoi kehees. Siiqoi qanaatenna. Ceeqettenna; qassi otorettenna. 5 Siiqoi baassi bessennabaanne oottenna. Uuzettenna. Yiillotenna. Siiqoi naaqettidobaakka paidenna. 6 Siiqoi tumatettan ufaittiyoogaappe attin, wordduwan ufaittenna. 7 Siiqoi ubbabaa danddayees. Ubbabaikka hanana giidi, ufaissan naagees. Ubbabaa genccees. 8 Siiqoi mulekka xayenna. SHin hananabaa yootiyoogeekka xayana. Dumma dumma qaalan haasayiyoogeekka attana. Eratettaikka xayana. 9 Aissi giikko, nuuni eratettaappe baggaa ereettees; hananabaa yootiyoogaappekka baggaa yooteettees. 10 SHin kumettai yiyo wode, baggai xayana. 11 Taani naatettan de7iyo wode, na7adan haasayais. Na7adan qoppais. Qassi na7adankka akeekais. Wodalla gidido wode, naatetta hanuwaa xaissaas. 12 Nuuni ha77i be7iyoogee heregan be7iyo lem77i lem77iya mera mala; shin he wode nuuni nu aifiyan qoncciyan be7ana. Ha77i taani eratettaappe baggaa erais; shin Xoossai tana wurssidi eriyoogaadan, he wode taanikka wurssa erana. 13 SHin hegaa gidikko, ammanoi, hanana giidi ufaissan naagiyoogeenne siiqoi, hageeti heezzai minnidi de7oosona. De7inkka hageetuppe aadhdhiyaagee siiquwaa.






^ ***sjj mazamure 67 “Qaalaa Yoota”***
MAZAMURE 67
“Qaalaa Yoota”
(2 Ximootiyoosa 4:2)
1. Xoossay ha wodiyan azaziis;
Nuuni naagana azazuwaa immiis.
Yootanawu ubbatoo giigetta
Ne wozanan diya hidootaa gaasuwaa.
(AZMAACHIYAA)
Qaalaa yoota
Ubbay siyana mala!
Sabbaka,
Wurssettay mati yaana.
Sabbaka,
Ashkketa loytta maadda.
Sabbaka
Biitta ubban!
2. Metiya wodeekka gakkana;
Eqettiya asay nuna borana.
Asawu yootanawu yayyikkonne,
Nu wolqqaama Xoossan ammanettoos.
(AZMAACHIYAA)
Qaalaa yoota
Ubbay siyana mala!
Sabbaka,
Wurssettay mati yaana.
Sabbaka,
Ashkketa loytta maadda.
Sabbaka
Biitta ubban!
3. Injjetiya wodiyaa beˈana,
Nu tamaar’ssana koshshiyoodee daana.
Deˈuwaa ogiyaabaa nu awaajjoos
Xoossaa Yihoowa sunttaa nu bonchissoos.
(AZMAACHIYAA)
Qaalaa yoota
Ubbay siyana mala!
Sabbaka,
Wurssettay mati yaana.
Sabbaka,
Ashkketa loytta maadda.
Sabbaka
Biitta ubban!
(Qassi Maa. 10:7; 24:14; Oos. 10:42; 1 PHe. 3:15 xeella.)



^ ***sjj mazamure 57 Asa Ubbawu Mishiraachuwaa Yootiyoogaa***
MAZAMURE 57
Asa Ubbawu Mishiraachuwaa Yootiyoogaa
(1 Ximootiyoosa 2:4)
1. Xoossay asaa somˈˈo xeellennaagaa;
Nuunikka a milatana koyoos.
I asa ubbaa ashshana koyees;
A asa gidana mala shoobbees.
(AZMAACHIYAA)
Heeray awanne gidin,
Eta somˈˈuwaa xeellennan,
Asa ubbawu Xoossaa qaalaa yootoos.
Nu etawu qarettidi,
A dabbo gidanaadan
Ubba biittaa asawu hegaa yootoos.
2. Awaanee oonee giidi qoppennan,
Mish’raachuwaa yootiyoogaa nu aggokko.
Yihooway eta wozanaabaa beˈees—
Keehippe koshshiya waannabay hegaa.
(AZMAACHIYAA)
Heeray awanne gidin,
Eta somˈˈuwaa xeellennan,
Asa ubbawu Xoossaa qaalaa yootoos.
Nu etawu qarettidi,
A dabbo gidanaadan
Ubba biittaa asawu hegaa yootoos.
3. Alamiyaa agganawu koyiya ubbaa
Yihooway hammu giidi mokki ekkees.
Hegaa erenna asawu nu odoos;
He mish’raachuwaa asa ubbawu yootoos.
(AZMAACHIYAA)
Heeray awanne gidin,
Eta somˈˈuwaa xeellennan,
Asa ubbawu Xoossaa qaalaa yootoos.
Nu etawu qarettidi,
A dabbo gidanaadan
Ubba biittaa asawu hegaa yootoos.
(Qassi Yoh. 12:32; Oos. 10:34; 1 Xim. 4:10; Tii. 2:11 xeella.)









^ ***sjj mazamure 38 I Nena Minttana***
MAZAMURE 38
I Nena Minttana
(1 PHeexiroosa 5:10)
1. Xoossay halchidi ba tumaa nena sissiis
Xumaappe pooˈuwawu yaanaadan xeesiis.
Neeni a koyada suurebaa oottanawu,
Wozanappe amottiyoogaa beˈiis.
Ne a sheniyaa polanaassi woossin,
Nena maaddiis, i awudekka maaddees.
(AZMAACHIYAA)
Xoossay Yesuusa suuttan
nena babaa oottiis.
I nena loyttana,
tumakka minttana.
I nena maaddana, qassi
nena naagana.
Ee, nena loyttana;
tumakka minttana.
2. Xoossay siiqiyo Naˈaa ne gishshawu gi immiis;
Nena maaddana, minttana koyees.
Siiqiyo mexi issi Naˈaa niyo immikko,
I nena minttanaagaa siroppa.
Ne ammanuwaanne siiquwaa dogenna;
I baageeta ubbatoo naagana.
(AZMAACHIYAA)
Xoossay Yesuusa suuttan
nena babaa oottiis.
I nena loyttana,
tumakka minttana.
I nena maaddana, qassi
nena naagana.
Ee, nena loyttana;
tumakka minttana.
(Qassi Roo. 8:32; 14:8, 9; Ibr. 6:10; 1 PHe. 2:9 xeella.)



^ ***sjj mazamure 90 Issoy Issuwaa Minttettite***
MAZAMURE 90
Issoy Issuwaa Minttettite
(Ibraawe 10:24, 25)
1. Yihoowawu aqi awu oottanaadan
Issoy issuwaa minttettiyoode,
Nu siiqoynne dabbotay minnees;
Issippetettan saro doos.
Xoossaa asaa giddon diya siiqoy
Genccanaadan ubbaa maaddees.
Nu gubaaˈee naagettiyo qato,
Yan nu aynne hirggennan doos.
2. Bessiya wodiyan haasayo qaalay
Siyiyoode keehi minttettees!
Siiqiyoonne ammanettiyo laggee
Nuna minttettiyaabaa yootees.
Hidootan halchuwan maayiya’saara
Hashiyan oottiyoogee ufayssees!
Issoy issuwaa kaafanawu koyoos,
Metiyaaban ubbaakka maaddoos.
3. Yihoowa gallassay matidoogaa
Ammanuwaa ayfiyan beˈiyoode,
Nu ogiyaappe wora beennaadan
Issippe shiiqana koshshees.
Yihoowa’saara issippetettan,
Mer’nawu haggaazanawu koyoos.
Yaakko ammanetti daanaadan,
Issoy issuwaara minettoos.
(Qassi Luq. 22:32; Oos. 14:21, 22; Gal. 6:2; 1 Tas. 5:14 xeella.)



^ ***w18 Masqqala sin. 8-11 Cimida Kiristtaanetoo—Intte Ammanettiyoogaa Yihooway Nashshees***
Cimida Kiristtaanetoo—Intte Ammanettiyoogaa Yihooway Nashshees
KUMETTA saˈan deˈiya cimati Xoossaa asaa giddon banttawu imettida oosuwaa nashshoosona. Eti nu ubbaassi gita anjjo! Gidikkonne, mata wode laamettidabay deˈees. Ceeggida cimati amarida gita aawatettaa yelaga cimatuyyo sheedhdhanaadan odettiis. Ayba ogiyan?
Ooratti giigida issibay woradaa xomoosiyaageetinne deriyan tamaarissiyaageeti etawu layttay 70 gidiyo wode he oosuwaa aggiyoogaa. Qassi layttay 80 gidido cimati, Macara Biiruwaa Konttiyaa shiishshiyoogaa woy gubaaˈe cimata shiishshiyoogaa mala dumma dumma aawatettaa yelaga cimatuyyo sheedhdhoosona. Hegaadan laamettidoogan he siiqo cimati waanidonaa? Eti Yihoowawunne A dirijjitiyawu ammanettidosona!
Macara Biiruwaa Konttiyaa shiishshiyaagaa gididi 49 gidiya layttaa oottida Keni, “Taani ha kuuyettidabaa muleera maayaas” yaagiis. I gujjidi hagaadan giis: “Taani issi gallassi maallado hegaa eranaappe kase, issi yelaga ishay shiishshiyaagaa gididi oottana koshshiyoogaa qonccissada Yihoowa woossaas.” Keni yootidobay ammanettidi oottiya kumetta saˈan deˈiya cimidaageeti yootiyoobaara issi mala. Eti bantta ishanttuyyo haggaaziyoogaa dosiyo gishshawu, koyro guuttaa azzanidoogee qoncce.
Ba gubaaˈiyan cimata shiishshiyaagaa gididi oottida Esperandu, “Hegee tana guuttaa azzanttiis” yaagiis. SHin I hagaadan giis: “Payyatettay guuxxi guuxxi biyo gishshawu tawu daro wodiyaa koshshees.” Esperandu haˈˈikka Yihoowawu ammanettidi ootteesinne ba gubaaˈiyawu anjjo; hegaadaana giidi nuuni qoppana danddayoos.
Hara haggaazuwaa doommida, daro wodiyawu yuuyi xomoosidaageetubaa shin? Yuuyi xomoosiyaagaa gididi 38 layttawu haggaazida Alani, “Taani hegaa siyido wode dagammaas” yaagiis. Gidikkokka, I he oosuwawu yelagata loohissiyoogee goˈˈiyoogaa akeekiis; qassi I ammanettidi haggaaziyoogaa aggibeenna.
Yuuyi xomoosiyaagaanne deriyan tamaarissiyaagaa gididi muleera 40 layttawu oottida Raasili, inne A machchiyaa koyro azzanidoogaa yootiis. “Nu maatay nuuni keehi nashshiyooba; qassi nuuyyo wolqqay deˈiyaabadan qoppida.” Raasilinne A machchiyaa demmido loohissuwaanne eraa bantta gubaaˈiyan goˈettoosona; hegee etaara haggaaziya aassiyaageeti ufayttanaadan oottees.
Qommoora odettidaageetuugaadan intteyyo siyettana xayikkonne, 2 Sameelan deˈiya issi taarikee hegaadan qoppiyaageetu hanotaa intte akeekanaadan maaddana danddayees.
BA HANOTAA AKEEKIYA ASHKKE BITANIYAA
Kawuwaa Daawita naˈay Abeseloomi makkalido wodiyaa qoppa. Daawiti Yerusalaameppe baqatidi Yorddaanoosa SHaafaappe arshsho baggan deˈiya Maahinayma katamaa biis. Daawitassinne aara deˈiyaageetussi deˈuwawu koshshiya amaridabay koshshiis. Aybi hanidaakko hassayeetii?
Heezzu asati hiixxiyoobata, dumma dumma kattaanne koshshiya miishshata kehatettan ehiidosona. Etappe issoy Barzzillaaya. (2 Sam. 17:27-29) Abeselooma makkalaa teqqin, Daawiti Yerusalaame simmiyo wode Barzzillaayi A Yorddaanoosa gakkanawu moyssiis. Yerusalaame I baanaadan Daawiti A oychchiis. Barzzillaayi “daro dure asa,” qassi kawoy immana giidobay ayyo koshshiyaaba gidenna; yaatikkonne, kawoy koshshiyaabaa ayyo immanaagaa yootiis. (2 Sam. 19:31-33) SHin Daawiti Barzzillaaya eeshshaanne I zorana danddayiyo aybanne nashshennan aggenna. Kawo keettan deˈiyoogeenne oottiyoogee gita maata gidiyoogee erettidaagaa!
Ba hanotaa akeekiya ashkke Barzzillaayi bawu layttay 80 gididoogaa yootiis. I gujjidi, “Taani ha77i iitaanne lo77uwaa shaakkada eranau danddayiyaanaa?” yaagiis. I giidobay woygiyoogee? Ba deˈido adussa wodiyan Barzzillaayi aadhdhida eratettaa demmidoogee erettidaba. Qassi guyyeppe Kawuwaa Robiˈaama ‘cimati’ zoridoogaadan, I he wodekka loˈˈo zoriyaa zorana danddayees. (1 Kaw. 12:6, 7; Maz. 92:12-14; Lee. 16:31) Yaatiyo gishshawu, Barzzillaayi iitaanne loˈˈuwaa shaakkiyoogaabaa yootidoy cimatettay A bolli gattidobaa gidennan aggenna. I malˈˈuwaa masuhuwaa shaakkiyoogaaranne siyiyoogaara gayttidaagan cimatettay bana qohidoogaa yootiis. (Era. 12:4, 5) Hegaa gishshawu, Daawiti Kimihaama Yerusalaame efaanaadan Barzzillaayi oychchiis; Kimihaami Barzzillaaya naˈaa gidennan aggenna.—2 Sam. 19:35-40.
SINTTANAWU HALCHCHIYOOGAA
Layttaara gayttidaagan laamettidabaa doomettan denttidobay Barzzillaaya qofaara issi mala. Ha wodiyan qoppana koshshiyaabay Barzzillaayaagaadan issi ura hanotaaranne abbiyaara gayttidaba gidennaagee qoncce. Ammanettidi kumetta saˈan haggaaziya cimatussi keehi loˈˈo gididabaa akeekan qoppana koshshiis.
Ha cimida ashkke Kiristtaaneti eti daro wodiyawu aawatettan oottidobaa yelaga ishantti ekkikko Yihoowa dirijjitee sinttappe minnanaagaa sohuwaara akeekana danddayoosona. Barzzillaayi geella ba naˈaa loohissidoogaadaaninne kiitettida PHawuloosi Ximootiyoosa loohissidoogaadan, daro hanotatun yelagata loohissidaageeti cimida ishantta. (1 Qor. 4:17; Pili. 2:20-22) Ha yelaga ishantti eti “Kiristtoosa bollaa keexxanaadan” maaddana danddayiya “imo” gidiyoogaa bessidosona.—Efi. 4:8-12; Qoodaabaa 11:16, 17, 29.
OOTTANA DANDDAYIYO DUMMABAA
Kumetta saˈan Xoossaa asaa gubaaˈiyaa giddon banttawu deˈiya amarida aawatettaa haratussi immida daroti Yihoowa oosuwan dumma maataa woy daro maataa ekkana danddayoosona.
Yuuyi xomoosiyaagaa gididi 19 layttawu haggaazida Markoy hagaadan giis: “Ta hanotay laamettidoogee nu gubaaˈiyan deˈiya michchotu ammanenna azinata maaddanaadan oottiis.”
Yuuyi xomoosiyaagaa gididi 28 layttawu haggaazida ZHeraldoy, “Ayyaanaaban shuggidaageeta maaddiyoogeenne darota Geeshsha Maxaafaa xannaˈissiyoogee nuuni ooratti halchchidobaappe amaridaagaa” yaagiis. Inne A machchiyaa he wode 15 asata Geeshsha Maxaafaa xannaˈissiyoogaanne ayyaanaaban shuggida unddennaageeti gubaaˈe shiiquwaa shiiqiyoogaa I yootiis.
Qommoora denttido Alani hagaadan giis: “Nuuni haˈˈi sabbakiyo oosuwaa kaseegaappe aaruwan oottana danddayoos. Nuuni dabaaban, zalˈˈe heeraaninne nu shoorotuyyo markkattoos; nu shoorotuppe naaˈˈati shiiquwaa yiidosona.”
Neeyyo Xoossaa asaa giddon ooratta oosoy imettidabanne neeni hegaa loytta oottana danddayiyaanne ammanettida isha gidikko, neeni maaddana danddayiyo dumma ogee deˈees. Neeni meeze oottidobaa ne gubaaˈiyan deˈiya yelagatussi yootiyoogan Yihoowa oosuwaa kaafana danddayaasa. Qommoora denttido Raasili hagaadan giis: “Ufayssiya gooba yelagata Yihooway loohisseesinne goˈettees. Eti minnidi tamaarissiyoogaaninne heemmiyoogan ishantti goˈettoosona!”—“Yelagati Oottanawu Danddayanaadan Maaddite” giya saaxiniyaa xeella.
INTTE AMMANETTIYOOGAA YIHOOWAY NASHSHEES
Intte mati dumma haggaazuwaa doommidaba gidikko, loˈˈobaa qoppite. Intte wozanappe oottido oosuwan keehi daro asaa denttettideta; qassi haˈˈikka hegaadan oottana danddayeeta. Inttena asay kasekka siiqees; qassi haˈˈikka siiqanaagee erettidaagaa.
Ubbaappe aaruwan, Yihooway inttena mule dogennabaa oottideta. I “Intte oottido oosuwaanne qassi ammaniyaageeta maaddidoogaaninne ha77ikka maaddiyoogan Xoossaa siiqido siiquwaa” dogenna. (Ibr. 6:10) Ayyaanay kaalettin xaafettida ha xiqisee I qaalaa gelidobay nu kase oottidobaappe keehi dariyoogaa nuuni ubbay ammanettanaadan oottees. Yihoowawu intte keehi alˈˈo gidiyo gishshawu, A ufayssanawu kase oottidobaakka haˈˈi oottiyoobaakka I dogenna!
Neeni qommoora beˈido ooratta oosoy imettido asa gidana xayikko shin? Gidikkokka he qofay nena maaddana danddayees. Ayba ogiyan?
Neeni ba oosuwaa laammida ammanettida cimaara ubbatoo gayttikko, I wozannaamanne meezee deˈiyo asa gidiyoogee nena maaddana danddayees. Zoriyaanne qofaa A oychcha. Qassi I haˈˈi oottiyooban ammanettidi ba meezetidobaa waati goˈettiyaakko akeeka.
Neeni kaseegaappe dumma ogiyan haggaazaydda deˈiya cima gidin, woy hegee goˈˈiyo isha woy michcho gidin, adussa wodiyawu haggaazidanne haˈˈikka hegaadan oottiya ishantti ammanettiyoogaa Yihooway nashshiyoogaa hassaya.
[Sinttaa 11n deʼiya Saaxiniyaa]
Yelagati Oottanawu Danddayanaadan Maaddite
Eta minttettite: eti ayyaanaabaa halchchana mala; qassi he halchchidobaa polana mala maaddite.
Eta galatite; ayssi giikko, wozannaama Kiristtaanee nashshiyoogee he yelagata minttetteesinne eti xalanaadan oottees.
Eta loohissite: eti Xoossaa Qaalaaninne Yihooway gubaaˈiyaa baggaara immiyo kaaletuwan ammanettana mala.
[Sinttaa  8, 9n deʼiya Saaxiniyaa]
Cimida Kiristtaaneti maaddiiddi deˈiyo amarida ogeti aybee?
Ammanenna aqo laggeta maaddiyoogaa
Ayyaanaaban shuggidaageeta maaddiyoogaanne Geeshsha Maxaafaa xannaˈissiyoogaa
Bantta haggaazuwaa aassiyoogaa
​​​​​​​​​​​



^ ***w18 Xiqimita sin. 27-31 Hanotay Laamettikkonne Sarotettan Deˈa***
Hanotay Laamettikkonne Sarotettan Deˈa
‘Taani coˈˈu gaas. Taani woppu gaas.’—MAZ. 131:2.
MAZAMURE: 128, 129
HASSAYAY?
Nu hanotay laamettiyo wode “Xoossaa sarotettai” nuna waati maaddana danddayii?
Qoppennan nu hanotay laamettiyo wode nuuni Yooseefa leemisuwaa waati kaallana danddayiyoo?
Wonggeliyaa mishiraachchuwaa yootiya Piliphphoosappe nuuni ay tamaarana danddayiyoo?
LOYDINNE Aligzandira Beeteeleppe kiyidi haggaazanaadan maddabettidoogaa siyido wode, koyro azzanidosona. Eti Beeteelen 25⁠ppe dariya layttaa haggaazidosona. Loydi hagaadan giis: “Beeteeleenne ta oosoy tana dummayidi erissiyaabadan tawu kase siyettees. Taani he laamee koshshido gaasuwaa akeekaas, shin hegaappe simmin deˈiya saaminttatuuninne aginatun tana shenehoo giidobadan daroto tawu siyettiis.” Laamettidabaa Loydi issitoo loˈˈobadan xeellees; yaani simmidi sohuwaara unˈˈettees.
2 Qoppennan nu deˈoy laamettiyoogee nuuni hirgganaadaaninne unˈˈettanaadan oottana danddayees. (Lee. 12:25) He laamettidabay ammananawu nuna metana danddayees. Hegaa mala hanotatun, nuuni waanidi ‘coˈˈu gaananne woppu gaana’ danddayiyoo? (Mazamure 131:1-3 nabbaba.) Geeshsha Maxaafan etabay odettidoogeetuppenne ha wodiyan Yihoowawu haggaaziyaageetuppe amaridaageeti hanotay laamettikkonne sarotettan waanidi deˈidaakko ane beˈoos.
‘XOOSSAA SAROTETTAA’ DEMMIYOOGAA
3 Yooseefa ishantti A qanaatidi aylletettawu bayzzido wode, ayyo layttay 17 heera. Hegaappe kase, Yooseefa A aaway A ishanttuppe aaruwan siiqees. (Doo. 37:2-4, 23-28) Yooseefi siiqiya ba aawaa Yaaqoobappe haahosan Gibxxen, 13 laytta gidiyaagaa aylletettaaninne qasho keettan genccana koshshiis. Yooseefi hidootaa qanxxennaadaaninne yiillotennaadan aybi maaddidee?
4 Yooseefi qashuwan waayettiiddi, Yihooway A anjjidobaa ubbatoo qoppennan aggenna. (Doo. 39:21; Maz. 105:17-19) Yooseefi sinttappe hananabaa naatettan aymuwan beˈidobay Yihooway A nashshiyoogaa ammanettanaadankka oottennan waayi aggana. (Doo. 37:5-11) I ba metuwaa Yihoowawu zaari zaaridi yootennan aggenna. (Maz. 145:18) Yooseefi ba waaye ubban Yihooway ‘banaara issippe’ deˈiyoogaa ba wozanan ammananaadan oottiyoogan, I wozanappe woossido woosaa Yihooway zaariis.—Oos. 7:9, 10.
5 Metiyaabay deˈishinkka, ha wodiyan nu qofaa naagiya “Xoossaa sarotettai” nuna woppissiyoogaa beˈana danddayoos. (Piliphphisiyuusa 4:6, 7 nabbaba.) Yaatiyo gishshawu, nuuni hirggaa maashiyo wode Yihoowa woossikko, Xoossaa sarotettay nuuni ayyaanaabaa halchchuwaa polanawu yaa murttanaadan oottananne hidootaa qanxxennaadan naagana danddayees. Hegaa qonccissiya ha wodiyan deˈiya amarida asatu hanotaa ane beˈoos.
ZAARETTADA SAROTETTAA DEMMANAWU YIHOOWAY MAADDANAADAN WOOSSA
6 Riyaninne Juleeta guutta wodiyawu dumma aqinye gididi haggaaziyoogaa agganaadan odettido wode, azzanidosona. Riyani hagaadan giis: “Nuuni hegaa Yihoowayyo woosan yootida. Nuuni an ammanettiyoogaa ha sohuwan bessana danddayiyoogaa eroos. Nu gubaaˈiyan deˈiya daroti ooratta gidiyo gishshawu, nuuni ammanuwan loˈˈo leemiso gidanaadan Yihooway nuna maaddana mala woossida.”
7 Yihooway eta woosaa waati zaaridee? Riyani hagaadan giis: “Woossi simmin, nuuni qoppiyo iita qofaynne hirggay sohuwaara xayiis. Xoossaa sarotettay nu wozanaanne qofaa naagiis. Nu xeelay ubbatoo suure gidikko, Yihooway nunan goˈettiyoogeeta gididi deˈana danddayiyoogaa akeekida.”
8 Xoossaa ayyaanay nuuni woppu gaanaadan oottiyoogaa bolli, ayyaanaabaa sinttayanaadan maaddiya xiqiseta hassayanaadan oottees. (Yohaannisa 14:26, 27 nabbaba.) Beeteelen 25 gidiya layttaa haggaazida Pilipanne Mero giyo azinaanne machchee hanotaa qoppa. Oyddu agina giddon, eta naaˈˈaa aayotinne hara dabboy hayqqidosona; qassi Meri aaway dimenshiya giyo guuggiyaa sahuwaa sahettiyaagaa harggissiyoogaa doommidosona.
9 Pilipi hagaadan giis: “Taani guutta genccidabadan qoppaas, shin attidabay deˈees. Wochiyo Keelan kiyida xannaˈiyo issi huuphe yohuwan Qolasiyaasa 1:11 beˈaas. Taani he wode gencciyoogee tuma; shin ubbaban genccabeykke. Taani ‘ubbaban ufayssan genccananne danddayana’ koshshiis. Taani deˈuwan ufayttanaadan oottiyay ta hanotaa gidennan, Xoossaa ayyaanaa maaduwaa gidiyoogaa hassayanaadan tana he xiqisee maaddiis.”
10 Pilipinne Mera Yihoowayyo haggaaziyoogaa aggennan takkido gishshawu, I eta daro ogiyan anjjiis. Eti Beeteeleppe kiyidi daro takkennan, Geeshsha Maxaafaaban dicciya saaminttan issi gallassaappe daruwaa xannaˈanawu koyiya xinaateta demmidosona. Kasebaa hassayada Mera, “Eti nuussi ufayssa, qassi ubbabay loˈˈanaagaa Yihooway nuussi odiyo ogeti eta” yaagaasu.
YIHOOWA ANJJUWAA DEMISSIYAABAA OOTTA
11 Nu hanotay qoppennan laamettiyo wode, keehi hirggidi nu meto xallaa qoppana danddayoos. Yooseefi hegaadan qoppana danddayees. SHin, I ba hanotaa danddayettida keenan loyttanawu kuuyidoogee qoncce; yaatiyoogan Yihoowa anjjuwaa demissiyaabaa oottiis. Yooseefi qashuwan deˈikkonne, halaqay ayyo immido ay oosonne, PHoxiifaarawu oottidoogaadan minnidi oottiis.—Doo. 39:21-23.
12 Kase Paaroona son suntta gididi oottiya naaˈˈu asata xeellanaadan issi gallassi Yooseefawu aawatettay imettiis. Yooseefa kehatettan ammanettidi, he naaˈˈu asati bantta metuwaanne kase qammi aymottido banttana hirggissida aymuwaa assi yootidosona. (Doo. 40:5-8) Yooseefi akeekana xayikkonne, he haasayay ayyo ufayssiyaabay hananaadan oottana. I hara naaˈˈu layttaa qasho keettan genccikkonne, wurssettan birshshettiis; qassi Paaroonappe kaallidi haariyaagaa gididi he galla sunttettiis.—Doo. 41:1, 14-16, 39-41.
13 Yooseefaagaadan, nuuni aybanne oottana danddayenna hanotay nuna gakkana danddayees. SHin nuuni danddayanchcha gidikko, qassi nu hanotaa loyttanawu danddayettida keenan minnidi oottikko, Yihoowa anjjuwaa demissiyaabaa oottana. (Maz. 37:5) Issi issitoo nuuni ‘sirana’ danddayiyoogee tuma; shin nuuni kiitettida PHawuloosi yootidoogaadan mule ‘aggi bayana gookko.’ (2 Qor. 4:8) Nuuni aggennan haggaazikko, Yihooway nunaara gidana.
NE QOFAA NE HAGGAAZUWAN WOTTA
14 Hanotay laamettikkonne aggennan haggaaziyoogan, wonggeliyaa mishiraachchuwaa yootiya Piliphphoosi loˈˈo leemiso gidees. Yerusalaamen wolqqaama yedetay denddin Isxxifaanoosi hayqqiis. He wode, Piliphphoosi ooratta haggaazo maataa demmiis. (Oos. 6:1-6) SHin Kiristtoosa kaalliyaageeti laalettido wode, Piliphphoosi aynne oottennan coo uttidi naaganawu koyibeenna. He wode, dariya baggan mishiraachchoy odettibeenna Samaariyaa kataman sabbakanawu I biis.—Maa. 10:5; Oos. 8:1, 5.
15 Piliphphoosi Xoossaa ayyaanay A kaalettiyo soho awanne baanawu eeno giido gishshawu, asay mishiraachchuwaa siyibeenna heeran sabbakanaadan Yihooway A goˈettiis. Daro Ayhudati Samaariyaa asaa karidosonanne maara oyqqibookkonna. SHin Piliphphoosi eta lagibeenna; qassi etassi mishiraachchuwaa mishettidi yootiis. I ‘yootidobaa daro asay keehi akeekidi siyidoogee’ garamissiyaaba gidenna.—Oos. 8:6-8.
16 Guyyeppe, Xoossaa ayyaanay Piliphphoosa Ayhuda gidenna daro asay deˈiyo naaˈˈu katamata, hegeetikka Azooxoosanne Qiisaariyaa kaalettiis. (Oos. 8:39, 40) I Samaariyan koyro sabbakoosappe 20 layttay aadhdhi simmin, Piliphphoosa hanotay haranttuwaa laamettiis. I aawa gidiyoogaadan, issi heeran uttidi sabbakiis. Ayyo hanotay laamettikkonne, Piliphphoosi aggennan haggaazido gishshawu, anne A soo asaa Yihooway keehi anjjiis.—Oos. 21:8, 9.
17 Ubba wode haggaaziya daroti eta hanotay laamettiyo wodekka, aggennan haggaaziyoogee eti ufayttiyaageetanne loˈˈo xeelay deˈiyoogeeta gidanaadan maaddiyoogaa yootoosona. Azborninne Palito giyo azinaynne machchiyaa Tohossa Afirkka Beeteeleppe kiyido wode, eti sohuwaara amarida saatiyawu oottiyo oosonne deˈiyo keettaa demmana giidi qoppidosona. Azborni, “Nuuni qoppidoogaadan oosuwaa sohuwaara demmibeennaagee azzanttiyaaba” yaagiis. Qassi A machchiyaa Palita, “Nuuni heezzu agina gakkanaassi ooso demmibookko; qassi minjjido miishshi baawa. Hegee keehippe metiyaaba” yaagaasu.
18 Metiya hanotaa genccanaadan eta aybi maaddidee? Azborni hagaadan giis: “Gubaaˈiyaara issippe sabbakiyoogee loˈˈobaa qoppanaadan nuna maaddiis. Utti bayidi hirggiyoogaappe nuuni ubbatoo sabbakanawu murttidoogee nuna keehi ufayssiis. Nuuni darosan oosuwaa koyidi, wurssettan demmida.”
DANDDAYAN YIHOOWA NAAGA
19 Nuuni qommoora beˈidoogaadan, danddayettida keenan nu hanotaa loyttikko, qassi ammanettidi Yihoowa naagikko nuuni sarotettan deˈana. (Mikiyaasa 7:7 nabbaba.) Ooratta hanotaara meezetiyoogee ayyaanaaban keehi maaddiyoogaakka nuuni akeekana danddayoos. Palita deˈoy keehi deexxiyaaba milatikkonne Beeteeleppe kiyidi haggaazanaadan maddabettiyoogee A Yihoowan ammanettanaadan tamaarissidoogaa yootaasu. A, “Yihoowaara ta dabbotay minniis” yaagaasu.
20 Qommoora ibaa denttido, Mera aqinye gidada haggaazaydda cimidi ba aawaa heemmawusu. A hagaadan gaasu: “Taani unˈˈettiyo wode, hegaa aggana, woossananne allaxxana koshshiyoogaa akeekaas. Issibaa Yihooway giigissanaadan aggiyoogee taani hanno gakkanawu tamaaridobaappe aadhdhiyaaba gidennan aggenna; qassi hegee sinttappe keehi koshshiyaaba.”
21 Doomettan etabaa denttido Loydinne Aligzandira, bantta hanotay laamettidoogee eti qoppibeenna ogiyan eta ammanoy paacettanaadan oottidoogaa yootidosona. SHin eti hagaadan giidosona: “Ammanoy paacettiyoogee nu ammanoy tumakko qonccissees; qassi meto wodiyan nuna maaddeesinne minttees. Nuuni kaseegaappe loˈˈo asa gidida.”
22 Ha alamiyan nu deˈoy qoppennan laamettana danddayees. Nuuyyo Yihoowa haggaazuwan ooratta oosoy immettana danddayees, nuuni sahettana danddayoos, woy nu soo asawu koshshiyaabaa kunttana bessees. SHin aybi gakkikkonne, Yihooway neessi koshshiyaabaa kunttanaagaanne bessiya wodiyan nena maaddanaagaa ammanetta. (Ibr. 4:16; 1 PHe. 5:6, 7) He wode gakkanaassi, ne hanotaa loyttanawu danddayettida ubbabaa oottanawu baaxeta. Ne Aawaa Yihoowa woossa; qassi kumetta wozanappe an zemppiyoogaa tamaara. Yaatiyoogan, hanotay laamettikkonne, neenikka sarotettan deˈana.
[Tohossa qofata]
Yooseefi qashuwaappe kiyi simmin amarida layttappe guyyiyan, baassi Yihooway naˈaa immiyoogan hassayiyo iitabaappe bana woppu oottidoogaa akeekiis. I ba bayra naˈaa Minaasa (birshshettay: Doganaadan Oottiyaagaa; Dogissiyaagaa) sunttiis; ayssi giikko I, “Xoossai tana ta metuwaa . . . ubbaa dogissiis” yaagiis.—Doo. 41:51.
Ha maxeetiyan “Eray?” giyo huuphe yohuwaa xeella.
[Oyshata]
1, 2. (a) Issi Kiristtaanee qoppennan A deˈoy laamettiyoogee A waatana danddayii? (Doomettan deˈiya misiliyaa xeella.) (b) Mazamure 131 yootiyoogaadan, nuuni sarotettan deˈanawu maaddana danddayiya eeshshay aybee?
 3. Yooseefa deˈoy qoppennan waani laamettidee?
 4. (a) Yooseefi qashuwan deˈiyo wode ubbatoo ay qoppidee? (b) Yooseefa woosaa Yihooway waati zaaridee?
 5. “Xoossaa sarotettai” nuuni Yihoowawu haggaazanawu keehi murttanaadan waati maaddana danddayii?
6, 7. Nuuni koshshiyaabaa qonccissidi woossiyoogee sarotettaa zaarettidi demmanaadan waati maaddana danddayii? Leemisuwaa yoota.
8-10. (a) Nuuni hirggissiyaaban genccanaadan Xoossaa ayyaanay nuna waati maaddana danddayii? (b) Nuuni aggennan Yihoowayyo haggaaziyo wode I nuna waati maaddanee?
11, 12. (a) Yooseefi Yihoowa anjjuwaa demissiyaabaa waati oottidee? (b) Yooseefi genccido gishshawu waani anjjettidee?
13. Nu hanotay ayba gidikkonne, nuuni Yihoowa anjjuwaa demissiyaabaa waati oottana danddayiyoo?
14-16. Wonggeliyaa mishiraachchuwaa yootiya Piliphphoosa hanotay laamettikkonne I waanidi aggennan haggaazidee?
17, 18. Nu hanotay laamettiyo wode, aggennan sabbakiyoogee waati maaddana danddayii?
19-21. (a) Sarotettan deˈanawu nuna aybi maaddanee? (b) Nuuni ooratta hanotaara meezetiyoogee nuna aybin maaddana danddayii?
22. Nuuni nu hanotaadan nuussi danddayettida ubbabaa oottikko, ay ammanettana danddayiyoo?
​[Sinttaa 29n deʼiya misiliyaa]
Nu hanotay ayba gidikkonne, nuuni Yooseefa leemisuwaa waani kaallana danddayiyoo? (Mentto 11-13 xeella)
[Sinttaa 30, 31n deʼiya misiliyaa]
Qoppennan laamettiyaabay qoppibeenna anjjuwaa demissana danddayees (Mentto 19-21 xeella)
​​​​​​



^ ***g18 paydo 3 sin. 3 Kayyottiyoogaa***
KAYYOTTIYAAGEETA MAADDIYAABAA
Kayyottiyoogaa
“Taani Soofiyo machchin 39⁠ppe dariya layttay aadhdhi simmin, A daro wodiyawu sahetta takkada hayqqaasu. Ta laggeti tana keehi maaddidosona; qassi taani oosoy darido asa gidaas. SHin issi layttawu keehi kayyottaas. Tawu siyettiyaabay sohuwaara sohuwaara laamettees. Haˈˈi A hayqqoosappe heezzu layttay matikkokka, issi issitoo qoppennan keehi kayyottays.”—Kostasa.
Ne siiqiyo uri hayqqidee? Gidikko, neeyyookka Kostasaagaadan siyettana danddayees. Aqo laggee, dabboy woy siiqiyo laggee hayqqiyoogaa keena keehi kayyoyiyaanne wozanay meqqanaadan oottiyaabi darenna. Kayyuwaabaa xannaˈiya eranchchati he qofaa maayoosona. Zi Amerikan Jornal of Saykatery giya xuufiyan kiyida qofay, “Issi uri hayqqiyo wode merinawu nuuppe shaahettees; hegee qassi keehi kayyoyiyaabaa” yaagees. Siiqiyo asi hayqqin keehi kayyottiya uri hagaadan qoppana danddayees: ‘Awude gakkanaashin hagaadan kayyottanee? Taani zaarettada ufayttanee? Taani waanada woppu gaana danddayiyaanaa?’
He oyshatu zaaruwaa ha Beegottite! maxeetiyan beˈana. Ne siiqiyo uri matan hayqqidaba gidikko, neeni ay naagana danddayiyaakko kaalliya huuphe yohuwan beˈana. Hegaappe kaalliya huuphe yohoti qassi neeni keehi kayyottiyoogaa agganaadan maaddiyaabaa qonccissoosona.
Hagaappe kaalliya huuphe yohoti siiqiyo uri hayqqin kayyottiya ubbaa minttettanaagaanne maaddanaagaa hidootoos.
[Tohossa qofaa]
Ha huuphe yohuwaaninne kaalliya huuphe yohotun issi issi sunttati laamettidosona.
​​​​​​​



^ ***g18 paydo 3 sin. 4-5 Hanana Giidi Naagiyoobaa***
KAYYOTTIYAAGEETA MAADDIYAABAA
Hanana Giidi Naagiyoobaa
Issi issi eranchchati asay issi mala ogiyan kayyottees giyaaba gidikkokka, ubba asaykka kayyottiyoy dumma dumma ogiyaana. Hegee issoy haraappe guuttaa azzanidoogaa woy eti bantta azzanuwaa qonccissibeennaagaa bessiyaabee? Hegaadan gidennan aggana danddayees. Azzanttiyaabay merettiyo wode hegaa akeekiyoogeenne azzanuwaa qonccissiyoogee nuuyyo loˈˈobay siyettanaadan maaddana danddayikkokka, kayyottiyoy “likke” gidida issi oge xallaana gidenna. Biittaa wogay, izaawu eeshshaynne I ba deˈuwan beˈidobay, qassi siiqiyo uri hayqqido hanotay issi uri haraappe dummatiya ogiyan azzananaadan oottana danddayees.
AY KEENA QOHANEE?
Siiqiyo uri hayqqidoogeeti hegaappe simmin aybi hananaakko erennan aggana danddayoosona. SHin, etawu siyettiya issi issibay haratuyyookka siyettiyaaba, qassi hanana giidi naagiyoobaa gidana danddayees. Ane kaallidi deˈiyaabaa beˈa:
Keehi unˈˈettiyoogaa. Kayyottiya uri yeekkana, hayqqida uraa laamotana, qassi A eeshshay sohuwaara sohuwaara laamettana danddayees. Hayqqida ura hassayanaadan oottiyaabati woy aymoy keehi unˈˈettanaadan oottana danddayees. SHin koyro, dagammananne ammananawu metootana danddayoos. Tiina I azinay Timoy qoppennan hayqqin iyyo siyettidabaa hassayawusu. A hagaadan gaasu: “Koyro taani jollu gaas. Ubba yeekkanawukka danddayabeykke. Taani keehi unˈˈettido gishshawu, issi issitoo shemppanawukka metootaas. Hanidabaa mule ammanana danddayabeykke.”
Hirggiyoogaa, yiillotiyoogaa, qassi bana mooranchchadan xeelliyoogaa. Ivani hagaadan giis: “Layttay 24 gidido nu naˈay Eriki hayqqin, taaninne ta machchiyaa Yolandda amarida wodiyawu keehi yiillotida! Nuuni kase yiillotiya asadan nuna mule xeellenna gishshawu, hegan nuuni garamettida. Nu naˈaa maaddanawu nuuni oottana danddayiyoobi deˈishin aggidaakkonne qoppida; hegee nuuni nuna mooranchchadan xeellanaadan oottiis.” A machchiyaa daro wodiyawu harggada hayqqido Alehandroykka bana mooranchchadan xeelliis; I hagaadan giis: “Koyro heeran, Xoossay taani hagaadan waayettanaadan paqqadidoogee taani iita asa gidiyo gishshataassa gidana gaada qoppaas. Qassi hanidabawu oyshettiyay Xoossaa gaada qoppido gishshawu, tana mooranchchadan xeellaas.” Kasetiya huuphe yohuwan abaa qonccissido Kostasi hagaadan giis: “Issi issitoo, Soofiya hayqqido gishshawu iini yiillotays. Yaatada qassi, hegaadan qoppido gishshawu, tana mooranchchadan xeellays. Qassikka mooroy ibaa gidenna.”
Suure qoppanawu metootiyoogaa. Siiqiyo uri hayqqidoogeeti issi issitoo bessennabaa woy hanana danddayennabaa qoppana danddayoosona. Leemisuwawu, eti hayqqida uri haasayin siyana, akeekana woy A beˈana danddayoos giidi qoppana danddayoosona. Woy eti issibaa wudanawu woy hassayanawu metootana danddayoosona. Tiina hagaadan gaasu: “Issi issitoo, taani asaara haasayaydda harabaa qoppays! Hegeekka Timo hayquwaara gayttidaba qoppays. Issibaa akeekida maara oottana danddayabeykke; hegee tana unˈˈissiis.”
Hara asaappe shaahettanawu koyiyoogaa. Kayyottiya uri harati shiiqidosan deˈanawu metootana danddayees. Kostasi, “Taani aqo oyqqidaageetikka aqo oyqqibeennaageetikka shiiqidosan issippe deˈanawu metootiyoogaa akeekaas” yaagiis. Ivana machchiya Yolandda hagaadan gaasu: “Nuugaara geeddarssiyo wode eta metoy he keena gidinkka hegan amassaliya asaara deˈiyoogee keehi metiyaaba! Hegaa bolli, bantta naati loˈˈidi deˈiyoogaa yootiya yelidaageetikka deˈoosona. Hegee ufayssiyaaba gidikkokka, eti yootiyoobaa siyanawu metootays. Kayyottiiddikka deˈana danddayiyoogaa ta azinaynne taani akeekida; shin asay hegaa malabaa haasayiyo wode siyanawu koyokko.”
Harggiyoogaa. Siiqiyo uri hayqqidoogeeti qumaa maanawu koyennan aggana, leeˈana woy orddana, qassi maara xiskkennan aggana danddayoosona. Aarooni ba aaway hayqqi simmin deˈiya layttan hanidabaa hassayidi hagaadan giis: “Taani xiskkanawu keehi metootaas. Ta aawaa hayquwaabaa hassayada qammi qammi ubbatoo issi mala saatiyan denddays.”
Alehandroy bana aybi sakkiyaakko eribeennaagaa hassayidi hagaadan giis: “Dottoree tana darotoo maramaridi taani payya gidiyoogaa yootiis. Ta sahettanaadan oottiday kayyuwaa ga qoppaas.” A sakkiyaabay guyyeppe aggiis. SHin Alehandroy maramarettanawu dottoriyaakko biidoogee loˈˈo. Kayyoy bollay bana qohiyaabaappe teqqanawu oottiyoobay leppanaadan, kase deˈiya harggee goobanaadan woy ubba hara qommo hargge oyqqanaadan oottana danddayees.
Koshshiyaabaa oottanawu metootiyoogaa. Ivani hagaadan giis: “Eriki hayqqidoogaa dabbotuyyoonne laggetuyyo xalla gidennan, A halaqaanne I deˈido keettaa godaa gujjin, hara darotuyyo yootana koshshiis. Higgiyaara gayttidaagan kunttana koshshiyo daro qitsetikka deˈoosona. Qassi Erikabaa gididabaa xeellidi giigissana koshshiis. Nuuni asatettaaninne qofan keehi daafurido he wodiyan he ubbabaa akeekidi loytti oottana koshshiis.”
SHin, issota issota deexxiya waannabay, siiqiyo hayqqida uri kase oottiyoobaa haˈˈi eti oottana koshshiyoogaa. Tiino gakkidabaykka hegaa. A hagaadan gaasu: “Bankkiyaaranne zalˈiyaara gayttida harabaa ubbatoo kase oottiyay Tima. Haˈˈi hegaa oottiyay tana; hegee taani kaseegaappe aaruwan unˈˈettanaadan oottiis. Tumu hegaa taani maaraa oottanee?”
Qommoora beˈido metooti kayyuwaa gencciyoogee keehi metiyoogaa bessoosona. Siiqiyo uri hayqqiyo wode keehi kayyottiyoogee attennaba; shin hegaa kasetidi eriyoogee bantta siiqiyo uri mati hayqqidoogeeti minettanaadan maaddana danddayees. Qassi siiqiyo uri hayqqido ubbay kayyoy gattiyo qoho ubban qohettennaagaa hassaya. Hegaa bollikka, siiqiyo uri hayqqin keehi kayyottiyoogee wottin deˈiyaaba gidiyoogaa eriyoogee kayyottidaageeti amarida hanotan minettanaadan oottana danddayees.
TAANI ZAARETTADA UFAYTTANEE?
Hanana giidi naagiyoobaa: Hegaadan keehi kayyottiiddi daro wodiyawu deˈokko; loddan loddan minetti minetti boos. Hegaa giyoogee azzaniyoogaa muleera aggoos woy nu siiqiyo uraa dogoos giyoogaa gidenna. SHin, loddan loddan keehi kayyottiyoogaa aggoos. He hayqqida ura hassayanaadan oottiyaabay, bullachchaa gallassay, hayqqido gallassay, woy hegaa mala hara gallassay nuuni qoppennan keehi azzananaadan oottana danddayees. SHin guyyeppe, daroti kayyuwaappe minettoosonanne galla galla oottiyoobaa maara oottana danddayoosona. Siiqiyo uri hayqqidoogeeta so asay woy laggeti maaddikko qassi etikka minettanawu koshshiyaabaa oottikko sohuwaara minettana danddayoosona.
Awude gakkanaashin keehi kayyottanee? Issooti issooti amarida aginaappe simmin minettoosona. Daroti issi layttaappe woy naaˈˈu layttaappe simmin minettana danddayoosona. Ubba qassi harati minettanawu hegaappe daro layttaa koshshees. Alehandroy babaa hassayidi, “Taani heezzu layttawu keehi kayyottaas” yaagiis.
Ne hanotaa danddaya. Wonttobawu hirggoppa; ne hanotay haratuugaappe dummatiyoogaa era; qassi kayyottiiddi merinawu deˈennaagaa akeeka. Qassi, ne kayyuwaappe minettanawunne koshshennan daro wodiyawu kayyottennaadan neeni ay oottana danddayay?
[Tohossa qofaa]
Siiqiyo uri hayqqido amaridaageeti keehi kayyottiiddi daro wodiyawu takkana danddayoosona. Hegaa mala asati haakime keetta biidi maramarettana koshshana danddayees.
[Sinttaa 5n deʼiya Qonccissuwaa]
Kayyottiyo wode keehi azzaniyoogee wottin deˈiyaaba
​​​​​​​



^ ***g18 paydo 3 sin. 6-13 Kayyuwaappe Minettiyoogaa—Neeni Oottana Danddayiyoobaa***
KAYYOTTIYAAGEETA MAADDIYAABAA
Kayyuwaappe Minettiyoogaa Neeni Oottana Danddayiyoobaa
Kayyuwaappe minettiyoogaabaa eranawu koyikko, issoy haraappe aaruwan maaddiya, keehi daro qofaa demmana danddayaasa. Kasetiya huuphe yohuwan beˈidoogaadan, hegawu gaasoy ubba asaykka kayyottiyoy dumma dumma ogiyaana gidiyoogaa gidana. Issuwaa maaddiyaabay haraa maaddennan aggana danddayees.
Gidoppe attin, daro asaa maaddiya amarida qofay deˈees. Kayyottidaageeta zoriyaageeti darotoo he qofata yootoosona; qassi he qofay ammanttiyaaba gidiyoogee erettida, aadhdhida eratettay deˈiyo Geeshsha Maxaafay yootiyoobaara maayees.
1: SO ASAYNNE LAGGETI MAADDIYO WODE MAADETTA
• Hegee kayyuwaappe minettanawu maaddiya waannaba gidiyoogaa issi issi eranchchati yootoosona. SHin issi issitoo neeni nerkka deˈanawu koyana danddayaasa. Ubba, nena maaddanawu baaxetiyaageeti oottiyoobay nena yiilloyana danddayees. Hegee wottin deˈiyaaba.
• Ubbatoo harati nenaara deˈana gaada qoppoppa; qassi harati neekko shiiqennaadan diggoppa. Wodeppe eti nena maaddanaadan koyana danddayaasa. Neeni koyiyoobaanne koyennabaa haratuyyo ashkketettan yoota.
• Ne hanotaadan, awude asaara wodiyaa aattanaakko qassi awude nerkka takkanaakkko akeekan kuuya.
GEESHSHA MAXAAFAY YOOTIYO MAARAA: “Issuwaa gidiyoogaappe naa77a gidiyoogee lo77o; . . . naa77aappe issoi kunddikko issoi denttees.”​—Eranchchaa 4:9, 10.
2: Maaddiya Qumaa Ma; Qassi Bollaa Minttiyaabaa Oottanawu Wodiyaa Bazza
• Bollawu maaddiya qumaa miyoogee kayyuwan unˈˈettiyoogaappe woppu gaanawu maaddees. Dumma dumma qommo mittaa ayfiyaa, ataakilttiyaa qassi prootine deˈiyo qummaa ma.
• Daro haattaa, qassi payyatettawu maaddiya harabaa uya.
• Neeyyo qumay meetettana xayikko, elle elle guuttaa guuttaa ma. Qassi qumadan bollaa minttiya xaliyaabaa aakimiyaa oychchana danddayaasa.
• Horddofiyoogeenne bollaa minttiya harabay kayyuwaappe minettanaadan amarida ogiyan maaddana danddayees. Bollaa minttiyaabaa oottiyoogee ne siiqiyo hayqqida uraabaa wotta dentta qoppanawu woy hegaabaa qoppiyoogaa amarida wodiyawu agganawu maaddana danddayees.
GEESHSHA MAXAAFAY YOOTIYO MAARAA: “Ba bollaa ixxiya asi mulekka baawa; shin . . . ooninne ba bollaa mizeesinne naagees.”​—Efisoona 5:29. 
3: LOYTTA XISKKA
• Xiskkoy ubba asawu keehi koshshiyaaba gidikkonne, kayyottiyaageeti hara asaagaappe aaruwan daafuriyo gishshawu ubba etawu keehi koshshees.
• Tukke malabaynne cammiya ushshay xiskkuwaa diggana danddayiyo gishshawu, ay keenaa uyanaakko akeekana koshshees.
GEESHSHA MAXAAFAY YOOTIYO MAARAA: “Daafuraaninne carkkuwaa oiqqanau yedettiyoogaa mala jaaman daafuridi demmiyo naa77u kushebaappe, woppan demmiyo issi kushebai darees.”—Eranchchaa 4:6.
4: NE QOFAA HANOTAADAN LAAMMA
• Ubba asaykka kayyottiyoy dumma dumma ogiyaana gidiyoogee qoncce. Yaatiyo gishshawu, neeyyo haniya ogiyaa akeekana koshshees.
• Issoti issoti haratuyyo bantta kayyuwaa qonccissiyoogee eti minettanaadan maaddiyoogaa akeekidosona; shin harati bantta kayyuwaa qonccissanawu koyokkona. Issi uri bawu siyettiyaabaa haratuyyo yootiyoogee kayyuwaappe minettanawu maaddiyoogaa xeelliyaagan eranchchati dumma dumma qofaa yootoosona. Neeyyo siyettiyaabaa issi urawu yootana koshshishin ne yayyikko, hegaa mata laggiyawu qonccissiyoogee metennaba gidana danddayiyo gishshawu, leddan leddan ayyo yootiyoogan doomma.
• Yeekkiyoogee bantta kayyuwaappe minettanawu maaddiyoogaa issi issi asati akeekidosona; harati qassi darin yeekkana xayikkokka minettoosona.
GEESHSHA MAXAAFAY YOOTIYO MAARAA: “Ba wozanaa azzanuwaa aawu erees.”—Leemiso 14:10.
5: NENA QOHIYAABAA OOTTOPPA
• Siiqiyo uri hayqqido issoti issoti bantta kayyuwaappe amarida ogiyan minettanawu giidi ushshaa uyoosona woy jallissiyaabaa bessenna ogiyan goˈettoosona. Yaatidi kayyuwaappe guuttaa minettanawu maliyoogee qohiyaaba. Hegaadan woppu giyoogee guutta wodiyaassa; qassi hegee guyyeppe daroban keehi qohana danddayees. Unˈˈettiyoogaappe woppu gaanawu nena qohiyaabaa oottoppa.
GEESHSHA MAXAAFAY YOOTIYO MAARAA: “Tunissiya ubbabaappe nu huuphiyaa ane geeshshoos.”—2 Qoronttoosa 7:1.
6: UBBATOO AZZANOPPA
• Daroti ubbatoo azzaniyoogaappe (kayyuwaabaa qoppiiddi unˈˈettiyoogaappe) azzanennan aggiyo amarida wodiyaa bazziyoogee (bantta azzanuwaabaa qoppennaadan oottiyaabaa amarida wodiyawu oottiyoogee) loˈˈo gidiyoogaa akeekidosona.
• Dabbotaa medhdhiyoogee woy minttiyoogee, ooratta hiillaa tamaariyoogee woy qassi allaxxiyoogee amarida wodiyawu woppu gaanawu maaddana danddayees.
• Amarida wodiyaappe simmin, ne hanotay laamettana danddayees. Neeni daro wodiyaa darotoo kayyottennaagaa akeekana danddayaasa.
GEESHSHA MAXAAFAY YOOTIYO MAARAA: “Ubbabau wodee de7ees; . . . yeekkanau wodee de7ees; miiccanaukka wodee de7ees. Kayyottanau wodee de7ees; qassi ufaittidi yexxanaukka wodee de7ees.”—Eranchchaa 3:1, 4.
7: NE KASE MEEZIYAA AGGOPPA
• Kase oottiyoobaa sohuwaara doomma.
• Neeni kaseegaadan xiskkikko, qassi oosuwaanne harabaa kaseegaadan oottikko, sohuwaara minettana danddayaasa.
• Aggennan ubbatoo loˈˈobaa oottiyoogee azzanuwaappe minettanaadan maaddana danddayees.
GEESHSHA MAXAAFAY YOOTIYO MAARAA: “Xoossai a wozanan ubba wode ufaissaa kuntti wottiyo gishshau, i ba de7uwaa laittaabaa daro qoppenna.”—Eranchchaa 5:20.
8: KEEHI EESOTADA GITABAA KUUYOPPA
• Siiqiyo uri hayqqi simmin sohuwaara gitabaa kuuyida daroti, guyyeppe hegan zilˈˈettoosona.
• Deˈanawu harasaa baanawu, oosuwaa laammanawu woy siiqiyo hayqqida uraabaa kessa olanawu kuuyanaappe kase, danddayettiyaabaa gidikko amarida wodiyawu takka.
GEESHSHA MAXAAFAY YOOTIYO MAARAA: “Mino oosanchchaa halchchoi dureyees; shin eesotiya ubbai hiyyeesana.”—Leemiso 21:5.
9: NE SIIQIYO URAA HASSAYA
• Siiqiyo uray hayqqido daroti hayqqida uraa dogennaadan maaddiyaabaa oottiyoogee loˈˈo giidi qoppoosona.
• Hayqqida uraa hassayanaadan oottiya pootuwaa woy A hassayissiya harabaa shiishshiyoogee woy qassi neeni hassayana koyiyo hanidaba xaafa oyqqiyoogee minettanaadan oottiyaaba gidana danddayees.
• Loˈˈobaa hassayanaadan oottiyaabaa shiishsha; qassi guyyeppe neeni minettidabadan qoppiyo wode hegaa beˈa.
GEESHSHA MAXAAFAY YOOTIYO MAARAA: “Kase wodiyaa qoppite.”—Zaarettido Wogaa 32:7.
10: ALLAXXA
• Neeni harasaa baada wodiyaa aattanawu qoppana danddayaasa.
• Wodiyaa aattanawu harasaa baada daro wodiyawu takkanawu danddayennaba gidikko, issi woy naaˈˈu gallassawu hemettana, muuziyemiyaa xomoosana woy kaamiyan issisaa baana danddayaasa.
• Neeni meezetidobaappe guuttaa dummatiyaabaa oottiyoogeekka kayyuwaappe minettanawu maaddana danddayees.
GEESHSHA MAXAAFAY YOOTIYO MAARAA: “Nurkka guuttaa shemppi ekkanau asi bainnasaa hinddite.”—Marqqoosa 6:31.
11: HARATA MAADDA
• Harata maaddiyo wode ubban neenikka maadettiyoogaa hassaya.
• Neeni siiqiyo uri hayqqin kayyottiya, banttanaara harati azzananaadan koyiya ne soo asaanne laggeta minttettiyoogan harata maaddiyoogaa doommana danddayaasa.
• Harata maaddiyoogeenne minttettiyoogee neeni zaarettada ufayttanaadaaninne woppu gaanaadan oottana danddayees.
GEESHSHA MAXAAFAY YOOTIYO MAARAA: “Ekkiyaagaappe immiyaagee anjjettidaagaa.”—Oosuwaa 20:35.
12: NEENI XOQQU OOTTADA XEELLIYOOBAA ZAARETTADA YIGGA
• Siiqiyo uri hayqqin kayyottiyoogee, deˈuwan keehi koshshiyaabay aybakko loytti akeekanawu maaddana danddayees.
• Neeni ne deˈuwan ay oottaydda deˈiyaakko loytta qora.
• Koshshikko, neeni xoqqu oottada xeelliyoobaa zaarettada yigga.
GEESHSHA MAXAAFAY YOOTIYO MAARAA: “Gibiraa keettaa biyoogaappe, yeeho keettaa biyoogee lo77o; aissi giikko, asa ubbaa wurssettai haiqo; paxa de7iya asaikka hegaa ba wozanan wottanau koshshees.”—Eranchchaa 7:2.
Ha wodiyan, neeni azzaniyoogaa muleera agganaadan oottiyaabi baawa. SHin ha huuphe yohuwan odettidaagaa mala loˈˈobaa oottiyoogee bantta siiqiyo uri hayqqin minettanawu maaddidoogaa daroti odoosona. Kayyottiyoogaa agganawu maaddiya ubbabay ha huuphe yohuwan odettibeennaagee tuma. SHin hagan odettidaagaappe amaridaagaa oosuwan peeshshikko neeni keehi minettana.
[Tohossa qofaa]
Beegottite! maxeetee xalettiyo loˈˈobay hagaa giidi yootenna.
[Sinttaa 2n Deˈiya Saaxiniyaa]
Kayyuwaappe Minettiyoogaa | Zaaretuwaa
1: SO ASAYNNE LAGGETI MAADDIYO WODE MAADETTA
Ne hanotaadan, awude asaara wodiyaa aattanaakko qassi awude nerkka takkanaakkko akeekan kuuya.
2: MAADDIYA QUMAA MA; QASSI BOLLAA MINTTIYAABAA OOTTANAWU WODIYAA BAZZA
Payyatettawu maaddiya qumaa ma; daro haattaa uya; bollaa minttiyaabaa ootta.
3: LOYTTA XISKKA
Xiskkoy kayyottidaageeti bantta daafuraappe shemppanaadan keehi maaddiyoogaa akeeka.
4: NE QOFAA HANOTAADAN LAAMMA
Ubba asaykka kayyottiyoy dumma dumma ogiyaana gidiyo gishshawu, neeyyo haniya ogiyaa akeeka.
5: NENA QOHIYAABAA OOTTOPPA
Ushshaynne jallissiyaabay metuwaa qaariyoogaappe hara metoy merettanaadan oottiyo gishshawu bessenna ogiyan goˈettoppa.
6: UBBATOO AZZANOPPA
Ubbatoo azzaniyoogaappe asaara wodiyaa aattiyoonne allaxxiyo amarida wodiyaa bazza.
7: NE KASE MEEZIYAA AGGOPPA
Kase oottiyo loˈˈobaa aggennan oottikko, sohuwaara minettana danddayaasa.
8: KEEHI EESOTADA GITABAA KUUYOPPA
Neeni guyyeppe zilˈˈettennaadan, gitabaa kuuyanawu danddayettikko, issi layttaa woy hegaappe daruwaa takka.
9: NE SIIQIYO URAA HASSAYA
Hayqqida uraa dogennaadan oottiya pootuwaa woy A hassayissiya harabaa shiishsha woy xaafa.
10: ALLAXXA
Issi gallassaa woy gallassan amarida saatiyaa neeni meezetidobaappe dummatiyaabaa oottanawu wodiyaa bazza.
11: HARATA MAADDA
Neeni siiqiyo uri hayqqin kayyottida harata maaddiyoogaaninne minttettiyoogan zaarettada ufayttananne woppu gaana danddayaasa.
12: NEENI XOQQU OOTTADA XEELLIYOOBAA ZAARETTADA YIGGA
Siiqiyo uri hayqqin kayyottiyo wodiyaa deˈuwan keehi koshshiyaabay aybakko loytta akeekanawu, qassi koshshikko, neeni xoqqu oottada xeelliyoobaa zaarettada yigganawu goˈetta.
​​​​​​​​​​​​​​



^ ***g18 paydo 3 sin. 14-15 Kayyottiyaageeta Maaddiya Waannabaa***
KAYYOTTIYAAGEETA MAADDIYAABAA
Kayyottiyaageeta Maaddiya Waannabaa
MATA WODEPPE HAA SIMMIN, SIIQIYO URI HAYQQIN KAYYOTTIYOOGAABAA ERANCHCHATI DAROBAA XANNAˈIDOSONA. SHin ha maxeetiyan kasetidi qonccidaagaadan, eranchchati yootiyo zoree, daro wodiyaappe kase Geeshsha Maxaafan odettida aadhdhida eratettaara maayees. Hegee Geeshsha Maxaafay wodee aadhdhichidoba gidennaagaa bessiyaaba. SHin Geeshsha Maxaafay yootiyoy ammanttiya zore xalla gidenna. Kayyottiyaageeta keehi minttettiya, hara awuppenne demmana danddayennaabaakka yootees.
• Nu siiqiyo hayqqidaageeti waayettiiddi deˈennaagaa bessiya ammanttiya naqaashaa
Geeshsha Maxaafay Eranchchaa 9:5n, “Haiqqidaageeti aibanne erokkona” yaagees. Eta “halchchoi ubbai . . . atti aggees.” (Mazamure 146:4) Hegaara maayiya ogiyan, Geeshsha Maxaafay hayquwaa xiskkuwan leemisees.—Yohaannisa 11:11.
• Siiqiya Xoossaa mintti ammaniyoogee minettanaadan oottees
Geeshsha Maxaafay Mazamure 34:15n, “GODAA aifee xillotukko xeellees; qassi i ubba wode eta waasuwaa ezggees” yaagees. Nuuyyo siyettiyaabaa woosan Xoossawu yootiyoogee issi urawu yootiyoogaappe woy maara qoppiyoogaappe aadhdhiyaaba. Woosay nuuni nuna Medhdhidaagaara mino dabbotaa medhdhanawu maaddees; I ba wolqqan nuna minttettana danddayees.
• Sinttappe demmanawu yeemottiyo loˈˈo deˈuwaa
Duufuwan deˈiya hayqqida asay denddidi ha saˈan deˈana wodiyaabaa qoppa! Geeshsha Maxaafay he wodiyaabaa darotoo yootees. He wode saˈan hanotay ay mala gidanaakko Geeshsha Maxaafay hagaadan gees: “Xoossai [nu] aifiyaappe afutta ubbaa quccana. Hagaappe sinttanau haiqoinne kayyoi woi waasoinne sahoi de7enna.”—Ajjuutaa 21:3, 4.
Geeshsha Maxaafaa xaafissida Xoossaa Yihoowa ammaniya daroti bantta siiqiyo hayqqidaageetuura zaarettidi gayttanaagaa ammanido gishshawu, bantta kayyuwaappe minettidosona. Leemisuwawu, aqo deˈuwan 65 laytta iira deˈida I azinay hayqqido Ana hagaadan gaasu: “Nu siiqiyo hayqqidaageeti waayettennaagaa, qassi Xoossay hassayiyo ubbata denttanaagaa Geeshsha Maxaafaappe akeekaas. Hayqqida ta azinaabaa qoppiyo wode ubban he qofaa hassayays; hegee tana gakkida keehi azzanttiyaabaappe minettanaadan maaddiis!”
Ha maxeetiyan ibay kasetidi odettido Tiina hagaadan gaasu: “Timoy hayqqoosappe doommidi Xoossay tana maaddiis. Taani metootido he wodiyan Yihoowa kushiyaa darotoo beˈaas. Geeshsha Maxaafay yootiyo dendduwaa hidootay tawu keehi qoncce. Hegee taani Tima zaarettada demmana gakkanaashin genccanaadan maaddees.”
He asati giidobay Geeshsha Maxaafay ammanttiyoogaa akeekida miilooniyan qoodettiyaageetu qofaara issi mala. Neeni geella Geeshsha Maxaafay yootiyoobay tuma gidennaba woy aymo malabaa gaada qoppiyaaba gidikko, an deˈiya zoreenne hidootay tumakkonne eranawu A pilggana bessees. Yaatikko, kayyottiyaageeta maaddiya waannabay Geeshsha Maxaafaa gidiyoogaa neeni akeekana danddayaasa.
HAYQQIDAAGEETUYYO DEˈIYA HIDOOTAABAA GUJJADA ERA
Hegaara gayttida biiduwaa jw.org giyo nu weyb saytiyan xeella
HAYQQIDAAGEETU HANOTAA
Nuuni hayqqiyo wode waaniyoo? Geeshsha Maxaafay yootiyo qoncce zaaroy minttetteesinne woppissees
XUUFETA > BIIDUWAA (Biiduwaa Garssan: Geeshsha Maxaafaa)
MISHIRAACHO SIYANA KOYAY?
Ubbasan siyiyo odoy ufayssennaba; shin mishiraachcho awuppe demmana danddayay? Ha biidoy Xoossaappe Yiya Mishiraachuwaa! giyo brooshuriyaa erissees
XUUFETA > BIIDUWAA (Biiduwaa Garssan: Nu SHiiqotanne Haggaazuwaa)
[Tohossa qofaa]
Geeshsha Maxaafay koyro xaafettido doonan Xoossaa sunttay Yihoowa.
​[Sinttaa 15n deʼiya misiliyaa]
Geeshsha Maxaafay nu siiqiyo hayqqidaageeta zaarettidi demmana wodee yaanaagaa yootees
​​​​​​​​









^ (Maz. 27:1-14) GODAI taayyo poo7onne tana ashshiyaagaa; yaatin, taani ooyyo yayyanee? GODAI ta de7oi naagettiyo miixaa; yaatin, taani ooyyo dagammanee? 2 Iita asati, ta ixotinne ta morkketi tana woranau taakko horddofiyo wode, eti banttau xubettidi kunddana. 3 Morkkiya toorai tana dooddiyaakkokka ta wozanai yayyenna. olai ta bolli woraajjiyaakkokka, taani GODAN ammanettais. 4 Taani GODAA issibaa oichchaas; taani hegaa koyaas; hegeenne, taani ta de7o laitta ubban GODAA keettan de7anaagaa; de7aidda, taani GODAA lo77otettaa be7anaagaanne a Beeta Maqidasiyan a koyanaagaa. 5 Hegaa gishshau, metuwaa gallassan i tana ba de7iyoosan genttana; ba dunkkaaniyan i tana qosi ashshana. I tana xoqqa shuchchaa bollan essana. 6 He wode taani tana dooddida ta morkketuppe gitatada, xoqqu xoqqu yaagana. Taani a dunkkaaniyan ufaittaidda yarshshuwaa yarshshana. Taani GODAAYYO diixxananne yexxana. 7 Abeet GODAU, taani nena xeesiyo wode, neeni taayyo koya; taayyo qaretta; taayyo siya. 8 Neeni, “Ta sinttaa koyite” giido wode, ta wozanai, “Abeet GODAU, eeno; taani ne sinttaa koyana” yaagiis. 9 Ne sinttaa taappe genttoppa. Tana maaddidaagoo, tana ne ashkkaraa hanqqettada guyye zaaroppa. Abeet tana ashshiya Xoossau, tana oloppanne aggoppa. 10 Ta aawainne ta aayyiyaa tana aggiyaakkonne, GODAI tana dichchana. 11 Abeet GODAU, ne ogiyaa tana tamaarissa; ta morkketu gishshau, tana suure ogiyaa kaaletta. 12 Tana naassiya worddo markkati ta bolli denddido gishshau, tana ta morkketu amuwaayyo aattada immoppa. 13 GODAA kehatettaa taani paxa de7aidda be7anaagaa ammanais. 14 GODAN ufaissaa wotta; minnadanne wozannaamada, GODAN ufaissaa wotta.



^ (Maz. 27:1-14) GODAI taayyo poo7onne tana ashshiyaagaa; yaatin, taani ooyyo yayyanee? GODAI ta de7oi naagettiyo miixaa; yaatin, taani ooyyo dagammanee? 2 Iita asati, ta ixotinne ta morkketi tana woranau taakko horddofiyo wode, eti banttau xubettidi kunddana. 3 Morkkiya toorai tana dooddiyaakkokka ta wozanai yayyenna. olai ta bolli woraajjiyaakkokka, taani GODAN ammanettais. 4 Taani GODAA issibaa oichchaas; taani hegaa koyaas; hegeenne, taani ta de7o laitta ubban GODAA keettan de7anaagaa; de7aidda, taani GODAA lo77otettaa be7anaagaanne a Beeta Maqidasiyan a koyanaagaa. 5 Hegaa gishshau, metuwaa gallassan i tana ba de7iyoosan genttana; ba dunkkaaniyan i tana qosi ashshana. I tana xoqqa shuchchaa bollan essana. 6 He wode taani tana dooddida ta morkketuppe gitatada, xoqqu xoqqu yaagana. Taani a dunkkaaniyan ufaittaidda yarshshuwaa yarshshana. Taani GODAAYYO diixxananne yexxana. 7 Abeet GODAU, taani nena xeesiyo wode, neeni taayyo koya; taayyo qaretta; taayyo siya. 8 Neeni, “Ta sinttaa koyite” giido wode, ta wozanai, “Abeet GODAU, eeno; taani ne sinttaa koyana” yaagiis. 9 Ne sinttaa taappe genttoppa. Tana maaddidaagoo, tana ne ashkkaraa hanqqettada guyye zaaroppa. Abeet tana ashshiya Xoossau, tana oloppanne aggoppa. 10 Ta aawainne ta aayyiyaa tana aggiyaakkonne, GODAI tana dichchana. 11 Abeet GODAU, ne ogiyaa tana tamaarissa; ta morkketu gishshau, tana suure ogiyaa kaaletta. 12 Tana naassiya worddo markkati ta bolli denddido gishshau, tana ta morkketu amuwaayyo aattada immoppa. 13 GODAA kehatettaa taani paxa de7aidda be7anaagaa ammanais. 14 GODAN ufaissaa wotta; minnadanne wozannaamada, GODAN ufaissaa wotta.

